
San Mateo

Jesusbe béts taitanga
(Lc 3.23-38)
1Queménga imnamna Jesucristbe béts taitanga:
Jesucristna Rey David y Abrahambentsana entsa

inamna. ' o
2-6 Abraham yojamna Isaacbe taita;

Isaacna Jacobébe taita

y Jacob, Juda y chabe catSatangbe taita.

Juda, Fares y Zarabe taitd; y chatbe mama Tamar
yojamna;

Fares Esrombe taita

y mua Arambe taita.

Aram Aminadabébe taita;

Aminadab Naasonbe taita
y Naason Salmonbe taita.

Salmon Boozbe taitd y muabe mama Rahab yo-
jamna;

Booz Obedbe taitd y muabe mama Rut yojamna;

y Obedna Isaibe taita.

Isai Rey Davidbe tait4;

David Salomonbe taitd y muabe mama yojamna
ché Uriasbe shema inamna.

7-11Salomén Roboambe taitd;
Roboam Abiasbe taita
y Abiasna Asabe taita;

Asa Josafatbe taita;
Josafat Jorambe taita

y Joramna Uziasbe taita.
Uzias Jotambe taita,
Jotam Acazbe taita

y Acazna Ezequiasbe taita.

Ezequias Manasesbe taita;

Manasés Amonbe taita

y AmoOn Josiasbe taita.

Josiasna Jeconias y chabe cat8atangbe taita yo-
jamna.

Ché Babilonioca entSanga ché israeliténga
tmojanishéche y choca imojanétamena ora, Josias
ché basenga yojanabamna.

12-16 Ya Babilonioca ndutdmenénga ora;

Jeconias Salatielbe taita;
Salatiel Zorobabelbe taita.
Zorobabel Abiudbe taita;
Abiud Eliaquimbe taita

y Eliaquimna Azorbe taita.
Azor Sadocbe taita;

Sadoc Aquimbe taita

y Aquimna Eliudbe taita.
Eliud Eleazarbe taitd;
Eleazar Matanbe taita

y Matan Jacobébe taita.

JacobJosebe taita yojamnay Josena Mariybe boya.
Maria Jesusbe mama4, Jesus ché Béngbe Bétsabe
Uémana Uabuayana, ché Cristo ca uabaina.
17 Chcasna, Abrahdmbentsana Davidbentscofie
bnétsana canta béts pamillanga imojéftsemna.
Davidbentsana y ché israeliténga Babilonioca
imojanétamenéntscuana inye bnétsana canta béts
pamillanga; y inye bnétsana canta béts pamillanga
ché Israeloca ent$anga imojanétamenentsana, ché
Cristo tojanonyndntscofie.

Jesucristo tojanonynd
(Lc2.1-7)

18 Jesucristo jOnynanamna méntsd tojanopasa:
Maria thojansbuachenad Joséftaca jobouamayama,
pero caba ndofie cdanyifle ibontsiyena ora,
tojanopasa Mariyna ngomamanda yojoquéda ché
Udmana Espiritbe obendnaca. 19 José, Mariybe
boya, canye nyetsca soyénguifie tSsaba jamama
bosa inamna. Cha ndofie yontsebose entSanghe
delante cha mal jaquédana; chiyecna tojanjuabd
nye iytécana Mariybentsana jtsojudnafiana. 20Y
chca yojtsejuabnantscuana, mo otjenayoquéca
canye Béngbe Bétsabe dngel tbojaninye y chana
Josébioye tbojaniyana: “José, Davidbentsana
entsa, ndofie matendcochinyenana Mariaftaca
jobouamayama, er ché bochantsebomna
Sesona ché Udamana Espiritbe obendnaca cha
bochéntsebomna. 21 Maria canye $eSona
bochantsebomna y cha Jesus ca cochjuabaye. Chca
echantsabaina er cha chabe entSanga chéngbe
bacna soyénguentsana echanjatsebacaye ca” —ché
angel tbojaniyana.

22 Lempe chca tojanochnéngo, cachca chaot-
semnama ntsamo Béngbe Bétsa chabe juabna
oyebuambnayéngbiajana tojanayancd. Cheé oye-
buambnaya méntsa tojanayana:

23 Ché caba boyabdsa nduabuatma ngomamana
echanjoquéda

y canye Sesona boyabdsetema bochdntsebomna,

y cha mochanjuabaye Emanuel ca.

(Emanuel endayana “Béngbe Bétsa béngaftaca

ca”.)

24 José ché otjénayentsana tojanofSend ora,
tojanma ntSsamo ché Béngbe Bétsabe dangel

tbojanmandacd y Mariaftaca tojanobouama.
25 Pero ndofie cdanyifie ibontsaniyena, siné
nye ché Sesonatema tojanonynd orscana. Ché
SeSonatema tojanonyna orna, José chabioye Jesus
ca tbojanabaye.

2

Reyes Magos Jestisbioye tmojdna

1 Herodes judiéngbe rey yojamna ora, canye
pueblo Judeoca, Belén ca uabdinentse Jesus
tojanonyna. Chent8ana, baseftanga, estrellénga
uatsjéndayénga, magos ca uabainénga, canye béts
puebloye Jerusalén ca uabainoye tmojanashjajna.
Chénga tmojanabo shinye bocanoye luaréngocana.
2 Jerusalenocna chénga, HerOdesbioye tmojdna
y tmojanénoticid: “¢Ndayentse yojtsemna ché
judiéngbe rey jtsemnama tojonynd cha ca? Béngbe
luaréngoca shinye bocanoye chabe onynana
estrella fsénjinye y as muentse cha jaboadorama
tifjabo ca.”

3 Rey Herodes chca tojanuena ora,
corente yojtsenOcochinyena, y nyetsca ché
Jerusalenentse oyenéngnaca. 4 Chentsana
ché rey tojdnachembo nyetsca ché judiéngbe
bachnangbe améndayénga y ché judiéngbe ley
abuatambayenga jenoyeunayéngama. Méntsa
tojanatja: —¢Ndayentse ché Béngbe Bétsabe Udmana
Uabuayana, ché Cristo ca uabaing, jonynama
ibomna ca?

5 Chénga tmojanjua: —Judeoca, Belén
pueblentse ca. Bayté entsemna ché Béngbe

Bétsabe juabna oyebuambnaya Miqueas méntsa
tojanabema:

6Y tséngaftanga, Judeoca Belenentse oyenénga,
canye mandaya t8éngaftangbentsana echanjabo.

Cha nyetsca ché Judeoca mandayéngbiama mads ua-
mana echantsemna,
y atsbe entsanga Israeloca echantsanyena.

Chiyeca t8éngaftangbe pueblo ndofie nye batsa
udmana pueblo quenatsména ca.

7 Chora Herodes iytécana ché maguénga
tojanachembo y cuedadoca tojanatjd ntseco ora
ché estrella tmojaninyama. 8 Herodes ché soyénga
yojtsetatsémbo ora, Belenoye ché maguénga
tojanichamo, y méntsa tojanéyana: “Choye
motsajna y tsaba ché SeSona $mochjanguango.
Chasmojinyena ora, $mochjabéuenaye, as atsnaca
chayobena jama ché sesona jaddrama ca.”

9 Rey Herodes ché soyénga tojanéyanentsana,
ché maguénga tmojtsatanofie. Chora cachifie
tmojtaninye ché chéngbe luaréngoca tmojaninye
estrella 'y yojtsanebnatsana ché $eSona
yojtsemnéntscorfie. Chentsa juatsbuacad ché
estrella yojojayiye. 10 Ché maguénga ché
estrella tmojaninye orna, corente oyejuayénga
imojtsemna. 11 Ché yebnoye tmojanamashjna ora,
ché 8eSona tmojaninye chabe mama Mariaftaca.
Chorna, tmojanoshamentsé y ché SeSonatema
tmojanadora. Chora chéngbe cajontéménga
tmojanétsécacay tmojanatsta castellano, incienso
y canye botamana uanguétse soye, mirra ca
uabadiniye. 12 Chent$ana, mo canye otjenayoquéca
Béngbe Bétsd ché maguénga tojanabuayena rey

Herodesbiajana ndofie chamondesshécuanama.
As chénga chentSana inye benachéjana cachéngbe
luaréngoye tmojésanshécuana.

Egipto luaroye tmojtsanachdad

13 Ché maguénga tmojtsatanofie ora, otjénayoca
José canye Béngbe Bétsabe angelbioye tbojaninye
y cha méntsd tbojaniyana: “Motsband, ché
Sesonatema y chabe mama mesébiatse vy
Egiptoye motsacha. Herodes ché $eSonatema
bochanjanguango  jtsObama,  chiyeca choca
cochtsoquedafie atSe chacbochjdbuayenantscuana
ca.”

14 As José tojantsband, ché sesonatema y chabe
mama tojesanébiatse y ibeta Egiptd benache
tojéftsanbocna. 15Y choca imojtsanomfie Herodes
tojandbanéntscuana.  Chca tojanopasa, cachca
chaotsemnama ntsamo Béngbe Bétsa chabe
juabna oyebuambnayabiajana tojanayanca. Ché
oyebuambnaya méntsa tojdnayana: “Egiptocana
atsbe uaquifia sénjanchembo ca.”

Herodes tojanmandd basetéménga jtsébdyama

16 Ché maguénga tmojtsaningfiema Herodes
tojantatsémbona  ora, puerte  tbojanetna,
y tojanmandd lempe  jtsébayama  base
boyabdaseteménga uta uata bomnénga y caba
uta uata ndbomnénga, Belén y ché juacharfie
pueblénguentsénga. Uta uatama cha tojanjuabd,
er uta uata yojtsemna ché maguénga ché
estrella tmojdninyama. 17 Ntsamo ché Béngbe
Bétsabe juabna oyebuambnayad Jeremias
tojanoyebuambaca, cachca tojanochnéngo:

18 Ramad ca uabaina pueblentse caniye oyebuamb-
nayana tmojanuena,

ngmeénaca osachiyana y beca tsetSandanaca oye-
buambnayana.

Raquel yojamna chabe basengbiama o8achiyifie,

pero ndofie yontsebose chamuatebiajuama,

chabe basenga ya obanénga causa ca —cha to-
janabema.

19 José caba Egiptoca yojtsomifie ora, Herodes
tojanobana. ChentS8ana, otjénayoca José canye
Béngbe Bétsabe angelbioye thojaninye y cha méntsa
tbojaniyana: 20 “Motsband, ché $eSonatema y
chabe mama mesébiatse y Israeloye cochta.
Ché SeSonatema jobama bo$énga ya obanénga
montsemna ca.”

21 As José tojantsband y ché &$eSonatema
y chabe mama Israel luaroye tojtésanébiatse.
22 Arquelao Judeoca yojanmdanda chabe taitd
Herddesbe cuentifie, y José chca tojantat§émbona
orna, yojtsauatja choye jama. Pero otjénayoca
Béngbe Bétsa Josébioye tbojanbuayend; chiyeca
Josena Galilea ca uabaina luaroye tojana. 23 Choye
tojanashjango ora, José tojana canye pueblo
Nazaret ca uabainoye chentde joyénanama. Chca
tojanochnéngo cachcd chaotsemnama nt8amo
ché Béngbe Bétsabe juabna oyebuambnayénga
tmojanayanca. Chénga tmojdnayana: “Nazaretoca
ca Jesus mochantsabobaina ca.”

3

Juan ché Ubayanda entSanga yojanabuayiynd
(Mc1.1-8; Lc 3.1-9,15-17; Jn 1.19-28)

1 Ché tempo, Juan ché Ubayand, ent$anga
ndoyena luaroye Judeoca tojanbocna, Béngbe
Bétsabe soyéngama jdbuayenama. 2 Méntsd cha
yojanétsétsnaye: “Béngbe Bétsabe améndayana
ya echanjdshjango. Ngménaca $mochtendjuaboye
tS8éngaftangbe bacna soyéngama y chca amana
Smochtsajband y Béngbe Bétsabe benache
Smochtishache ca.”

3 Juan yojamna canya ndabiama ché Béngbe
Bétsabe juabna oyebuambnaya Isaias méntsa
tojanayana:

Entsanga ndoyena luaroca canya endudyebuache:
“Béngbe Utabna echanjabo ca;

mo nda canye benache tojtseprontaca canye
udmana entsa jashjanguama,

t8€éngaftdngnaca  cachca, Béngbe  Utabna
jabama ainanifie t8abe juabnéngaca
Smochtseprontana ca” —cha tojanayana.

4 Juanbe entSsaya inauapormana camellbe
Stjénasheca y bobache yojanasnana. Cha inasaye
chapulinatéménga y tjoca tjouangbe méloye.
5 Jerusalenoca ent$anga, nyetsca Judea luarentsa
entsanga y ché Jordan ca uabaina béjaye béconana
oyenénga imojanbocana Juan joyeunayama.
6 Béngbe Bétsdbioye chéngbe bacna soyéngama
jaimpada chent8ana, Juan ché Jordan béjayifie
chénga yojanébdyana.

7 Pero Juan tojaninye ba fariseunga vy
saduceunga cha chaubdyama tmojanama. Chénga
imojamna ché judiéngbefie udnatsanénga Béngbe
Bétsd ndofie corente ntseyeunanama; as chora
tojanéyana:  “jMétscuaye entSanga! ¢Nda

tcménjauyana ché echanjoshjango uabouana cas-
tigiientsana $mochjotsboca ca? 8 Béngbe Bétsabefie
ndegombre o8budchiyénga $mochtsemna, as
chca chaotsinyna ché bacna soyénga amana
tséngaftanga ndegombre smojtsajpanama. 9 Y
ndofle 8$mattsejuabnaye cach t8éngaftangbiama
jayanama: ‘Abrahdmbentsana entSanga fséndména
ca’. Er at8e 8cuayana, Béngbe Bétsa quem
ndétsbéngacnaca  Abrahdmbentsana  entSanga
nanjabiama. 10 Ché tat$nia ya entsaprontana ché
betiyeshénga tbétéjéngocana jtseshatétsetsama.
Ndaye betiye ndofie tontseshajo, jtseshatétsana y
ifloye jtsatmetSana. T$éngaftangaftdcnaca cachca,
tsabe soyénga ndofie $montsamése, Béngbe Bétsa
cmochanjacastigaye.

11 “Ndegombre, atsna béjayeca cbhondubdyana
Béngbe Bétsabe benache chasmuatishachama.
Pero ché atsbe ustonoye echanjaba, at$hiama
mas obenana bomnd comna, y at$e merecido
taitsatobuajofie ni mo chabe shecochétjonéshe
jtsdmbafiama. Ché chabe benache aifie
chamojtishachéngbiama Béngbe Bétsa echanjama
ché echanjabdbeyeca, ché Udmana Espiritu
chéngbe ainanifie chduamashénguama. Pero ché
benache ndofie chamontishachéngbiamna, Béngbe
Bétsa echanjama ché echanjababeyeca, corente
castiganénga chamotsemnama, mo ifieshequéca.
12 Canye entsd chabe métsta cucuatsifie jiyébana,
chabe trigo jtsObobemana y ché ndoservena
shacuanénga jtsejashtsétsana. Chabe trigo ché
grano uaquécjnaye tsafie jtsabudjuana, y ché
ndoservena shacuanéngna ifioye jtsatmetSana.

Cachca, ché atsbe ustonoye echanjabana, ché tsabe
entSsanga echanjubuaja, y ché bacna entSangna
canye Ifieshifie echantsacastigaye, y ché ifie ndocna
te queochatsfsana ca” —cha tojanéyana.

Juan, Jesusbioye thojanabaye
(Mc1.9-11; Lc 3.21-22)

13 As Jesus, Galileocana tojana Jordan béjayoye,
Juan yojtsemnoye, cha chabudbayama. 14 Pero
Juan ndofie yontsebose Jesus juabdyama, y méntsa
tbojaniyana: —At8e Sontsemna aca chascuabaye,
y ¢mds at8e aca cbochjuabaye ca?

15 Chora Jesus thojanjud: —Morna chca chaot-
semna. Entsemna lempe ntsamo Béngbe Bétsa
tojamandaca jobedésana ca.

As Juan yojouena Jesus juabdyama. 16 Jesus
ya uabainad yojtsemna ora, ché buyeshoicana
tojtanshébébocna. Chorna Jesus tsbananoye yo-
jontjesiye y tojaninye ché celoca atéfjnifie y ché
Udmana Espiritu mo canye palomatemca chdabioye
yojtsastjajuana. 17 Chora celocana Béngbe Bétsa
méntsa tojanayana: “Mua atsbe bonshana uaquifia
endména. Chabiama corente séntsoyejua ca.”

4

Jesus tojanobend Satands jayénjanama
(Mc1.12-13; Lc4.1-13)

1 Chentsana ché Udmana Espiritu entSanga
ndoyena luaroye Jesus tbojandnatse, as Satands
chaudbama cha jishachichiyama.

2 Chentde canta bnétsana te y canta bnétsana
ibeta ntjascd tbojanjétana; chiyeca chora tbo-
janeshéntsena. 3 As Satands tbojanobobecond y

tbojaniyana: —Aca ndegombre Béngbe Bétsabe

Uaquifia tcomnése, momanda quem ndétshenga

tandése chaobiama ca.

4Pero Jesus thojanjud: —Béngbe Bétsabe uabem-
ana palabrénguifie méntsa endayana: “Ent8a nye
tandéseca ndofie vida ntsebomnana, sino entsa
endobena jtsiyenana lempe ntsamo Béngbe Bétsa
tojayanca tbojtseyeunanése ca.”

5 Chentsana Satands, Jerusalén, ché udmana
béts pueblo ca uabainoye Jesus tbojandnatse, y ché
Béngbe Bétsabe béts yebnentse ché mas tshananoca
tbojanatsa. 6 Chentse Satands méntsa thojaniyana:
—Aca ndegombre Béngbe Bétsabe Uaquifia
tcomnése, muentSana fshantsoye montsénja,
er Béngbe Bétsabe uabemana palabrénguifie
endayana:

Béngbe Bétsa chabe angelénga echanjichamua,
chacmotsinyenama.

Chénga buacuatséngaca cmochanjishache, shecu-
atse ndétsbefie ndoca chacondomama ca —
cha thojaniyana.

7 Chora Jesus thojanjua: —Cach Béngbe Bétsabe
uabemana palabrénguifie méntsd endayana:
“Ndofie matsbosana acbe Bétsa ché Utabnda bacna
soyéngama jacochénguama ca.”

8 Cabana, Satands tbojandnatse canye béts tjoye y
betsconyetsca quem luarentsa améndayéngbenache
y chent8a nyetsca udmana soyénga Jesusbioye tbo-
janinyinyé. 9 As Satands thojaniyana: —Aca cha-
cojoshéntsamentsé y chascojadorase, lempe ché
soyénga cbochjatstaye ca.

10Y Jesus thojanjud: —jSatands, atsbentsana mo-
juand! Béngbe Bétsabe uabemana palabrénguifie

méntsa endayana: “Béngbe Bétsa cochtsadoranay
nye cha cochtseservena ca.”

11 As Satanas cachca tbojanonya. Cachora
Béngbe Bétsabiocana angelotéménga tmojanabo
Jesus jtseservénama.

Jesus tojanontsé Galileoca chabe trabajo ja-
mana
(Mc 1.14-15; Lc4.14-15)

12 Juan ché Ubayand cdrceloye tmojanétdmiama
Jesus tojanuena ora, Galilea luaroye cha tojtana.
13 Pero ndofie tonjanoquedd Nazaret pueblentse,
siné Capernaumoca, uafjajonaye tsachafie; choye
tojdna joyénanama, ché udmana béts taitata Zab-
ulon y Neftalibe luarifie. 14 Chca tojanochnéngo,
cachca chaotsemnama ntsamo ché Béngbe Bétsabe
juabna oyebuambnaya Isaias tojanayanca. Isaias
tojanayana:

15 Zabul6n y Neftalibe luare, Jorddn béjaye chen-
gudanoica, uafjajonaye tsachafie;

Galilea luarifie, ndofie judio entSanga oyenentse.

16 Ché mo ibetifie cuaftsiyencd imojoyena
entsanga, Béngbe  Bétsabe  soyénga
nduabuatma causa, tmojinye canya
entSangbe juabnénga binynaya.

Ché chéngbe juabnénga binynayd entse-
buashinyinyana ché Béngbe Bétsabioye

nduabuatméngbiama,

y ché causa chabiama imomna mo obanéngca,
ndofie binynifie jtsiyenése ca —cha
tojanabema.

17 Cach orscana Jesus tojanontsé entSanga
jdbuayenama: “Béngbe Bétsabe améndayana ya

echanjoshjango. Ngménaca Smochtenojuaboye
t8éngaftangbe bacna soyéngama y chca amana
Smochtsajbana ca.”

Jesus tojanachembo canta boyabdsenga beonga

ashebudnayénga cha chamuastama
(Mc1.16-20; Lc 5.1-11)

18 Canye te, Jesus ché Galilea uafjajonaye tsacha-
jana yojtsaye y ndeolpe uta boyabasata tojanye:
canyayojamna Simon, ché Pedro cdnacauabaind, y
chabe uabentsa Andrés. Chatna atarraiéshanga ib-
netsashbuétsetsafie, er beonga ashebudnayata ib-
namna. 19 Jesus tojanéyana: “AtSeftaca mabata;
atse cbhochanjabiama Béngbe Bétsabiama ent$anga
anguayata, y morscana nye beonga ashebudnayata
ya ndofie quesochdtsména ca.” 20 Cachora chatbe
atarraiéshanga cachca tbojésanaboshjuana y Jesus
tmojanasto.

21'Y mas chcoye, Jesus inye uta cat$dtata
tojananye: Santiago y Juan, ché Zebedeobe
uaquifiata. Chata ibojtsomfie canye barquéshafie,
chatbe taitaftaca, chéngbe atarraiéshanga
atapOrmayifie. Jesus tojdnachembo, 22y cachora ché
barquésha tbojésanaboshjona, ché taitd cachentse
imojéseboshjona y Jesus tmojanasto.

Jesus ba entSanga yojanabuatambd y

'Yojdnashnaye
(Lc6.17-19)

23Jesus nyets Galilea luaréjana yojdnana, chentse
judiéngbe enefjuana yebnénguenache abuatambaye.
Ché tsabe noticiénga Béngbe Bétsabe améndayama
entsanga yojanabuayiyna y nyetsca $ocanéngama
y tsetsanéngama yoOjanashnaye. 24 Nyets Siria

luaréjana entSanga cha imojtsebayana. As
entsanga nyetsca $ocana bomnénga Jesusbioye
imojtsénachaye: $oquénga y tsetsanana bomnénga,
bacna bayéjbe juabna uambayénga, ataque
oshachichanénga y jama ndobenénga. Jesus
Nnyetscanga yojanashnaye.

25 Mallajta entSsanga Galileocana, Decéapolis lu-
arocana, Jerusalenocana, Judeocana y ché Jordan
béjaye chenguanoicana Jesus imojustona.

S

Ndayud Jesus tjoca tojanabuatambd
1Jesus ché mallajta entSanga tojananye ora, bat-
sjoye tojantsjua y tojanotbema. Chabe l'lstonénga
tmojanobobecond y 2 Jesus tojanontsé méntsa
jabuatambana:

Ndémuanyenga  imomna ché ndegombre

oyejuayana bomnénga
(Lc 6.20-23)

3“Puerte oyejuayénga mochdntsemna ché Béngbe
Bétsabe soyénga tSa imuajaboto ca juabnayénga.
Chca entSsanga mochantsemna ché Béngbe Bétsabe
améndayoca mochtsiyenénga.

4 “Puerte oyejuayénga mochdntsemna
ché mondbétsosachiyénga; chénga Béngbe
Bétsa entséjabudchana  ngménaca  ndofie
chamondétsemnama.

5 “Puerte oyejuayénga mochdntsemna ché
udmanénga ndofie mondbétsenobiamnayénga, er
chénga mo chéngbe otocana soycd quem luare
mochanjoyéngactie.

6 “Puerte oyejuayénga mochdntsemna ché
nyetsca Soyénguifie t8aba jamama bo3énga.
Chéngbe bosana entsemna mo ché oshéntsiya y
uajuendayabe bosancd. Ché nyetsca soyénguifie
tsaba jamama bo%énga mochanjobenaye
jéftsinyana lempe ntsamo tmojtsebosca.

7 “Puerte oyejuayénga mochdantsemna ché
inyengbiama ongmiayénga, er Béngbe Bétsa
chéngbiama bochanjongmia.

8 “Puerte oyejuayénga mochdntsemna ché nye
tsabe juabnénga ainanifie bomnénga; chénga
Béngbe Bétsa mochanjinye.

9 “Puerte oyejuayénga mochdntsemna ché
Nnyetscanga natjémbana chamotsiyenama
aménga, er chénga Béngbe Bétsabe basenga ca
mochantsabaina.

10 “Puerte oyejuayénga mochdntsemna ché
inyenga tmojama chamotsesufrinénga, ntSsamo
Béngbe Bétsa yobosca bétsamama; chca entSanga
mochantsemna ché Béngbe Bétsabe améndayoca
mochtsiyenénga.

11 “Puerte oyejuayénga t8éngaftanga
Smochtsemna, entSanga chacmojoydnguango y
chacmojtsécamena ora y nyetscna Soyéngaca
chacmojtsébuayatsenaye ora, atSbe liston'énga
bétsemnama. 12 MOyejuanga, puerte moyejuanga,
t8éngaftanga celoca beca 8$mochanjoyéngaciie.
Er ntsamo entSanga t$éngaftanga cmécamena,
cachca ché Béngbe Bétsabe juabna oyebuamb-
nayéngbioye, ché  t8éngaftangbe natsana
monjaniyenénghioye entsanga monjanécamena
ca” —Jesus tojdnayana.

Osbudchiyénga jtsemnana mo tamocd Yy
binynayénga quem luarent$a entsangbiama

(Mc 9.50; Lc 14.34-35)

13 “T$éngaftanga, quem luarentSa entSanga
jts€jabudchanése $mojtsiyena, Béngbe Bétsabe
soyénga chamotsetat$émbuama, as chéngbiama

Smochantsemna mo = ché méntsena  ndofie
chaondondbemama tcojatboto tamocd. Pero ché

tamo fténana tojtsGbemése, ndofie ntsopodénana
tempcd sanana cachifie jtétsménana. Chca, ya
tondayama ntsoservénana; chiyeca ché tamo
tsashenoye jtsétsenana y entsanga jtsebotdjayana.

14 “T$éngaftanga, ntsamo tsaba yomnca
Smojtsiyenése, as quem luarentsSa entsangbiama
Smochdantsemna mo ché ibetifie tojtsebinyna soyca.
Canye béts pueblo batsjo juatsbuafie tomnése,
ndofie ntsopodénana iytémencd jtsemnama.
15 Canye uajuinyanésha tcojuajuinyena ora, ndofie
cajonéshe tajsoye jtsabudjuama, sind tsbananoca
juajdjuama, chca, nyetsca entsanga ché yebnentse
tmojtsemnéngbiama chaotsebinynama. 16 Cachca
t8éngaftanga, entSangbe delante mo binynayéngca
Smochtsemna, as chénga tS8éngaftanga tSabe
soyénga $Smuamama chamuinyama, y chca, chénga
chamuinyanyé ché Taita, Béngbe Bétsa celoca
endménd, corente uamana y obena bétsemnama
ca” —Jesus tojdnayana.

Ché Moisesbe leyama Jests tojanabuatambdad

17 “Ndofie Smattsejuabnaye, ntsamo
Moisesbe leyifie iuayancad y ché Béngbe Bétsabe
juabna oyebuambnayénga tmojanayanca
jabétsepochocama atSe tijabo ca. AtSe ndofie

chiyatabo ché soyénga jabétsepochocama, Sind
jabdbuayenama ndaya ché soyénga ndegombre
bétsayanama. 18 Ndegombre $cuayana: Celoca
y quem luare chaojéftsemnéntscuana, ndocna
queochatobenaye ni canye punto, ni canye letra
ché leyénguentsana jtsejudnana, lempe ntSamo
jochnénguama yomnca chaojtsemnéntscuana.
19 Chiyeca, nda nje mo canye mando ché
leyénguifie ndofie tonjoyeuna cha, masque
nye base soye ché mando tojtsemna, y ché
inyenga cachcad tojtsabuatambd, cha Béngbe
Bétsabe améndayoca ché mas nduamana
echdntsemna.  Pero ndémuanyenga tmojtsama
ntsamo Béngbe Bétsa tojaméndaca y ché inyenga
cachcd chamotsamama tmojtsabudtambase,
chénga Béngbe Bétsabe améndayoca udmanénga
mochantsemna. 20 Ché soyéngamna méntsd
Scuayana: T8éngaftanga ché ley abuatambayénga y
fariseungbioye ndofie Smontsayénjanase, jtsamama
ntsamo Béngbe Bétsa tcmojaméndacd, ndocna te
Béngbe Bétsabe améndayoye quesmochdatamashjna.

Ndaya ché (inyengaftaca tbojetnama Jestus
tojanabuatamba

21 “T$éngaftanga $mojouena ntsamo Béngbe
Bétsa t8éngaftangbe béts taitanga tojanameéndaca:
‘Ndofie catjoba ca. Chca ochjajnaya bontsemna
jobuambayana ché entsangbiama tSaba o ndofie
tsaba tmonjamama endbayanabe delante,
nddyeca chca ca.’ 22 Pero at$e $cuayana, nda
cachabe cat$ataftaca thojetna, chdnaca bontsemna
jobuambayana ché entSangbiama tSaba o ndofie
tsaba tmonjamama endbayanabe delante,

ndayeca chca ca. Nda cachabe cat8atbioye puerte
tbojtsdboyénja, cha bontsemna ché Sanedrin ca
uabaina mandayéngbe delante jobuambayana
ndayeca chca ca; y nda cachabe cat$atbiama
opjema ca tojayana, ntsamo cha bétsamama, cha
bontsemna ché infiernoca ifieshoye jama.

23 “Chiyeca, nderado ndaya Béngbe Bétsabe béts
yebnoye tcojuamba Béngbe Bétsa jétschuayama y
chora tcojenojuabo acbe catsata acaftaca etonana
yojtsemna ca, 24 as ché tcojiyébo soye ché altar-
entsa natsanoica cochjéseboshjona, cochta y acbe
cat8ataftaca cochtenoyantsia. Chentana cocayé al-
taroye cochjay ché tcojuamba sOyeca Béngbe Bétsa
cochjétschuaye.

25 “Nderado nda tcmojademandd y cabildoye
jotsdnama cmojtsemna, caba choye nddashjango
ora, betsco chaftaca cochtenoyantsia. Chca
ndoniese, ché demandaya mandadbioye
cmochanjushjango, ché mandado josticiéngbe
cucuatsifie cmochanjdboshjona y chénga carceloye
cmochanjutame. 26 Ndegombre cbéyana:
Chentsana ndofie quecochtétsbocna lempe
candesopagantscuana ca” —Jesus tojanayana.

Ché boyd o shémbioye inyaftaca ingflayama Jests
tojanabuatamba

27“T$éngaftanga $Smojouena ntsamo Béngbe Bétsa
tojanmandaca: ‘Acbe boya o acbe shémbioye
inyaftaca ndofie catjaingfia.’ 28 Pero atse
cbéyana: Nderado canye boyabasa ndémuanye
shembadsabioye thojinye y tojajuabd ‘malaye cha
ca’, ché boyabasa chca tojajuabose, ainanoca

ya ché inye shembadsaftaca cachabe shémbioye
tbojtseingfié.

29 “Chiyeca, nderado acbe catsbioica bominyeca
bacna soye tcojinye y cachca soye tcojamése,
mas tsaba nantsemna ché bominye cochtsenobuch-
jatséca y cochtsétsena. Nyets cuerpo jtsebomnana
y lémpeca infiernoye jama chacmotsétsenamna,
acbiama mds tsabd nantsemna nye canye soye
acbe cuerpentsana chacoperdé. 30 Nderado acbe
cat$bioica cucuatseca bacna soye tcojamése, mas
tsaba nantsemna ché cucuat$e cochtsendstjango
y cochtsétsena. Nyets cuerpo jtsebomnana y
lémpeca infiernoye chacmotsét$enamna, achiama
mads tsabd nantsemna nye canye soye ache cuer-
pentsana chacoperdeé ca” —Jesus tojdnayana.

Ché bouamnata enétsanama Jesus tojanabu-
atamba

(Mt 19.9; Mc10.11-12; Lc 16.18)

31“Méntsdnaca leyifie endudbemana: ‘Ndémuanye

boya chabe shémaftaca thojtsenétsena, ché boya
bontsemna chabe shema canye tsbuanacha
juiyiyana, ndayéchafie chaotsayana cha ya ndofie
chabe shema yontsemna ca.” 32Pero atse chéyana:
Nda chabe shémaftaca tbojtsenétsena y chca
tojopasa ndofie ché shema inyaftaca tbontseingiié
causa, as ché boyajtsamana cha chabotseingfiema,
ché shema inyaftaca tojtdbouamase. Y nda ché
utsena shémaftaca tojtobouamad, chana canye
uabuatmad jtsebomnana, y chca, ché tsém boyanaca
canye bacna soye jamana ca” —Jesus tojanayana.

Ché entsanga jurayama Jesus tojanabuatamba

33 “T$éngaftanga $mojouena ntsamo
tS€éngaftangbe beéts taitdngbioye tmojanéyanca:
‘Nderado tcojayana: De Dios ché soye chanjama
ca; ojal ché soye ndofie catjama ca.” 34 Pero atse
cbéyana: Tondayama $mattsejuraye; ni celocama,
er choca Béngbe Bétsabe tbemanifie endmeéna.
35 Ni quem luarama, er Béngbe Bétsabiama mo
tsenétemcd endmeéna, chifie chabe shecuat$énga
jacjayama; ni Jerusalenama, er ché pueblo
endména Béngbe Bétsa ché Béts Reybe béts pueblo.
36 Ni tséngaftangbe bestsasama cach ndofie, er
t8€éngaftanga ndofie queSmatobena ni mo canye
Stjénashe ftsenguéshe o fjantséshe jabemana.
37 T8éngaftanga aifle ca jayanama $mojtsebosése,
nye aifie ca $mochjayana, y ndofie casna nye
ndofie. Ndaya chent$ana mas $mojatichamo soye,
Satanasbiocana jtsObocanana ca” —Jesus tojanayana.

Ché entsanga mondbdtenachnénguama Jesus to-
janabuatambdad

(Lc 6.29-30)

38 “T4éngaftanga $mojouena ntsamo
t8€éngaftangbe béts taitangbioye tmojanéyanca:
‘Nderado nda tcmojtsebuchjatséca, dcnaca dere-
cho contsebomna canyebé cha jétsbuchjatsécama
ca; y nderado nda canye juatsase tcmojtsasiye,
dcnaca derecho contsebomna canyése cha
jtasiyama ca.’ 39 Pero ate cbéyana: Ndofie
matsbosana ché ndayanaca tcmojaborlabioye
jtachnénguama; chamna, ndanaca cat$bioica
tcmojajuebjantsetase, cochjomiye ché
inyoica cachca chacmomama. 40 Nderado
nda tcmojademandd vy  tojtseboSe ache

shabuanguanéjua jtsabocfiama, cha molesencia
acbe quéfsaiyanaca chauetsacfiama. 41 Nderado nda
tcmojuasmad y tcmojamandda bnétsana cuadroca
juyambama, inye bnétsana cuadra cochjuyamba.
42 Nda ndaye soye tcmojotjafiése, cochjatstaye; y
nda ndaye soye tcmojudtjase, cha ndofie stétsoye
catjaquéda ca” —Jesus tojdnayana.

Ché uayayéngbiama bonshanana jtsebomnana

(Lc 6.27-28, 32-36)

43 “T¥éngaftanga Smojouena ntsamo
t8€éngaftangbe béts taitangbioye tmojanéyanca:
‘Acbe amigo cochtsebobonshana y acbe uayaya
cochtsaboyénja ca’ 44 Pero atSe chéyana:
T$éngaftangbe uayayénga $mochtsababudanyeshana,
y ché cmécamenéngbiama Béngbe Bétsa
$mochtseimpadana. 45 Chca t$éngaftanga, ché
Taita, Béngbe Bétsa, ché celoca endménabe
béasenga Smochantsemna; Béngbe Bétsa endbétsama
tsabe y bacna entSangbefie chabe shinye
chaotsebinynayama, y endbétsama ché nyetsca
soyénguifie tSaba jamama bo8énga y ndofie
chca ent8angbefie chauaftema. 46 T$éngaftanga
nye ché t8éngaftanga tcmojtsababudnyeshanénga
smojtsababudnyeshanése, ¢Béngbe Bétsdbiocana
ndaya Smochjuacand? Romocama crocénana
ent8angbioye atjanayéngnaca chca monduamana.
47Y nye ché amiguéngbioye $mojtsacheuanase,
indaye béts soye 8mojtsama? Ché ndofie
judiéngnaca chca mondbétsama. 48 T$éngaftangbe
Taitd, Béngbe Bétsa celoca endménd, njetsca tsabe
soyénga bomnd y amd endména. T$éngaftdngnaca
cachca $mochtsemna ca” —Jesus tojdnayana.

6

Jesus tojanabuatambd ntsamo tSabe soyénga
Inyengbiama jamana

1 “Cuedado $mochtsebomna ndofie ntsamama
entSangbefie t8éngaftangbe tsabe soyénga, nye
chénga chca chamuinyama. Chca $mojameése,
t8€ngaftangbe Taitd, Béngbe Bétsd, celoca endména
ndocna uacanana soye quecmochtétatsataye.

2 “Chcasna, nderado nda caridd tcojabemése,
chca ndofie $matjama ché ntsamo $mojtsamama
nyetscanga chamotsetatsémbuama, mo canye
trompetéfjua cuaftsajatétanca, ché carida
smojabemama chaotsotatsémbuama; chca
monduamana ché bacna entSanga ché ntsamo
ndegombre  tmojuabnacd  ndinyinynayénga,
ché judiéngbe enefjuana yebnénguenache vy
tsdshenafie. Ndegombre cbéyana, ché chca
aménga ya chéngbe uacanana soye tmojoOyéngaciie,
ntsamo chénga tmojamama entSanga tSaba
chéngbiama tmojtsoyebuambnd ora. 3 Chcasna,
nda carida tcojdbema ora, ndocna mas
chaondétsetatsémbo, mo ché wuafiicuayoica
cucuatSe ndofie queondbatstatsémbca ndaya ché
catsbioica cucuatse tojtsamama, 4 chca, acbe
caridd iytécana chaotsemnama. As, t8éngaftangbe
Taitd, nda bominye endbétsequécjnaye ché
iytémencd tcojtsama soye, acbe uacanana soye
cmochdantatstaye ca” —Jesus tojanayana.

Jests tojanabuatamba ntsamo Béngbe Bétsdftaca
jencuéntana
(Lc11.2-4)

> “Béngbe Bétsadftaca 8$mojtsencuénta ora,
ndofie $mattsama ché bacna entSanga nt$amo
ndegombre tmojuabnacd ndinyinynayéngca.
Chénga corente jtsogusetdnana ché judiéngbe
enefjuana yebnénguenache tsanana y tsashena
tséntsaca Béngbe Bétsaftaca jtsencuéntayana,
chca, nye entsanga ché soye chamuinyama.
Ndegombre Scuayana: chénga nye morscama
ya montsdbouacanana, chénga tSaba imojtsama
ca entSanga tmojayana ora. 6 Pero aca
Béngbe Bétsaftaca jencuéntama orna, acbe tsoye
cochtamashéngo, bésasa cochtatame y chaftaca
cochjencuénta. Chdnaca ché iytémenentse acaftaca
echantsemna. Béngbe Taita lempe bominye
endetsequécjnd, masque canyenga S$mojtsemna
ora $mojtsama soyéngnaca. AsS Béngbe Bétsa,
chca chaftaca chacojtsencuénta ora, cacha acbe
uacanana soye cmochantatstaye.

7 “Béngbe Bétsdftaca 8mojtsencuénta ora,
ndofie nye cachcd ndoservena palabrénga ba
soye Smattsichamo. Chca mondbétsama ché
Béngbe Bétsdbioye nduabudtménga. Chénga
jtsejuabnayana becd chca tmojtsichdmésna,
Béngbe Bétsd chénga mas yochjdyaunaye ca. 8 Ndofie
chéngca Smattsemna. Caba nduyana ora, Béngbe
Bétsd ya jtsetat$émbuana ntSsamo tS8éngaftanga
cmojtséjabotcd. 9 Chamna t$éngaftanga méntsa
cmontsétocana Béngbe Bétsaftaca jencuéntana:
Béngbe Tait4, celoca icotsomiie.

Acbe uabaina ché mas udmana uabainana chaue-
somile. )
10 Acbe améndayana cha6shjango.

Celoca yojtsemna ntsamo icobosca;

quem luarifinaca cachca chaotsemna.

11 Ménté $miyatsata cada te $netséjaboto tandése.

12 Bacna soyénga bénga fsénjama:
smotsaperddnaye;

cachcd ntsamo ché béngbiama bacna soyénga
ameénga fséndbetsaperdonayca.

13 Bacna soyénga jamama 3$ojocochéngo ora,
Scochjujabuache chca ndenobuiyama.

Nyetsca bacna soyénguentsana Smatsebacaye.

14 “Ché tséngaftangbiama bacna soyénga aménga
Smojtsaperdonasna, Béngbe Taitd ché celoca
endétsomfid, t8€éngaftanga CmOChan]aperdonaye
15Pero ché tséngaftangbiama bacna soyénga aménga
ndofle $montsaperddnasna, Béngbe Taita cachca,
tS€éngaftanga ndofle quecmochdataperdonaye ca”
—]Jesus tojanayana.

Ché Béngbe Bétsdftaca jencuéntama tondaye nt-
jasca

16 Y nderado t$éngaftanga inyje ora tondaye
ntjasca smojtsemna Béngbe Bétsaftaca
jencuéntama, juebéngménénga ndofie $mattsemna,
ntsamo ché bacna entSsanga ché ndegombre
tmojuabnacd ndinyinynayénga mondbetsamca,
as chca, chénga imojtsayinama entSanga
chamuinyama. Ndegombre $cuayana, chéngbe
uacanana soye ya tmojOyéngacfie, chénga
tmojayunayeca entSanga tSaba chéngbiama
tmojtsoyebuambnd ora. 17 Aca nderado
tcojtsayuna ora, cochtsojuebjabebiye y aceitiyeca
botamana cochtenochquéca, 18 as chca, entsanga
ndofie chamondétsetatsémbo aca tondaye ntjasca
cojtsemnama. NYVe acbe Taita, lempe ché mo

iytémencd yomna soyéngama tat$émbud, chama
echantsetatsémbo. Y cha, ché iytémenca tcojama
soye bominye endbetsequécjnayd, acbe uacanana
soye cmochantatstaye ca” —Jesus tojanayana.

Ché celoca bomnana
(Lc12.33-34)

19 “Bomnana quem luarentse ndofie
Smattséjuabaye. Muent$na ché mejojon y inye
pochdcaye soyénga lempe jtsendbiamana, ché
atbébanénga jtsamashjnana y ché juabana
soyénga jesatbébana. 20 Mas tsabd t8éngaftangbiama
entsemna, mora quem luarentSe tSabe
soyénga Smojtsamamna, uacanana Soyénga
celoca chaotsojuabaye. Chentse ni ché
mejojon, ni ché inje pochdcaye soyénga acbe
soyénga quemochatspochdca, ni atbébanénga
quemochdatamashjna jatbébama. 21 Er ché
ndayentSe acbe bomnana tojtsemnentsa
soyéngama acbe aindnaca cochdantsejuabnaye ca”
—]Jesus tojanayana.

Ché cuerpama uajuinyanésha
(Lc 11.34-36)

22-23 “Acbe bominye tsabd totsomfiése, mo canye
uajuinyanéshacd acbe cuerpama jtsemnana,
chiyeca aca jtsobenana ntSsamo tcojtsamca ché
bominyeca jtsonyayana. Ché bominye ndofie tsaba
tontsemnésna, ché bominye tondaye ntsobenana
jamana, ntsamo tcojtsamca chacobena jinyama.
Cachca, acbe ainanifie t8abe juabnénga
tcojtsebomnése, lempe ntsamo chacojtsamca

tsaba echdntsemna. Y acbe ainanifie ndocna
tsabe juabnénga tcontsebomnésna, lempe ntsamo

chacojtsamca ndofie tSsaba queochdtsména. Y
chca, aca cochantsiyena soyénga jtsamése mo
puerte ibetifica ca” —Jesus tojanayana.

Ché Béngbe Bétsabiama bonshdnana o ché nye quem
luarent$a soyénga jtseboSana
(Lc16.13)

24 “Ndocnd ntsobenana uta mandayata
jtsaservénana: cdnyabioye bochantsdboyénja y
ché inyabioyna bochantsebobonshana, 0 canyabiama
tsaba echdntsetrabajaye y ché inyabiamna ndofie

tsaba. Ndofie quecatobena Béngbe Bétsa
jtsebobonshdnana, nye quem luarent8a soyénga
jtsebomnama yapa tcojtsebosése ca” —Jesus
tojdnayana.

Béngbe Bétsa chabe bdsenga jtsanyenana

(Lc12.22-31)

25 “Chcasna atse &$cuayana: Ndofie
$mattsendcochinjena ndaya $mochjase o
SmochjofSiye vida jtsebomnama, ni ndaye
entSsaya  $mochjuichétjuama cach  ndofie.
Ndegombre, vida ché sanama mas enduamana
y cuerpo ché entsayama mds. 26 Smochjanye
ché shloftsénga jtsongliefjnayana. Chénga tondaye
nt]ajena ni jaja sana ntjatbanana, ni ché grano
uaquécjnaye  yebnénguifie  quemnatsquécjnd;
pero Béngbe Bétsa, celoca endménd, chénga
sand jtsatSatnayana. iY t8éngaftanga ché
shloftsetéméngbiama puerte mas $mondudmanal
27 Masque chca endména, canya masque tsa
tojtsendcochinyena, ¢ntsamo nanjobenaye jamana
ché ntsachet8a vida yochtsebomnentSana, canye
hora vida mas jabotiyana?

28 «“Y ndayd S$mochjuichétjuama, ¢nddyeca
smojtsenoOcochinyena?  Smochjinye ché jajafie
lirio uant8efjushangad jtsajuajnana: ndofie
ntsetrabdjayana, ni ntseshabiamnayana. 29 Pero
atse cbéyana, ndegombre ni mo Rey Salomon
nyetsca chabe bomndnaca nyetsa botamana mo
ché lirio uantsefjushangaca quenjatspormana.
30 Béngbe Bétsa tsa botamana shdcuana tojuama,
y ché shacuana ménté jajoca jtsamnana, yéfsana
ifoca. Chca ché shdcuanaca cha tojamése,
ndegombre t8éngaftangbiamnaca Béngbe Bétsa
echanjama ent8aya chasmotsabomnama, jentsanga
nye batsqd Béngbe Bétsdbefie o08budchiyéngal
31 Ndofie $mattsendcochinyena, méntsa
jtsichamése: ‘¢Ndayd mochjase?’ 0 ‘¢Ndaya
mochjofsiye?’ 0 ‘¢Ndayd mochtichétjo ca?
32 Ché soyéngama, ché Béngbe Bétsdbioye
nduabuatménga mondbétsenocochinyena,
pero t8éngaftanga ndofie. T8éngaftangbe
Taitd, Béngbe Bétsa, ndaya cmojtséjabotama
endétatsémbo. 33 Chiyeca, t$€éngaftangna natsana
Smochjshétsebose Béngbe Bétsa t8éngaftangbe
ainanifie chaotsemandama y lempe ntsamo cha
tojamandaca Smochtsama. Chca $mojamése,
Béngbe Bétsa lempe ntsamo cmojtséjabotca
cmochanjatsataye. 34 Ndofie matendcochinyenana
ndaya yéfse yochjochnénguama.  Yéfse luare
cochdntsebomna ché soyénga jinyama y jamama.
Cada tescama endbétsemna yapa totca soyénga
jdjandmanama ca” —Jesus tojanayana.

7

Ndorie ntsichdmuana ché inyenga tSabd o ndofie
tsaba tmonjamama
(Lc 6.37-38,41-42)

1 “Ndocd iInyengbiama 3$mattsichamo ché

ndofie tsaba tmontsamama. Chca, Béngbe
Bétsd ndofie  queochdatichamo  t8éngaftanga
ndofie tsabd $monjama ca. 2 Ché ntsamo
t8€éngaftanga inyengbiama smojtsichamca

tsaba o ndone tsaba tmontsamama, cachca
Béngbe Bétsa t8€ngaftangbiama ché ntsamo
Smojamama echantsichamo. Y ntsamo inyengbioye
chasmojabiama, uabouana o ndofie jabuache
soyénga, cachcad Béngbe Bétsa t8éngaftangbioye
cmochanjabiama.

35 “Nderado canya chabe bominyifie canye
nifiéfja tojtsebomnése, cha ndofie ntsobenana
chabe cat$ata jauyanama: ‘Acbe bominyentsana
canye polvéshtema jtsebuchjatsécama $molesencia

ca’. = _ Natsana cha_bontsemna cachabe
bominyentsana ché nifiéfja jtsenobuchjatsécana

tsaba jinyama jobenayama, chabe cat8atbe
bominyentsa  polvéshtema jtsebuchjatsécama.
Cachca entsemna acbiama, jbacna ent$sa ché
ntsamo ndegombre tcojuabnacd ndinyinynaya!,
ché tsa bacna soye cojtsama ca acbe catdata
tcojauyana ora, cach aca tsa béts bacna soyénga
cojtsamama ntjenojuaboyca; y chca, aca jamana
canye bacna soye. Natsana cmontsemna ché
cach aca ndofie t8abe soyénga cojtsamama
ngménaca jshatenojuaboyana y chca amana
jtsajbanana, y chentSana cocayé cochantsobena
acbe catsata juajabuachana ntsamo tsaba yomnca
chaotsamama.

6 “Ché Béngbe Bétsabe soyéngama josértama
ndébose entsanga ndofle $mattsabuayiynaye.
Alfiese ndantsemna mo ché Béngbe Bétsabe
béts yebnoca uatsémbona méntsena quesénga
cuaftsébuajocd; chorna chénga jobuértanana,
jobotjajuana y jtsashantsana. O mo ché uamana
ndétsétéménga cotséngbioye cuaftsétsanca, chénga
nye jtsebotdjayana ca” —Jesus tojanayana.

Smochjotjarie, $mochjdnguango y
$mochjachembo
(Lc11.9-13;6.31)
7 “Smochjotjafie y Béngbe Bétsa
cmochanjatsataye; Smochjanguango y

Smochanjinyena;  $mochjachembo vy bésasa
cmochanjébétafjo. 8 Er nddnaca tojtsotjanafia,
jOyéngacfiana; y nda tojtsengua cha, jonyenana; y
nda tojtsechembuandbioye jebiatéfjuana.

9 “Ndémuanye boyabdsa t$éngaftanguentsd,
canye tandése chabe uaquifid tbojtsotjanafie
ora, canye ndétsbé chdabioye buanjatstaye?
10 ;0 canye métscuaye buanjatstaye, beona
tbojtsotjanafie ora? 11 Y chca, t8éngaftanga,
bacna soye ameénga, t8€ngaftangbe basetéménga
tsabe soyénga jatSatayama S$mojtsamanése,
imas t8€ngaftangbe Taitd, Béngbe Bétsa celoca
endménd, ché tmojtsotjanafiénga tsabe soyénga
echanjatsataye!

12 “Inyengaftaca $mochtsama ntsamo ché inyenga
t8éngaftangaftaca chamotsamama $mojtsebosca.
Chca endména ntsamo Moisesbe leyifie y ché
Béngbe Bétsabe juabna oyebuambnayéngbe

buatémbana soyénguifie endayancd ca” —Jesus
tojanayana.

Ché base uténtsa bésdsa

(Lc13.24)

13 «Ché base uténtsa bésdsajana $smochjadmashjna.
Ché uténtsa bésasajana y ché paselo joyenama
benache, infiernoye cmochanjuanatse y banga
chéjana monddmashjuana. 14 Ché t8abe vida
binynoye jamna base uténtsa bésasajana endména
y ndofie paselo jOyenama benache, y chifie
baseftanga mondbinyena.

Ché Béngbe Bétsabe ndofie ndegombre juabna oye-
buambnayénga

(Lc 6.43-44)

15 “Cuedado smochtsebomna ché Béngbe
Bétsabe ndofie ndegombre juabna oye-
buambnayéngbiama. = Chéngna mo oveshéngca
t8€éngaftangbioye mochanjabo, pero ndegombre
chénga mondména mo t8atjaye tjafie queséngca.
16 Tséngaftanga betiyénga jtsabuatmana nt$amo
cada ona tojtseshajcd; cachca t8éngaftanga
chcanga 3$mochantsébuatma, ndaya chénga
mochtsamama. Uchmagéshe betiyentSsana
ndofie uvas ntjuatabebiana, ni higuébé cardo
betiyentsana. 17 Chca, njetsca tsabe betiyifie tsabe
soye jashdjonana; y ché ndofie tsabeshifina podesca
soye. 18 Canye tSabe betiyifie quenatopodena
podesca soyénga jashdjonana, ni canye ndofie
t8abe betiyifie tsabe soyénga jashdjonana. 19 Ndaye
betiye podesca shajuanéshe jtseshatétsana vy
ifioye jtsatmetsana. 20 As chca t8éngaftanga chénga

Smochantsébuatma, ndaya chénga mochtsamama
ca” —Jesus tojdnayana.

Béngbe Bétsabe améndayoye ndofie nyetscanga ja-

mashjnana

(Lc13.25-27)

21 “Ndofie nyetscanga ché ‘jUtabnd! Utabnd
cal’ atse 3mojtsatsétsnanga, Béngbe Bétsabe

améndayoye quemochdtamashjna. Nye ntSamo
atsbe Taitad, celoca endménda, tojtsebosca
ameéngna aifie. 22 Quem luare jopochdcama te
banga at$e Smochanjauyana: ‘jBéngbe Utabna!
iBéngbe Utabnd! Aca jotsémbonése, acbefie bet-
sosbudchema, bénga fséndoyebuambnd, y acbeyeca
bacna bayéjéngbe juabna entS8angbentsana
fséndétabocana, y dcbeyeca béts soyénga fséndama
ca’ 23 Chora atSe chanjdjuaye: ‘Ndocna te
checbaisébuatmana.  AtSbentSana mojudnanga,
bacna soye ama entSanga ca’ ” —Jesus tojanayana.

Ché uta ucuatjonirie
(Mc1.22; Lc 6.47-49)

24 “Chcasna, nda at$e $ojoyeund y ché ntsamo
séntsichamcd tojtsama, endména mo canye tSaba
juabnaye boyabasaca. Ché boyabdasana ndétsberie
chabe yebna yojajebo. 25 Uaftena yojudshjango,
ché béjayénga yojoftjajna, ché yebnoye puerte yo-
jtsebinyiaye, pero ché yebna ndofie ntjuashajayana,
ché yebna ndétsbefie inajéboyeca. 26 Pero nda
atsbe palabra tojouena y ntSamo séntsichamca
ndofie tontsama, endména mo canye ndéjuabnaye
boyabasacd. Ché boyabasana chabe yebna cas-
cajuifie yojajebo. 27 Uaftena yojudshjango, ché

béjayénga yojoftjajna, ché yebnoye puerte yojtse-
binyiaye y ché yebna uabouanca yojtsashajaye ca”
—]Jesus tojanayana.

28 Jesus ché soyénga jOyebuambayama
tojanpochoca ora, ché entSanga ojnandnénga
imojtsemna ntsamo cha tojadnabuatambama.
29 Jesus tojanabuatambd nyets obendnaca, mo
canya mando bomnacd y ndofie nye mo ché ley
abuatambayéngca.

8

Jesus, canya bacna nguayandnaca $ocabioye tho-
janshna

(Mc 1.40-45; Lc 5.12-16)

1 Jesus tjoicana tojtantsma ora, ba entSsanga
tmojanasto. 2 Chora canye boyabdsa bacna
nguayandnaca $oca Jesusbioye tojanobecona,
chabe delante yojoshamentsiye y tbojaniyana:
—~Utabnd, aca tcojtsebosése, catjobenaye atsbe
Socana jtsebojudnana ca.

3 As Jesus tojanacuenyanéjand, ché
boyabasabioye thojanbojajo y thojaniyana: —Aifie,
séntsebose. Socana chotsebojuana ca.

Y cachora chabe Socana tbojtsanobojuanafie.
4 Jesus ché shnandabioye thojaniyana: —Mouena,
ndocndabefie cattsecuéntaye; nye ché Jerusalenoca
bachnébioye motsa, y cha cochjinyinyiye mora aca
ya t8aba cojtsatsménama. Baya cochtsambaye,
Béngbe Bétsd chama jétschuayama, ntSamo
Moisés tojéftsanmandaca, as chca nyetscanga
chamotat$émbona mora aca ya ndofie Soca
contsemnama ca —Jesus thojaniyana.

Jests canye Romano soldadéngbe améndayabe
bochichnayabioye tbojanshna

(Lc7.1-10)

> Jesus Capernaumoye tojanamashéngo ora,
canye Romano soldadéngbe améndaya Jesusbioye
tojanobecond canye pavorama jaimpadama.
6 Jesusbioye tbojaniyana: —Utabnd, atshe
bochichnaya yebnoca 8oca entsemna, jama ndofie

quendatobena y jabuache tset$andnaca entsobésna
ca.

7 Chora Jesus thojanjua: —Cha jashnama chanja
ca.
8 As ché soldadéngbe améndaya tbojaniyana:
—Sefior, atSe merecido taitsatobuajofie at$be
yebnentSse chacuamashénguama; nye mayana
y at8be bochichnaya tsaba echantsatsména.
9 Atshioye mandayénga at$e sénddbamna y atsnaca
soldadéngbe améndaya séndména. AtSe canye
soldado stjauyana “motsa ca”, cha cachora
jana; y inya stjauyana “mabo ca”, cha cachora
jabana; y nderado atsbe bochichnaya ndayanaca
chaomama stjamdanda, chdnaca cachora ché soye
jamana ca —cha tojanayana.

10 Jests chca tojanuena ora, tojanenjnana
y ché ustonénga tojanéyana: —Ndegombre
cbéyana, ni mo nyets IsraelentSse ni canya
quem boyabasacd Béngbe Bétsdbefie nyetsa
osbuachiya chiyatinyena. 11Y $cuayana, shinye
bocanoicana y shinye uenatjémbambanoicana
bétscd entSsanga mochanjabo, y Abraham,
Isaac y Jacob, ché judiéngbe tempsca udmana
béts taitangaftaca mochanjotbiama Béngbe
Bétsabe améndayoca, cdnyifie juasama. 12 Ba

Israeloca entSanga, ché ndémuanyengbiama
Béngbe Bétsabe améndayana natsana
yochtsanména, chocana  mochantébuacana
ché ndébinyna luaroye, infiernoye. Chentse
puerte mochanjendbosachna y ché tsetSsanama
juatsasénga mochantsenoftésjojnaye ca —Jesus
tojanayana.

13 Chora Jesus ché soldadéngbe améndaydabioye
tbojaniyana: —Acbe yebnoye motsata y ché
ntsamo cojtsosbuacheca cachca chaotsemna ca.

Cachora ché bochichnaya tsaba yojtsatsména.

Jests, Pédrébe uambén mamadbioye tbojanshna
(Mc 1.29-31; Lc 4.38-39)
14 Chentsana Jests, Pédrébe yebnoye tojana.

Chent$e Pédrébe uambén mama $oca calentdraca
yojtsejutsnajona. 15 Chora Jesus ché uambén

mamabe cucuatle tojanbojajo y cachora ché
calentora tbhojtsanobojuanafie. Chorna ché
uambén mama tojtantsbhana y tojanontsé chénga
jobudcuedana.

Jesus ba soquénga tojanashna
(Mc 1.32-34; Lc 4.40-41)

16 Ché te jaibétatama ora, Jesus yojtsemnoye
banga bacna bayéjéngbe juabna wuambaye
entsanga tmojanénatse. Chora, nye canye
Jesis jOyebuambayése ché bacna bayéjénga
imojtsaisebocana y nyetsca $oquénga tojanashna.
17 Chca Jesus tojanma, cachcd chaotsemnama
ntsamo ché Béngbe Bétsabe juabna oyebuambnaya
Isaias tojanayanca. Cha méntsa tojdnayana: “Cha
béngbe Socanénga tonjaftsanca y béngbe nyetsca
tsetsanana chabefie tonjanoqueda ca.”

Ché Jesus juastama bo$énga

(Lc9.57-62)

18 Jesus tojananye mallajta entsanga chabe
shéconana; as tojanmanda uafjajonaye
chenguana jama. 19 Chorna, canye ley

abuatambaya Jesusbioye tbojanobobecona vy
tbojaniyana: —Buatémbaya, atSe séntsebose aca
juastama, ndémoye chacojtsa choye ca.

20 As Jesus tbojaniyana: —Ché zorrénga
mondbomna cuevéshénga ndayentse jtsiyenamay
ché shloft8éngna uajajonéshangd, pero ché Béngbe
Bétsd Entsa tbojanbema ndofie quenatsbomna
ndayentse jochnama ca.

21 Chora inya, cach uatsjendayénguentsd,
Jesusbioye tbojaniyana: —Béngbe Utabn4,
Smolesencia at$be taitd chjshesabotbontsafie
ca.

22 Chora Jesus tbojanjud: —Nye $masto. Ché
Béngbe Bétsabiama mo obanéngca, ntsamo Béngbe
Bétsa yomandaca ndofie tmontsama causa, chénga
cachéngbe obanénga chamotsétebuantsarie ca.

Jesus ché binyia y ché béjaye bonguana

yojétshema
(Mc4.35-41; Lc 8.22-25)

23 Chentsana Jesus canye barquéshoye
tojdnamashéngo y  chabe  uatsjéndayénga
imojtsetjémbambnaye. 24 Ndeolpe t$a jabuache
binyia ché uafjajonaye béjayifie yojdshjango; nyetsa
jabuachana yojtsemna, ché oléshénga barquésha
imojtsétsbotsana. Y Jesus chora inétsomafie. 25 As
chabe uatsjéndayénga tmojana Jesus jetsefSenama

y tmojaniyana: —jBéngbe Utabnd, $matsebaca.
Montsenatjémbambana ca!
26 Chora Jesus tojanéyana: —¢Nddyeca tSa

Smojtsauatja? ¢Tsa batSsatema $mojtsosbuaché,
Béngbe Bétsa  tS8éngaftanga  jujuabudchama
yobenama ca?

Chca tojanéyana y tojantsbana. Chora tojan-
manda ché binyia y ché biyeshe bonguana chaot-
satsménama, y lempe nat]émbana yojtsatsména.
27 Chabe ‘uatsjéndayénga ojnananénga imojtsemna
y méntsa imojtsichamo: “¢Nda quem boyabdsa
yomna? Cha tonjayana y ché binyia y ché buyeshe
tmonjoyeuna ca.”

Ché Gadara luaroca entSata, bacna bayéjbe
juabna uambayata

(Mc 5.1-20; Lc 8.26-39)

28 Jesus uafjajonaye chenguana tojdnashjango,
canye luare Gadara ca uabdinentse. Chorna
ché utabuantsanéngbentsana Utata, bayéjbe
juabna uambayata, tbojanbocna y Jesusbioye
tbojanobobéconata. Puerte t8atjayata ibnamna,
chiyeca entSanga ndofie ntsobenana chéjana
jtsachnéjuanana; 29 y chora thojanont$é ché bacna
bayéjéngbeyeca méntsd uayebudchana: —¢Ndaya
béngaftaca cojtsebose, Jesus, Béngbe Bétsabe
Uaquifid?  ¢Moye tcojabo bénga chafsufrima,
chama cabd ndofie ché tempo yontsemna ora
ca?

30 Chent8a béconana ba cot$énga imnajena y
chénga imnétsosafie. 31Y ché bayéjénga Jesus tmo-
janimpada: —Muent8ana jésebocanama aca tco-

jamése, cochjama bénga ché cot$éngbefie fchaya-
mashjnama ca.

32Y Jesus tojanéyana: —Motsajna ca.

Chora ché bayéjénga ché boyabdsatbentsana
tmojésanbocanay ché cot$éngberie tmojanamashjna;
cachora ché cot$énga batsjocana penéséjana
uafjajonayoye imojtsoshbuetse y yojtsatajo.

33 Chora ché cot$énga anyenénga tmojtsana-
cheta, y ché puebloye tmojanashjajna ora, tmo-
janontsé lempe ntsamo yojochnéngca jacuéntana
y ntsamo ché bayéjbe juabna uambayataftaca to-
janopasamnaca. 34 Chora nyjetsca entsanga ché
pueblentsana tmojanbocana y ]esus yojtsemnoye
tmojana. Ché entSanga Jesus tmojaninye ora, tmo-
janimpada ché luarent$ana chauesebocnama.

9

Jestus, canye jama ndobendbioye thojanshnd
(Mc2.1-12; L¢ 5.17-26)
1 Chca tojanopasd chentSana, Jesus canye

barquéshoye tojdnamashéngo, uafjajonaye
chenguana tojdna y cachabe puebloye
Capernaumoye tojtanashjango. 2 Chora,

canye jama ndobend, tjuashifie jajond, Jesus
yojtsemnoye basefta boyabasenga tmojanamba.
Jesus tojaninye chénga t8a imojtsosbudchema
ché 8ocabioye jdshnama cha bétsobenama; as ché
Socabioye thojaniyana: “Sobreno, afiemo matsca;
acbe bacna soyénga tchontseboperdona ca.”

3 Chca causa, bdseftanga ley abudtambayénga
chent$e imojtsemnénga imojtsejuabnaye: “Chca
jayanése, ndofle t8aba quendtichamo Béngbe

Bétsabiama; mo chdabioye cuafjoyenguangca
entsemna ca.” 4 Pero Jesus yojtsetatsémbo ntséamo
chénga imojtsejuabnayca; chiyeca tojanéyana:
“¢Ndayeca nyetsa bacna juabnénga ainanifie
$mojtsebomna ca? 5 ;Tséngaftangbiama ndaya mas
paselo nantsemna t8éngaftangbe delante jayanama:
‘Acbe bacna soyénga tcbontseboperdond’ o
‘Matétsband y motsa ca’? 6 Atse cbochanjinyanyiye
ntsamo ché Béngbe Bétsa Ent8a tbojanbema quem
luarentse mando yobomnama, entSanga bacna
soyéngama japerdonama ca” —Jesus tojanéyana.

As ché jama ndobenabioye tbojaniyana:
“Matétsbana, acbe tjuashe mesocfie y acbe
yebnoye motsatofie ca.”

7 Chorna ché jama ndobena tojtantsband y
cachabe yebnoye yojtsatofie. & Chca tmojaninyama
ché entSanga auatjananénga imojtsemna y Béngbe
Bétsd imojtsatschuanaye, cha chca obenana
entsanga tojanatsatama.

Jests, Matéobioye tbojanchembo chabuastama

(Mc2.13-17; L¢ 5.27-32)

9Jesus chent$ana tojtsanofie y canye ent$abioye
tbojaninye, Mateo ca uabaind, ché Romocama im-
puesto ent$dngbioye atjanayent$e inétsotbemafie.
Chora Jesus tbojaniyana: “Smasto ca.” As Mateo
chent8ana tojéftsantsband y thojanasto.

10 Jesus cach Mateobe yebnent$e yojtsesaye
ora, banga Romocama impuesto entSangbioye
atjanayénga y Inyenga bacna soye aménga
tmojanashjajna y meséshentSse Jesus y chabe
uatsjéndayéngaftaca imojotbiama. 11 Ché
fariseunga chca tmojaninye ora, Jesusbe

uatsjéndayéngbioye  tmojanatja: —¢Ntsamo
chca yojtsemna, tS$éngaftangbe buatémbaya ché
impuesto atjanayénga y bacna soye améngaftaca
entsesa ca?

12 Jesus chca tojanuena y ché fariseunga to-
janéyana: —Ché salud bomnénga ashnaya ndofie
ntséjabltana, pero ché soquénga aifie. 13 Smochja
y ntsamo ndegombre iuayancd $mochjuatsjinye
quem Béngbe Bétsabe uabemana palabrénguifie:
Atse séntsebose t8éngaftanga lastemadénga

chasmotsemna,
y ndofie nye bayénga chaSmotsébanaye Béngbe
Bétsa jétschuayama ca.
Atse ndofie chiyatabo ché Béngbe Bétsabe
bominyifie tsaba aménga jabachembuama, sino
ché bacna soye aménga imomna ca juabnayénga
jabachembuama ca —Jesus tojanayana.

Jesus tmojantja ché Béngbe Bétsdftaca jencuéntama
tondaye saytescama
(Mc2.18-22; Lc¢ 5.33-39)

14 Chent8ana, Juan ché Ubayanabe ustonénga
tmojanobecona y Jesus tmojantjd: —Bénga y ché
fariseunga fsénduamana ba soye tondaye ntjasca jt-
semnana, Béngbe Bétsaftaca jencuéntama. ;Ndayeca
acbe uatsjéndayénga ndofie chca ca?

15 As Jesus tojanéjua: —Ché casamentoye
Ofjanénga ché boyabdsa bouamnda chéngaftaca
tojtsemnéntscuana, chéngbioye sand ndofie
ntsabuashebenana y ngmeénaca ndorfie
ntsemnéngana. Pero ora echanjobuache y ché
boyabasa bouamna chentSana mochantsanatsefie;
chora cocayé ché oOfjanénga tondaye mads jasama

quemochdatsbomna. NtSamo ché tojobouama cha
y ché ofjanéngaftaca endméncd, cachca endména
atse y atsbe uatsjendayéngaftacnaca.

16 “Ndocnd canye uatangua entsaya base
tsém ent$éjuaca jtarméndana. Er ché tsém
entséjua jtsabéconana y ché uatangua entSaya
mads jtsatanécanana, y chca ché udtanécnifie
mds bétsifie jtsabemana. 17Y cach ndofie
ché tojtseshayana vinoye tangua jasabenguifie
ntjataftsuamayana. Tcojuaftsuamasna, ché
jasabenga  jtseshébéfjuana y ché vinoye
jtsabudshanana, y ché vinoye y ché jasabenga
tondayama ntjatoservénana.  Chiyeca comna,
ché tojtseshayana vinoyna tsém jasabenguifie
juaftsuamana; y chca, ché jasabenga y ché vinoye
jtsoservénana ca” —Jesus tojanayana.

Jesus canye shembdsabioye tbojanshna y tojanma

Jairébe bembetema chduatayenama
(Mc 5.21-43; Lc¢ 8.40-56)

18 Jesus entsanga  yojtsétsétsnantscuana,
ché judiéngbe enefjuana yebnentsa canye
mandaya tojanashjango y Jesusbe shecuat$entse
yojoshament8iye. =~ Ché mandaya tbojaniyana:

“Atsbe bembe tontsobana. ~ Diosmanda atsbe
yebnoye mabo; cochjabojajo y cha echdntayena

ca.”

19 Chentsana Jesus y chabe uatsjéndayénga ché
mandaya tmojanasto. 20-21 Imojtsaye ora, canye
shembdsa stétsoicana Jesusbioye yojobecona.
Bnétsana uta uatama oboftjajuananaca cha
inapadecena. Ché 8oca Jesusbioye yojobecona ora,
yojtsejuabnaye: “Masque nye mo chabe entSaya

sibiajua chaijudbojajo, salud chantinyena ca.”
Chentsana ché socda Jesusbe ent8aya tojanabojajo.

22 Tojandbojajo ora, Jesus tojanobuértana,
ché shembadsabioye tbojaninye y tbojaniyana:
“Afiemo matsca, shembdsa. Béngbe Bétsabefie
ico8buachéyeca, mora tsaba contsatsména ca.” Y
cach orscana cha tsaba yojtsatsména.

23 Chénga tmojtétanontsé ayanay chora ché man-
dayabioca chénga tmojanashjajna. Chentse Jesus
tojdnanye, inyengna ché veloriama imojtsanflau-
taye y inyengna tsa imojtsosachiye. 24 Chora
Jesus tojanéyana: “Muent8ana mobocnénga. Ché
shembdsetema caba ndofie obanad quendatsména;
nye endétsomafie ca.”

Pero ché ent8anga Jesusbioye nye imojtsafchaye.
25 Pero Jesus pronto chénga ché yebnent$ana
tojanébuacna. Chora Jesus tojdnamashéngo
ché shembasetema yojtsemnoye;  cucuatse
tbojandbuacueshache y cachora ché shembdsetema
tojtantsband. 26 Y nyets ché luaréjana ndaya Jesus
yojamama nhyetsca entsanga imojatatsémbona.

Jesus uta jtanata tojanashna

27 Jesus chentSana tojéftsanbocna ora, uta
jtanata tbojanasto y méntsd ibojtsaiudyebuache:
—ilDavidbent‘s:ana Entsa, béndata $motsalastema
ca!

28 Jesus ché yebnoye tojanamashéngo ora, ché
jtanata tbojanobobeconata. As Jesus tojanatja: —
¢Tséndata Sojtsosbuaché atse chca jamama chjobe-
naye ca?

Y tmojanjud: —Arsefior. Aifie ca.

29 Chora Jesus tojdnabuchbojajo y tojanéyana: —
Ntsamo tséndatbe o8budchiyana yomnca, cachca

chaotsemna ca. o o
30Y cachora jinyama ibojtsobena. Jesus bétsca

chata méntsa tojanaménda: —Ndocna mas quem
soye chaondétsetat$émbo ca.

31 Pero chata chentsana tbojéftsanbocna y ca-
chora tbojanont$é ndaya Jesus chataftaca tojan-
mama nyets ché luaréjana jacuintana.

Jesus, canye ndébidbioye tbojanshnad

32 Ché jtanata ibojtsebocanéntscuana, bdsefta
entSsanga canye ndébia, bacna bayéjbe juabna
uambayd, Jesusbioye tmojanamba. 33 Jesus ché
bacna bayéja chabentsana tbojtanabocna y ca-
chora ché ndébid tojtanontsé oyebuambnayana.
Entsanga ojnananénga imojtsichamo: “jNdocna te
Israelent$e chca béts soye chemuadisinye ca!”

34 Pero ché fariseunga imojtsichamo: “Cach
bacna bayéjéngbe ameéndayd, Satands, mudbioye
obenana tbojatsta ché bayéjénga entSangbentsana
jtébuacanama ca.”

Jesus entsangbiama tbojanongmé

35 Jesus nyetsca pueblénguéjana y luarénguéjana
yojtsachnéjuana y ché judiéngbe enefjuana
yebnénguenache entSanga  yojtsabudtambaye.
Yojanabuayiyna ché tSabe noticiénga Béngbe
Bétsabe améndayama, y nyetsca $ocanéngama
y tsetSéanama yojdnashnaye. 36 Y ché ent$anga
tojananye ora, puerte tbojanongmé. Er
chénga imojtsemna mo abuajénya ndbomna
oveshéngcd, puerte uameéntsnayénga ba soyéngama
padecena causa, y chaujabuachama ndocna

ntsebomncd. 37 Chora chabe uatsjéndayénga
tojanéyana: “Canye béts jajafie bétscd jatbanama
entsemna, pero peonga nye baseftanga. Cachca
quem luarentSe, bétscd entSanga Béngbe
Bétsdbioye nduabudtménga montsemna, y
chéngbioye chabiama abuayiynayénga nye
béseftanga. 38 Peonga tmojtsashbenése ché
nduifibioye jaimpadana ba peonga chauichamoma
ché jaja sand jatbanama. Cachca, Béngbe
Bétsabioye moimpadanga ba abuayiynayénga
chauichamoma, quem entSanga chabioye
chamubuajama ca” —Jesus tojanéyana.

10

Jestis ché bnétsana uta uatsjéndayénga tojanaba-

caca
(Mc3.13-19; Lc6.12-16)

I Chentsana Jesus tojanachembo chabe bnétsana
uta uatsjéndayénga, y obenana tojanatsatd bacna
bayéjéngbe juabna ent$angbentsana jtabocnama y
nyetsca Socanéngama y tsetSsanama jashnayama.

2 Ché bnétsana uta uatsjéndayénga méntsa
imojanabaina: ché natsand Simon, Pedro cdnaca
uabaind y chabe uabentsd Andrés; Santiago y
chabe uabentsa Juan, Zebedeobe uaquifiata;
3 Felipe y Bartolomé; Tomds y Mateo, ché
Romocama impuesto ent8angbioye atjanaya;
Santiago, Alfeobe uaquifid y Tadeo; 4 Simon,
ché celote ca uabobaina y Judas Iscariote, ché
uayayéngbe cucuatsifie Jesusbioye boshjuana.

Jesus, chabe bnétsana uta uatsjéndayénga to-
Jjanichamo, Béngbe Bétsabe améndayama jdbuayenama
(Mc6.7-13; Lc 9.1-6)

5 Jesus ché bnétsana uta boyabdsenga
tojanichamo6 ché t8abe noticiénga entSanga
jabudtambama, @y méntsd tojanabuayena:
“Ché ndofie judiéngbefie ndofie 3$mattsana
y ndaye pueblentse Samaria luaroca ndofie
$matjéftsamashjna. 6 Nye Israeloca puebléngoye
Smochja. Choca entSanga mo dtsena oveshéngca
montsemna, Béngbe  Bétsdbioye  corente
nduabuatma causa. 7 Smochja y entSanga
$mochjabuayenaye Béngbe Bétsabe améndayana
echanjdshjanguama. 8 Ché soquénga $mochjashnaye,
Smochjama ché obanénga chamuatayenama, bacna
nguayananaca Soquénga Smochjashnaye y bacna
bayéjéngbe juabna entsangbentsana $mochtabocna.
Cheé obenana  3monjdyéngacfie = tondaye
ntjétsjajuaca; cachcd, ché soyénga Smojtsamama
tondaye entSanga $mattsayéngacaye.

9  “Ndofie Smattsambaye crocénana
uasnanéchifie. 100 Ni shecnaja sanaca
benachifiama, ni inye entSaya jtsenomodama, ni
shecochétjonéshénga, ni jatjonéfja, er ché tsabe
trabajaya jtsomerecénana ntsamo tbojtsajabotca
jOyéngacfiama.

11 “Nderado canye béts pueblentse o base
pueblent$e chasmojashjajna ora, $mochjanguango
canye tSabe entsa, inyengbioye ndainghaya,
y chabe yebnentse 38mochtsoquedafie, inye
puebloye jatantscuana. 12 Canye yebnoye
chasmojamashjna ora, nyetsca chentSa oyenénga

méntsd Smochjacheuaye: ‘Ché béngbe ainanifie
tsabe ebionana t8éngaftangbe ainanifie
chaotsemna ca.’” 13 Ché yebnentsa ent$anga
ainanifie tsabe ebionana jtsebomnama merecido
tmojtsebuajonése, ché t8éngaftangbe ainanifie
tsabe ebionana chéngaftaca chaotsemna.
Ndofiesna, nye cach t8éngaftangaftaca chaotsomiie.
14Y nderado canye pueblent8e o béts pueblentse
ché entsanga ndofie tcmonjubuaja y ndofie
tcmonjoyaunase, chentSana 8$mochjésebocana y
ché shecuatSsentsa polvéshe 8mochjésenstoto.
Chca, ché entsanga mochdantsetatsémbo chénga
t8€éngaftangaftaca ndofle tSsaba tmonjamama.
15Ndegombre scuayana, quem luare jopoch6cama
te, ché ndofie chacmonjubuaja y ndofie
chacmonjoyauna entSanga Béngbe Bétsa puerte
jabuache echantsacastigaye, y ché bacna entSanga
Sodoma y Gomorra luaroquéngna ndofie nya
nyetsa jabuache queochatacastigaye ca” —Jesus
tojanayana.

Ntsamo ché uatsjéndayénga mochjanstfria

16 “Smochjouena. At8e cbontsachamna
mo oveshénga cuenta tjafie queséngberie.
Chiyeca studio bomnénga mo métscuayéngca
$mochtsemna y uamanénga mo palomatemeéngca.
17 Entsangbiama cuedado 3$mochtsebomna,
chéngbe pueblentsa améndayéngbe cucuatsifie
t8€éngaftanga cmochanjdbashejuana y chéngbe
enefjuana yebnénguenache cmochanjatsetsenaye.
18 Atsbe ustonénga bétsemnama, mandadéngbioye
y reyéngbioye cmochanjunatse. Y checa,
tS8€éngaftanga $mochanjobenaye chéngbefie vy

ché ndofie judiéngbefie ntsamo atSsbiama
$motatsémbcd joyebuambayama. 19 Pero ché
mandadéngbe cucuatSifie chacmojdbashejuana
ora, ntéamo o ndaya $mochjayanama ndofie
Smattsendcochinyena. Chca orna, Béngbe Bétsa
tS8éngaftanga cmochanjabuayend ntsamo o
ndayd joyebuambayama. 20 T8éngaftanga ndofie
ché oyebuambnayénga que$mochatsména, sind
ché t8éngaftangbe Taitd, Béngbe Bétsabe Espiritu,
t8€ngaftangbiajana echantsdyebuambnaye.

21 “Y canye entsd cachabe cat8atbioye

uayayéngbe cucuatsifie bochanjaboshjona
chamotsdbama; y canye taitd cachabe
uaquifidbioynaca. Y ché Dbasenga chéngbe

bétsétsangbe contra mochantsemna y uayayéngbe
cucuatsifie mochanjabashejuana chamotsébayama.
22 Tséngaftanga atsbe Ustonénga bétsemnama,
nyetsca entSanga cmochantsébuayénja; pero nda
nyets tempo atsbefle osbuachiya chaotsomiia,
atsbocand echantsemna. 23 Canye pueblentse
chacmojtsécamena  ora, infe  puebloye
Smochtsacheta. Ndegombre cbéyana, Israelentsa
nyetsca puebléngoye cabd nda ora, ché Béngbe
Bétsd Entsa tbojanbemd ya quem luaroye
echanjabdshjango.

24 “Ni canye uatsjendaya chabe bu-
atémbayabiama mas uamand ntsemnana, ni ché

oservend chabe nduifibiama mds uamanad. 25 Ché
uatsjendaya ya cachabe buatémbayaca jtsemnama

tojashjachése, ndayd mas nanjatsbose. Cachca
endména ché oservendftaca, cachabe nduifica
tojtsemnése. AtSe séndména mo canye yebnentsa
taitacd y t8éngaftangna mo cach yebnentsa



San Mateo 10:26 x1vii San Mateo 10:31

basengca. EntSanga jtsichdmuana atSna Beelzebu
o ché bacna bayéjéngbe améndaya tsména ca.
¢Ntsamo chénga t8éngaftanga cmochtsébobuatma
ca?” —Jesus tojanéyana.

Nda ndegombre cuantsebiauatja

(Lc12.2-7)

26 “Chiyeca entSsangbiama ndofie matau-
atjéngana. Ché yoiytémena soyentSana tondaye
ntjinycd queochaisoquéda, y ché ndoétatsémbo
soye, ntsotatsémbca queochaisoquéda. 27 Ché
mora chontsétsétsnd soyénga, ché entSsangbiama
mo ibetifie cuaftsemnca soyénga, tS$éngaftanga
Smochjama  entSanga botamana chama
chamotsetat§émbuama. Y ché iytécana
chontsétsétsnd  soyénga  nyetsca  entSanga
Smochtsabuayiynaye, mo nda canye yebnentsa
tsbandanocana noticiénga tojtsayebuachca.
28 Ndofie matauatjéngana nye ché tséngaftangbe
cuerpo japochoOcama imobenéngbiama y ainana
jtsepochdcama ndofie ntsobenana. Mas
Smochtsebiauatja ché nda endobena t§éngaftangbe
cuerpo y t8éngaftangbe ainana jtsepochOcama,
nyetsca tescama infiernoca.

29 “Uta jaja shloftsetémata nye canye denario
crocendnama mondbétsena. Masque chca, ni
canyetema obanatema fshantsoye jotsatSsana,
t8€éngaftangbe  Taitd, Béngbe Bétsd ndofie
tontsebosése. 30 Y t8éngaftangbiama, Béngbe
Bétsa botamana jtsantjeSnana, y chca, cha
lempe t8éngaftangbiama jtsetat$émbuana, bueta
stjénashénga t§éngaftangbe bestsasifie yomnamnaca.
31 Chiyeca ndofie matauatjéngana, t$éngaftanga

ba jaja shloftSsetéméngbiama corente mas
smondudmana ca” —Jesus tojanayana.

Ndabiama Jesucristo yochjayana chabe ent$a
yomnaca

(Lc12.8-9)

32 “Nda atsbe entsd yomna ca entSsangbe
delante tojayanabiama, atsnaca, atsbe Taita, ché
celoca endménabe delante chanjayana cha atsbe
entsa yomna ca. 33 Pero nda ent$angbe delante
atsbe entsa ndofie yondména ca tojayanabiama,
atsnaca, atSsbe Taita, ché celoca endmeénabe
delante chanjayana cha atsbe ent8a ndofie
yondmeéna ca” —Jesus tojanéyana.

Jesusbe causa, entSdngbefie mds jtsentsjanayana
(Lc12.51-53; 14.26-27)

34 “Ndofie $mattsejuabnaye atse quem luaroye
tijabo nyetsca entsanga natjémbana chamotsiye-
nama. AtSe chama ndofie chiyatabo; atse sénjabo
causa, entsanga mds mochdntsentsjanaye. 35 Atse
Sénjabo ché uaquifia cachabe taitabe contra chaot-
semnama, ché bembe cachabe mamabe contra
y ché bebincud chabe uambén mamabe con-
tra chaotsemnama. 36 Y chca, ba entSangbe
uayayénga cachéngbe pamillanga mochéantsemna.

37 “Nda cachabe taitd o mamadbioye
atshiama mas tbojtsebobonshanése, cha ndofie
ntsomerecénana at$be entsa jtsemnama. Nda
cachabe uaquifid o bémbébioye at$biama mas
tbojtsebobonshédnése, cha cach ndofie. 38 Y
nda nyetsca chabe quem luare soyénga ndofie
tonjéseboshjona atSe juastama, y at8bhiama
jasufriama ndofie tontseprontana y crucifie

jobanamnaca, cha ndofie ntsomerecénana at$be
entsa jtsemnama. 39 Nda tojtsentSsena quem
luarent8e bétsca soyénga jtsebomnama y atshiama
jasufriama ndofie tontseprontana, ché nyetsca
tescama yomna t8abe vida echanjobuetSe. Pero
nda quem luarent$a soyénga cachca tojesonya
atSe juastama, masque chadbana, ché nyetsca
tescama yomna tSabe vida echantsebomna ca”
—]Jesus tojanayana.

Ché uacanana soyénga

(Mc9.41)

40 “Nda t$éngaftanga chacmojubuaja, &atsnaca
cha 3ochanjofja; y nda atSse chasojofja, ché
nda 3ojichmdbioynaca cha bochanjofja. 41 Nda
canye Béngbe Bétsabe juabna oyebuambnayabioye
tbojoyeund, cha chca bétsemnama, chabioye Béngbe
Bétsa canye uacanana soye bochdantatsetaye, mo
cach Béngbe Bétsabe juabna oyebuambnayabe
uacanana soyca. Y nda canye nyetsca Soyénguifie
tsaba amabioye tbojofja, cha chca uamanama,
chabioye Béngbe Bétsa canye uacanana soye
bochantatsetaye, mo cach nyetsca soyénguifie
tsaba amabe uacanana soycad. 42 Y nddnaca,
t8€ngaftanguentsd canye nduamandbioye masque
nye mo base buyeshtema tbojuabuatSeta, at$sbe
ustona bétsemnayeca, ndegombre Béngbe Bétsa
canye uacanana soye chabioye bochdantatsetaye
ca” —Jesus tojanayana.

11

Juan ché Ubayanabe ichmonénga
(Lc7.18-35)

1 Jesus tojanpochoca chabe bnétsana uta
uatsjéndayénga  jdbuayenama, 'y chentSana
tojtsanofie ché luarifie pueblénguenache oyena
entsanga Béngbe Bétsabe palabra jabuatambama y
jdbuayenama.

2 Ché tempo Juan ché Ubayand cdrceloye tmo-
janétame. Choca cha yojouena ndaya Jesus yojt-
samama. Y as, Jesus yojtsemnoye, bdsefta chabe
Ustonénga tojanichamo, 3 méntsa jatjayama: —¢;Aca
ndegombre cojtsemna ché jabama ibojanména,
ché Uamana Uabuayand, o $ojtsamna inyabiama
jatobatmama ca?

4 Chca tmojantjd orna, Jesus tojanéjua:
—Smochja y Juan 38mochjauyana ntSamo
smojouena y $mojinycd. > Cha $mochjacuénta:
Ché jtanénga tsaba entsatébinyna, ché cosheténga
tsaba montsatana, ché bacna nguayandnaca
Soquénga shndnénga montsatsménay ché tésménga
montsuenana, ché obanénga tmontayena vy
ché ndbomnéjéméngbioye ché tsabe noticiénga
montsabuayiyna ca. 6 jPuerte oyejuaya
chaotsemna ché nda atSe bacna soye ndofie
stsama ca jtsejuabnayése, atsbefie osbudchiyana
ndofie tontsajbana cha ca! —Jesus tojanéyana.

7 Chénga tmojtsatanofie ora, Jesus tojanontsé
Juanbiama ché entSanga jduyanana, méntsa:
“Juan jinyama Smojanbocana ora, ¢ndaya jinyama
ché entSsanga ndoyena luaroye $mojanbocana?
(Canye ent$a ainanifie tondaye afiemo ndbomna,
mo canye 8$ése binyiaca shatiyeynéscd? 8 Y
ndofiese, ¢ndayd jinyama choye $mojanbocana?
¢Canye boyabasa uamana ent8ayaca bopormana?

Ndofie. T8éngaftanga Smondétatsémbo ché
boyabasenga udmana ent8ayaca bopormanéngna
ché mandayéngbe yebnénguifie mondbétsiyenama.
9 Y asna, ¢ndayama choye $mojanbocana?
iCanye Béngbe Bétsabe juabna oyebuambnaya
jinyama? Ndegombre, aifle; y cbéyana,
ndegombre cha canye Béngbe Bétsabe juabna
oyebuambnayabiama mds bétsad endmeéna. 10 Cha,
Juan, endména ndabiama Béngbe Bétsa chabe
uabemana palabrénguifie tojanayana mo chabe
ichmonacd, méntsa tojanayana ora:

Cristo, atsbe ent8a natsana sénjichmé acbiama

chadyebuambama,

entsanga jabuayenama aca jabama ainanifie tsabe
juabnéngaca chamotseprontdnama ca.

11 Ndegombre cbéyana: Nyets tempo ent$dngbefie,

ndocnd quendtsména Juan ché Ubayanabiama

mas bétsd; masque chca, Béngbe Bétsabe

améndayoca ché mas batsa uamana, mas bétsa

echdntsemna ntsamo mora Juan yomnama.

12 “Juan ché Ubayana tojdnabo orscana
méntscofiama, bétscd entSanga tsa mondbose
Béngbe Bétsabe améndayoye jamashénguama, y ché
Béngbe Bétsabe améndayama contra imomnéngna,
chéngbe nyets afiémoca montsebose ché mandayana
jtsepochdcama. 13 Juan candabéntscuana, nyetsca
Béngbe Bétsabe juabna oyebuambnayénga y
Moisesbe Ley nye Béngbe Bétsabe améndayama
tmonjanobuambd. 14Y t8éngaftanga ché soyénga
jOyéngacfiama $mojtsebo$ése, Juan entsemna
ché Béngbe Bétsabe juabna oyebuambnaya
Eliasca, ché jabama ibojamnd. 15 Ché jouenama

tmojtsobenénga, = chamouena ca” —]Jesus
tojanayana.

16 Méntsdnaca Jesus tojanayana: “¢Ndayacd morsca
entSsanga imomna? Chénga mondména mo ché
plazéngoca mondbetsetbidmana baseteméngcd;
chénga chéngbe enuténgbioye jtsayebudchana
17y méntsa jtsichdmuana:  ‘T$€ngaftangbiama
fsénjaflautd y ndofie cheSmatslantsa; ngménaca
fsénjaversid y ndofie che$matosachna ca’
18 Juan tonjdnabo, y bétscd entSangbefie ndofie
quenjatamana ni jasana, ni jofSiyana, y entsanga
montsanichamo chana bacna bayéjbe juabna
uambayd yojamna ca. 19 Morna, ché Béngbe
Bétsa Ent8a tbojanbemad tonjabo, y chana aifie
entsamana bétscd ent8angbefie jtsesayana vy
jtsofsésnayana, y entsanga montsichamo chana
yapa uasaya y vinoye tmoya entsemna ca y
Romocama impuesto entS8angbioye atjanayénga
y bacna soye améngbe amigo ca. Pero Béngbe
Bétsd endbétsinyanynaye cha nyets osertanana
bomna yomnama, ché ndaya cha tojama ora
ndaya chent8ana tojobocna soyéngaca ca” —Jesus
tojdnayana.

Ché nduauenana entsanga

(Lc10.13-15)

20 Chentsana Jesus tojanont$é jucdcanana
ché entSanga, ndémuanyenga imojoyena ché
pueblénguifie ndayenache ba chabe béts soyénga
tojanma, chénga bacna soyénga amana ndofie
tmontsanajbanama y Béngbe Bétsabe benache
ndofie tmontanishachama. Méntsa yojtsichamo:
21«;Tsa lastema, Corazin puebloca entsangbiama!

iTsa lastema, Betsaida puebloca entSsangbidmnacal!
Ché chentse sénjama béts soyénga, Tiro y Sidon béts
pueblénguentse maténjochnénguse, chent8a bacna
entsanga ya tempo ngmeénaca matmeéntenojuabl
chéngbe bacna soyéngama y Béngbe Bétsabe
benache matméntishache; y chca tmojamama
chaotsotatsémbuama  uajojésha  entSayangaca
matmeéntopormanga y chéngbe bestSasifie jatinya
matmeénjenotbOtoto. 22 Pero ndegombre cbhéyana,
ntsamo entSanga tmojamama, tSaba o ndofie
tsaba bétsemnama jayanama chaojobuache ora,
t8€éngaftanga mas béts castigo Smochdantsebomna,
ché Tiro y Sidonoca bacna entsangbe castiguama.
23 'Y t8éngaftanga, Capernaumoca entSanga,
ismojtsejuabna celdntscoca atsebananénga
Smochtsemna ca? jChé uabouana infiernoye
cmochantsésetjango! Ché muentSe Ssénjama
béts soyénga Sodomoca maténjochnénguse,
choca entSsanga ya tempo ngménaca chéngbe
bacna soyéngama matméntenojuabd0 y Béngbe
Bétsabe benache matméntishache, y ché béts
pueblo caba cachcd méntscuana mantsomifie.
24 Pero ndegombre cbéyana, quem luare
jopochOcama  te, Béngbe Bétsa  puerte
jabuache cmochantsacastigaye, y ché Sodoma
luaroca ent8angbioye ndofie nyetsa jabuache
quemochatacastigaye ca” —Jesus tojdnayana.

“Atsbioye mabénga'y $mochjochna™
(Lc10.21-22)
25 Ché tempo, Jesus tojdnayana: “Atse cbatschud,
Taita, celoca y quem luarentsa Utabnd. Aca,
ché nye batsd tatsémbénga tcojanyanyé, ché

tsa tat$émbénga y osertanéngbiama tcojaiytéme
soyénga. 26 Aifie, chama cbontsadorana, Taita,
chca chaotsemnama tcojabosenayeca.

27 «“Atsbe Taita lempe chca $onjatstd. Ché
Uaquifidbioye ndocnd corente quebnatdbuatma;
nye ché Taitd aifie. Y ché Taitdbioye ndocna
corente quebnatdbuatma; nye ché Uaquifid aifie,
y ndabioye ché Uaquifia tojtsebose nda ché Taita
yomnama jinyanyiyama, chdanaca ché Taitabioye
bochantsabuatma.

28 “Atsbioye mabénga nyetsca t8€ngaftanga
uaméntsnayénga y bétscad trabajo uangmeénénga,
y at8e chanjama t8éngaftanga chasmochnama.
29 Ntsamo canye entsd, wuacna yuguésifie
juabatsécanajuanatsama, cachca, tséngaftanga atse
Smochjaleséncia jobnatsayama y jabuatambama.
Atsbentsana $mochjuatsjinye: atSe uantado
ménd séndména y ndofie quetsatamana yapa
uamana jatenobiamnayana. Y chca, t8aba
jochnama 3$mochantsobena y ainanifie mas
afiemo $mochdntsebomna. 30 Mo canye uacnaca,
ndofie tishuta yuguéseca o ndofie uauta
uasmanéshaca, paselo jama jobenayana, cachca
t8€ngaftanga $mochantsemna atse cbojtsabnatsana
y chojtsabuatambase; y chca, t$éngaftanga mas
oyejuayénga Smochdntsemna y mdas paselo
nyetsca SOyénga jamama echantsemna ca” —Jesus
tojanayana.

12

Jesusbe  uatsjéndayénga  ochnayté  trigo

tmojandtabebe
(Mc2.23-28; Lc6.1-5)

1 Ché tempo, Jesus canye ochnayté canye
jajajana yojtsachnéjuana. Chabe uatsjéndayéngna
shéntseca imojtsemna, chiyeca tmojanontsé
trigo juatabebiana y ché meshénga jasana.
2 Ché fariseunga chca tmojaninye ora, Jesus
tmojaniyana: —Minye, acbe uatsjéndayénga canye
soye montsama y ché soye ochnayté jamama
ndofie quendtslesenciana ca.

3 As Jesus tojanéyana: —¢Ndofle $méndualia
y Smondétatsémbo ndaya David y chabe
enuténga tmojanmama, shéntseca imojtsemna
ora? 4 Chca orna, David, Béngbe Bétsabe béts
yebnoye yojdmashéngo y ché Béngbe Bétsa
chent$e yojamnama inyinynaye tandésénga
yojase. Ché tandése nye nddnaca jasama ndofie
yonjalesenciana, ni Davidbiama, ni chabe
enuténgbiama. Nye bachnangbiama belesenciana
ché tandése jasama. Masque David chca tojanma,
Béngbe Bétsa chora ndofie tonjadnayana David
canye bacna soye tojanma ca. 5 ¢O ndofie
Sméndualia y $mondétatsémbo, Moisesbe leyifie,
ché bachnanga ochnayté Béngbe Bétsabe béts
yebnentSe jtsetrabdjayana, pero ndofie bacna
soye ntsemnana ché bachnanga ochnayté ndofie
mondbdchnama? 6Y at§e $cuayana: Muentse canya
entsemna, cha ché Béngbe Bétsabe béts yebnentsa
bachnangbiama mas wuamanad endména y
chabe améndayoca soyénga mas entsamana ché
bachnangbe maéndayentsa soyéngama. 7 Béngbe
Bétsabe uabemana palabrénguifie @ méntsa

endayana:

Atse séntseboSe t8éngaftanga lastemadénga
chasmotsemna,

y ndofie nye bayénga chaSmotsébanaye Béngbe
Bétsda jétschuayama ca.

Ntsamo chifie entsayanca ndegombre
cmojtsésertanése, t8€éngaftanga ndofle chéngbe
contra $mattsichamo, ché ochnayté chca
tmojtsaméngbiama. 8 Ché Béngbe Bétsd Entsa
tbojanbema, ché ent8a ochnayté tojtsama sOynaca
jtsemandayana ca —Jesus tojanayana.

Ché buashana cucuatse bomna entsa
(Mc3.1-6; Lc 6.6-11)

9Chentsana Jesus tojtsanofie y chent$a judiéngbe
enefjuana yebnoye tojanamashéngo. 10 Chentse
yojtsemna canye boyabasa buashana buacuatse
bomna. Ché fariseunga imojtsenguaye ndayanaca,
as chca chénga jtsebomnama ndaye sdyeca Jesus
mal jaquédama. Chcasna, chora chénga Jesus tmo-
jantja: —¢Queojtselesenciana canye ochnayté soca
jdshnama ca?

11Y Jesus tojanéjua: —¢Nda t$€éngaftanguentsa,
canye oveshd thojtsebomna y nya ché ochnayté
canye fshantsentse atéfjnoye ché ovesha
tojtsotsatse, chora ché boyabasa nanja o ndofie ché
oveshd jatdbocnama? 12 jEntsd oveshabiama puerte
mas uamana endmeéna! Chcasna, entselesenciana
ché ochnayté tsabe soye jamama ca —Jesus
tojanéyana.

13 Chora Jesus ché buashana buacuatse
bomnabioye thojaniyana: “Macuenyanéjana ca.” Y
ché boyabdsanatojanacuenyanéjand y chora chétsa

tsabd yojtsatamna mo cach inyetsacd. 14 Pero
ché fariseunga tmojésanbocana ora, tmojanontsé
juabnayana ntsamo jameése Jesus jobama.

Ndayd ché Béngbe Bétsabe juabna oyebuambnayd
Jesusbiama tojdnayana
15Jesus ché soye tojantatsémbona ora, chentsana
tojtsanofie y ba entSanga tmojanasto. Nyetsca
Soquénga tojanashnd, 16 y tojanaménda chabiama
ent$angbefie ndofie chamondétsOyebuambnama.
17 Chca tojanaméndd, cachcd chaotsemnama
ntsamo ché Béngbe Bétsabe juabna oyebuambnaya
Isaias tojanayanca. Cha méntsa tojanayana:
18 Muentse atS8be oservend entsemna. AtSe cha

Sénjabocaca,

atsbe bonshand, y at8e corente chabiama
séntsoyejud.

Atse chanjama at8be Espiritu chabe ainanifie
chaotsemnama

y entSanga echanjabuayend, Béngbe Bétsa
nyetsca luarénguentsana entSangbiama
yochjayanama chénga tsaba o ndofie tsaba
tmonjamama.

19 Cha ndofie queochdtayajuatsana, ni
queochatschembumbuana.

Chabe oyebuambnayana tsdshenafie ndocna
queochatuena.

20 Mo nda ché atcana $ése ndofie mas jatsndbem-
ana,

ché ndobenénga cha ndofie queochatapochocaye.

Mo nda ché quinyenéfjua nye uabojatsena ua-
juinynéfjua ndofie ntsafsanana,

ché Béngbe Bétsabelie jtso8budchiyama
imojtsebojatsangbe obatmanana chabefie,
cha ndofie queochdtabuajuanaye.

Cha nyets afiémoca echanjéftsetrabdja,

entSsanga chéngbe ainanifie Béngbe Bétsabe nde-
gombre soyénga chamoyéngachiéntscuana.

21 Y nyetsca luarénguentsana entsanga chdbefie
mochantsobatmana ca —cha tojanayana.

Fariseunga tmojdnayana Jests Satandsbentsana
obenana tojandyéngactie ca
(Mc 3.20-30; Lc 11.14-23;12.10)

22 Chora, Jesus yojtsemnoye canye boyabdsa
jtand y ndébia tmojananatse. Chana bacna bayéjbe
juabna uambaya inamna; y Jesus chabioye tbo-
janshna, chabuatabinynama y chabuatauénanama.
23'Y nyetsca entsanga ojnananénga imojtsichamo:
“¢Muayojtsemna ché Davidbentsana Udmana Ent$a,
ché Cristo ca?”

24 Pero ché fariseunga chca tmojanuena ora,
imojtsichamo: “Beelzebu, cach Satands, ché bacna
bayéjéngbe améndayd, quem boyabasabioye obe-
nana tbojatsta ché bayéjénga chauatébuacnama ca.”

25 Y Jesus yojtsetdtsémbo ntsamo chénga
imojtsejuabnayama; as tojanéyana: “Canye
améndayentse entSanga tmojtsenojata y
tmojtsendayase, cachénga jenpochdcana. Cachca,
canye béts pueblentsa entSsanga o canye
yebnentsa pamillanga tmojtsenojatd y ndofie
tmontsenéyeunanése, chénga ndofie tsabad nyets
tempo quemochdtsména. 26 Cachcd, Satands
cachabe bayéjénga jtébuacnama tojtsebosése,
chana tojtsenojatd y cachabe contra yojtsemna.

Y chca, ¢ntsamo nantsobena chabe mandayana
quem luarent$e jéftsebomnana? 27 T$€éngaftanga

smontsichamo atSe Beelzebube obendanaca ché
bayéjénga stsatébuacana ca; pero chca ndegombre

tojtsemnése, ¢nddbeyeca t8€ngaftangbe usetonénga
obenana imojtsebomna ché bacna bayéjénga
jtébuacnama?  Chiyecna, chénga montsinyinyna
ntsamo ndegombre yomnana y tS8€éngaftanga
ndofie ndegombre soye $montsichdmuama. 28Y
atsna, ché Béngbe Bétsabe Espiritbeyeca ché
bayéjénga entSangbentsana séndétébuacana; y ché
soye entsinyinynd Béngbe Bétsabe améndayana
t8€ngaftangbioye tojoshjanguama.

29 “;Ntsamo nda nanjobenaye canye corente
afilemo bomna entSabe yebnoye jamashénguana y
chabe soyéngajtsebocana, ndofie natsana chabioye
tconjshétsebatséquése? Nye tcojshétsebats€équésna
aifie cuanjobenaye cha jefcana. AtSe ya chca Sa-
tanasoftaca sénjama.

30 “Nda ndofie atseftaca tontsemnd, atsbe
uayaya jtsemnana. Y nda Aatseftaca ndofie
tontsetrabdja, chana atsbe contra jtsetrabdjayana.

31 “Chiyeca cbéyana, Béngbe Bétsa entSanga
echanjaperdonaye  nyetsca  chéngbe  bacna
soyénga y ché Béngbe Bétsabiama puerte baca
oyebuambnayana, mo chabioye cuafjoyen-
guangca; pero ndofie queochdataperdonaye ché
Uédmana Espiritbiama puerte bacd ichdménga.
32 Béngbe Bétsd bochanjaperddna ché Cha Entsa
tbojanbemabiama ndofie tSaba ichamuabioye;
pero ché Udmana Espiritbiama ndofie t8aba
ichamudbioyna, ni quem luarent8e, ni ndocna
te quebochatsperdona ca” —Jesus tojanayana.



San Mateo 12:33 Ix San Mateo 12:38

Tsabe betiye o ndorie tSabe betiye tondménama,
jtsotat$émbuana nt§amo tojashajonca
(Lc 6.43-45)

33 “Canye betiye t8aba mobocuedanga
y Dbotamana echanjashdjona; ndofie tSaba
matscuedanana y t8abe shajuana ndofie
queochatsbomna.  Ché betiye tSabe betiye o
ndorie t8abe betiye tondménama, jtsotatsémbuana
ntsamo chéshe tojashajonca. 34 Métscuaye
entsanga! ¢Ntsamo $mattsobena tsabe soyéngama
jtsOyebuambnayana, cach t8éngaftanga bacna
entsanga Smojtsemnése? Er ndaya ainanoca
beca tomnama ent8a  jtsGyebuambnayana.
35 Ché tsabe entsq, ché ainanoca tsabe
juabnénga bomnentSana  jtsOyebuambnayana,
y ché bacna entSsana ché ainanoca bacna
juabnénga tobomnent$ana jtsdyebuambnayana.
36 Y ndegombre cbéyana, ché entsangbiama
tsaba o ndofie t8aba tmonjamama jayanama
tempo chaojobuache ora, ndaye ndoservena
palabra 8mojoyebuambama, Béngbe Bétsabe
delante $mochanjayana ndayeca chca ca.
37 Er ntsamo tcojtsOyebuambnama Béngbe Bétsa
echanjayana tsaba o ndofie tsaba tconjamama,
y cmochanjauyana aifie o ndofie cmontsemna
castigand jtsemnama ca” —Jesus tojanayana.

Ché bacna entsanga Jesus tmojanimpada canye
béts soye chaoma, chabe obenana jinyama
(Lc11.29-32)

38 Chentsana, basefta fariseunga y Moisesbe ley
abudatambayénga Jesus tmojantja: —Buatémbaya,

bénga fséntsebose aca canye béts soye chacoma,
acbe obenana chascuinyanyema ca.

39 As Jesus tojanéjua: —Quem puerte bacna
entsanga y ndosbudchiyénga montsebose
atse canye béts soye chaima, atSsbe obenana
jinyanyiyama; pero chca soye ndofie
quemochatinye, sind nyje ché ndaya yomna mo ché
Béngbe Bétsabe juabna oyebuambnaya Jondsoftaca
tojanopasa soyca. 40 Ntsamo Jonds unga te y unga
ibeta ché béts beonbe uafsbioye yojéftsemnca,
cachca ché Béngbe Bétsd Entsa tbojanbema unga te
y unga ibeta fshantse jashenoye echanjéftsemna.
41 Morsca entSsanga tsaba o ndofie t8aba
tmonjamama Béngbe Bétsd yochjayana te,
Ninive béts puebloca entS8anga mochanjotsaye
y morsca entSsangbiama  mochanjayana
ndofie tsaba tmonjama ca; er chénga, Jonds
yojtsabuayiynaye ora, tmojanoyeund y cheé
tsabe benache tmojtanishache, y ché mora
muents$e entsemnana, Jonasbiama mas uamana
endména. 42 Morsca entsanga tSaba o ndofie
tsaba tmonjamama Béngbe Bétsd yochjayana
te, ché Sur luaroca reinanaca echanjotsaye y
morsca entSangbiama echanjayana ndofie tsaba
tmonjama ca; er chana ché quem luare iuajbana
luaréngocana tojanabo Salomonbe osertandnaca
palabrénga jouenama, y ché mora muentse
entsemnana, Salomonbiama mas uamana
endména ca —Jesus tojanayana.

Ndaya inopdsa ché bacna ent$dangaftaca
(Lc 11.24-26)

43 Jesus méntsanaca tojanayana: “Canye bacna
bayéja canye ent8abentsana tojésebocna ora,
ché bayéjna bojojo luarénguenache jtsanana
ndayentSe jochnama onguayifie, y canye luare
ndofie tonjinyena ora cha jendjuaboyana: 44 ‘Atsbe
oyenoye, ché ndayentS8ana sénjéftsebocnoye
chanjesshécona ca’. Y choye tojtashjango orna,
jinyenana lempe tSabd cha jtesamashénguama,
mo chent$e ndocnd tontsiyencd, tsjajnifie y
lempe botamanifie cuaftsemncd. 45 Chorna
ché bayéjna jana y inye canyséfta bayéjénga
chabiama mads opéjénga jobiatSana y nyetscanga
choye jamashjnana ché boyabdasabefie joyénanama.
Y chca, ché boyabasa tempscama mds bacna
entsa jtsemnana, chora ché natsanama mas
bayéjénga abamna causa. Morsca puerte bacna
ent8angaftaca cachca echanjochnéngo ca” —Jesus
tojdnayana.

Ché Jesusbe ndegombre pamillanguentsénga

(Mc 3.31-35; L¢ 8.19-21)

46 Jesus cabd entsanga yojtsétsétsnaye ora,
chabe mama y catS8atanga tmojanashjajna y
imojtsebose Jesuseftaca jOyebuambayama.  Nye
shjoca imojtsemna; 47 asna, canye boyabasa
Jesusbioye thojanbuayend: —Acbe mamad y acbe
catsatanga shjoca montsemna y montsebose
acaftaca jOyebuambayama ca.

48 Pero Jesus ché jauenayama tojdnabioye
tbojaniyana: —¢Nda at$be mamda yomna, y
ndémuanyenga at$be cat8atanga ca?

49 Y cachora chabe cucuatse tojanatsbana,
chabe uatsjéndayénga tojanényanyé y tojdnayana:

—Quemeénga montsemna mo at$he mamaca y
mo at8be catsatangcd. 30 Er nddnaca, ntsamo
atsbe Taitd, celoca endménd yobosca tojtsama,
jtsemnana at8be cat$ata, atSsbe uabena y at8be
mama, at$be ndegombre pamillanguentsa ca
—]Jesus tojanayana.

13

Ché jenabe cuento

(Mc4.1-9; Lc 8.4-8)

1 Cach te, Jesus yebnentsana tojéftsanbocna
y uafjajénaye tsachoca tojandtbema. 2 Mallajta
entSsanga choye tmojanobecond; as Jesus, ché
uafjajonayentse yojanamna canye barquéshoye
tojdnaséngo, tojanOtbema; y ché entSangna
tsachoca imojtsemna. 3 Chorna ba soyéngama
cuenténgaca chénga tojanabuatamba.

Méntsa tojanéyana: “Canye jena ché jénaye
jaujquéshama yojéftsebocna. 4 Yojtséjquéshaye
orna, basefta jénaye benache juacharfie
yojuatquécjana, pero ché jaja shloft8énga
imojdstjajna ylempe imojtsdsafie. 5 Inje meshéngna
ndétsbenguifie yojuatquécjana, ndofie yapa
fshantse binynentse. Chifina betsco yojudbocna,
fshantse ndofie jashenocana yonjanmeéna causa,
6 pero shinye yojdbocna ora, puerte yojojénydna
y yojtsancta; y yojtsdbojo, bétsca tbétéjénga
tondaye causa. 7 Inje meshéngna uchméshangafie
yojuatquécjana, y ché uchméshangd yojudjua
orna, lempe yojtsatscué. 8 Y inye meshéngna,
uanguanéshifie  yojuatquécjana 'y  puerte
botamana chifie yojuashajo: inyenache nye canye

jénayentsana mo patse meshénga yojuashdjona,
inyefina mo chnénguana bnétsana meshe y
inyefina mo unga bnétsana meshe.”

9 Jesus chca jacuéntama tojanpochoca
ora, méntsa tojdnayana: “Ché jouenama
tmojtsobenénga, Smochjouena ca.”

Ndayeca Jestis cuenténgaca yojdnabuatambaye
(Mc4.10-12; Lc 8.9-10)

10 Chora ché uatsjéndayénga tmojanobecond y
Jesustmojantja: —;Nddayeca entsanga cuenténgaca
cojtsabuatamba ca?

11 AsJesustojanéjua: —Béngbe Bétsa tséngaftanga
cmontsinyanynd nyetsca ché mo iytémenca
yomna soyénga chabe améndayama, pero ché
inyengbioyna ndofie. 12 Nda tojtsebomndébioye mds
jatstayanay chca cha corente bétsca jtsebomnana;
pero ché tondaye tondbomndabioyna, ché
batsatema tobomna soOynaca mochdntseboca.
13 Chiyeca at8e cuenténgaca chénga séntsétsétsnd.
Chca, masque corente chamotsaf$na, ndofie
chamondobend Béngbe Bétsabe soyénga jinyama;
y masque becd ché soyénga chamouena, ndofie
tsaba quemochatuenana, ni queochdatésertana.
14 Chcayecna, chéngberie entsemna cachcd ntsamo
ché Béngbe Bétsabe juabna oyebuambnaya Isaias
tojanayanca:

Masque beca chamouena, ndofie
queochatésertana.

Masque puerte chamotsantje$na, ndofie
quemochatinye

15 Quem entsanga ndofie quematsbose botamana
jajuaboyana;

chénga uamatsachtonénga montsemna

y chéngbe bominynaca cachca.

Chca ndofiesna, chénga muantsobena jinyama,
jouenama y ainanifie josértama,

y chca, chénga bacna soyénga amana
muantsajbana y atshe benache
muantishache,

as atSe chénga chayatsebacama ca —cha
tojéftsanbema.

16 “Tséngaftangna oyejuayénga $mochanjoyena,
er Smondbomna bominye y matscuasénga
Béngbe Bétsabe soyénga jinyama y jouenama.
17 Ndegombre cbéyana, banga Béngbe
Bétsabe juabna oyebuambnayénga y nyetsca
soyénguifie tSabd aménga tmonjanbosena ché
t8€ngaftanga Smontsonya soyénga jinyama, y ndofie
chemataninye; tmonjanbosena ché t$éngaftanga
Smontsuenana soyénga jouenama, y ndofie
chematanuena ca” —Jesus tojanéyana.

Jesus ché jenabe cuentama tojanabuayend

(Mc4.13-20; Lc 8.11-15)

18 “Chcasna, oido $mochjajajo; ché jenabe
cuento méntsa endayana: 19 Ché Béngbe
Bétsabe améndayama tmojouena y ndofie
tontsésertana entSsanga mondména mo ché
benache juachafie yojuatquécjana jenayca;
Satands jabana Béngbe Bétsabe palabra chéngbe
ainanentSsana jabétsabuajuanama, chénga chifie

ndofie chamondétsoshudchema. 20 Y che
ndetsbengume yojuatquécjana jénaye entsemna

mo ché aifie Béngbe Bétsabe palabra tmojouena y
Béngbe Bétsdbefie jtsosbudchiyama oyejuayénga

tmojtsemna entSangcd; 2! pero ndofie nyets
tempo chana jocochdjuana, y chca, ndofie
bayté  Béngbe Bétsaftaca ntjéftsemnéngana,
ndofie yapa tmontsasbuaché causa. Inyenga
chéngbioye mochantsébuayénja y  Béngbe
Bétsdbefie betsosbudchiyama mochanjasufrianga;
chiyeca chénga Béngbe Bétsabe palabra cachca
mochanjesonyaye. 22 Ché wuchméshangafie
yojuatquécjana jénaye entsemna mo ché Béngbe
Bétsabe palabra tmojouena entSangca, pero quem
luarentsa soyéngaca oyejuayénga jtsemnama
yapa mochdantsenojuabnaye y mallajta crocénana y
ba soyénga jtsebomnama mochantsebose. Chiyeca
chénga Béngbe Bétsabe palabra jtsebnétjombana
y ntsamo cha tojayanca ndofie ntsamana.
23 Pero ché wuanguanéshifie yojuatquécjana
jénaye entsemna mo ché Béngbe Bétsabe palabra
tmojouena y botamana jOsertana entSangca.
Mo canye betiye puerte tSaba tojtseshajuanca,
chénga bétscad tSsabe soyénga Béngbe Bétsabiama
mochdéntsama. Inyengna inyengbiama mds bétsca
soyénga mochdantsama, y chca, inyenga jtsemnana
mo ché patse meshénga tojanshajo ]enayca
inyenga mo ché chnénguana bnétsanca y inyengna
mo ché unga bnétsana meshénga tojanshajo
jenaycd ca” —Jesus tojanabuayena.

Ché triguafie bacna shacuanama cuento

24 Jesus méntsdnaca tojanacuntd:  “Béngbe
Bétsabe améndayana endména mo ché tsabe
jenaycd, canye boyabdasa chabe jajafie yojdje.
25 Pero nyetscanga imojtsomafie orna, chabe
uayaya yojashjango y ché trigo jenifie bacna

shdcuana yojesejé y yojtsatofie. 26 Y ché trigo
yojudjua y ya yojtseshajuana orna, ché bacna
shdcuanénaca yojudbocna. 27 As ché peonga
imoja ché nduifio jauyanama: ‘Baco, ché jajafie
tsabe jénaye tconjanjé y as, ¢ndayeca ché bacna
shdcuana chifie tojudbocna ca?” 28 Y ché nduifio
yojduyana: ‘At8be uayaya chca tojama ca.” Chora
ché peonga imojatjaye: ‘¢Quectsebose bénga
fchaya ché bacna shacuana jetsejashtsétsama
ca?” 29 Pero ché nduifio yojduyana: ‘Ndofie.
Ché bacna shacuana $mojtsejashtsétsana ora, ché
trignaca $mattsejashtse ca. 30 Mdas tsabana, cachca
mochjonyaye canyifie chadjuama, ché jaja sana
jatbanama tempo chaojobudachéntscuana. Chora
ché trabajayénga chanjichamua y chanjaméndaye
natsana ché bacna shacuana chamotsejashtsétse y
chamotsentsacuacjud jtsejuinyiyama, y chent$ana
ché shajuana chamuatband y atsbe grano
uaquécjnaye yebnifie chamotsatsuama ca’ ” —
Jesus tojanayana.

Ché mostaztiye jenayama cuento
(Mc 4.30-32; Lc 13.18-19)

31 Jesus méntsdnaca tojanacunta:  “Béngbe
Bétsabe améndayana endména mo canye mostaza
betiye jenaycd, canye boyabasa chabe jajafie
yojaje. 32 Ndegombre, nyetsca jenayéngama cheé
mostaza jénaye ché mas basetema endména, pero
tojojua orna, ché jajafientse ché mas béts betiye
jObemana. T8a béts betiye jtsemnana, chiyeca ba
buacuashanga jtsabomnana y ché jaja shloftsénga
jana y chifie uajajonéteméngd jauabopormana ca”
—TJesus tojanayana.

Ché levadurama cuento
(Lc13.20-21)

33 Quem inye cuéntnaca tojanéyana: “Béngbe
Bétsabe améndayana endména mo levadurca;
canye shembasa chana jenajuabana unga medida
arninyafie, nyetsana chauabochama ca.”

Nddyeca  Jesus  entSanga  cuenténgaca

yojanabuayiynd

(Mc4.33-34)

34 Jesus nyetsca ché soyéngama lempe
cuenténgaca entSanga  jtsétsétsnayana, y

cuenténgaca ndofiesna ndofie yonjanoye-
buambna. 35 Chca yojamna ndaya cachca
chaochnénguama ntsamo ché Béngbe Bétsabe
juabna oyebuambnaya tojanayancd, méntsa:
Jabudatambamna cuenténgaca chanjoyebuambaye;
chanjayana ché iytémena soyéngama y
ché entSsanga ndofie mondétatsémbo
soyéngdmnaca;
Béngbe Bétsd quem luare tojanma orscana ché
soyénga yomna ca —cha tojanayana.

Ché triguafie bacna shdcuana cuentama Jestus to-
janabuayendad

36 Chentsana Jesus ché entsanga tojtanichamé
y yebnoye tojtanamdshéngo. Chentsna
chabe uatsjéndayénga tmojanimpada ndaya
ché bacna shacuanama cuento betsayanca
chauabuayenama. 37 As Jesus tojanéyana:
“Ché tsabe jénaye jend endména ché Béngbe
Bétsd Entsd tbojanbemd, 38 y ché jajafina,
quem luare. Ché tSabe jénaye entsemna ché
Béngbe Bétsabe améndayoye mochjamashjna

entSanga, y ché bacna shdcuana entsemna ché
bacna bayéjéngbe ameéndayabe entSanga, 39 y
ché uayaya, ché bacna shacuana yojdje chana,
Satanas. Ché jaja sand atbanayana entsemna
ché quem luare jopochocama chaojobuache
ora, y ché trabajayéngna ché angelotéménga.
40 Ntsamo ché bacna shdcuana jtsejashtsétsana
y ifioye jtsatmet$ana jtsejuinyiyama, cachca
echantsemna quem luare jopochOcama te.
41 Chorna, ché Béngbe Bétsd Ent$a tbojanbema
chabe angelotéménga echanjichamua ché
inyenga bacna soye chamomama aménga y ché
bacna soyénga aménga chabe améndayentSana
chamotsajuanayama. 42Y chora chénghbioye ché
uabouana ifieshoye mochantsésetjango y chentse
puerte mochanjendbosachna y ché tsetsanama
juatsasénga mochantsenoftésjojnaye. 43 Chora,
ché ntsamo Béngbe Bétsd yomandacd améngna
corente mo shinyca mochantsebuashinyinyana
chéngbe Taita, Béngbe Bétsabe améndayoca. Ché
jouenama tmojtsobenénga, $mochjouena ca” —
chora Jesus tojanayana.

Ché fshantsifie uaiytémena bomnanama cuento
44 “Béngbe Bétsabe améndayana endména mo
ché fshantsifie uaiytémena bomnancad. Canye
boyabdasa ché bomnana yojuinyena y chentSana
iytécana cachentSe yojesatbontsd. Corente oye-
juaya yojta, nyetsca chabe bomna soyénga yojet-
satobuiye y chent8ana ché fshantse yojtobuamifie
ca” —Jesus tojdnayana.

Ché corente udmana fjantse ndétsétémama cuento



San Mateo 13:45 Ixx San Mateo 13:52

4 “Mo canye entsd wudmana fjantse
ndétsétéménga obuamnafacanaca endména ché
Béngbe Bétsabe améndayana. 46 Chana, canye
corente udmana ndétsétema yojinyena ora, yojta y
lempe chéinabomna soyénga yojetsatobuiye y ché
ndétsétema yojtobuamifie ca” —Jesus tojdnayana.

Cheé atarraiéshama cuento

47 “Béngbe Bétsabe améndayana endména
mo canye atarraiéshacd, buyeshoye jutSenana
y nyetsca beonga jashebudyana. 48 Cheé
atarraiésha jutjena tojtsamna orna, ché
beonga ashebudnayénga jtsashébjatsécana,
tsachoye juyambana y chentSe juatbemana
ché beonga jabocacayama; ché tS8abenga
sbaréquénguifie juatsuamana y ché ndofie
t8dbengna jtsétsanana. 49 Cachcd echanjochnéngo
quem luare jopochdcama tempo chaojobuache
ora. Ché angelotéménga mochanjdbocana
ché tsabe ent8angbentsana bacna entSanga
jaludrama, 50 y ché bacna entsangna ché
uabouana ifieshoye mochantsatquécjaye, y chentse
puerte mochanjendbosachna y ché tsetSsanama
juatsasénga mochantsenoftésjojnaye ca” —Jesus
tojanacunta.

Anteoy tsém udmana bomnana

51Chora chabe uatsjéndayéngaJesus tojanatja: —
¢Lempe chama quecmojtsésertana ca?

Y chénga tmojanjua: —Arsefior, aifie ca.

52 As Jesus tojanéyana: —Canye ley
abuatambaya jtsetat$émbuana ndayd Béngbe
Bétsd tempo Moisesbiajana yojanoyebuambna
soyéngama. NtSamo Béngbe Bétsabe améndayana



San Mateo 13:53 Ixxi San Mateo 13:58

bétsemnama cha tojtsatsjendd orna, mo canye
yebnentsa nduifica cha jtsemnana. Cheé
nduifina chabe grano uaquécjnaye yebnocana
anteo y tsém udmana bomnana juabocnana.
Cachca ché ley abuatambaya, Béngbe Bétsabe
soyéngama jtsabudtambayana ché tempo Béngbe
Bétsd tojanoyebuamba soyéngama y ché tsém
soyéngnaca Béngbe Bétsabe améndayama ca —
tojanéyana.

Jesus Nazaretoca
(Mc 6.1-6; Lc 4.16-30)

53 Jesus ché soyénga jacuéntama tojanpochoca
ora, chent$ana tojtsanofie. 54Y cachabe luaroye to-
jtanashjango y chent$a judiéngbe enefjuana yeb-
nentse tojanontsé jabudtambama. EntSanga oj-
nananénga imojtsichamo: —Ché lempe yojtse-
tat$émbcad ndémoca mua tojuatsjinye ca? ¢Ntsamo
nantsobena chca béts soyénga jamama ca? 35 ;Mua
ndofie yondmeéna ché calpinterbe uaquifia y chabe
mama ndofile Maria? ¢Mua ndofie yondména
Santiago, José, Simdn y Juidasbe cat8ata, 56 y
chabe uabénanga ndofie muentse béngaftaca mon-
doyena? ¢Ndayentsana lempe chca mua yojtse-
bomna ca? —chénga imojtsichamo.

57Y ché causa ché entsanga tmojanotjayand y
ndofie imontsebose cha joyeunayana. Pero Jesus
tojanéyana: —Nyetsquénache canye Béngbe Bétsabe
juabna oyebuambnaya bétsa jabemeéngana, pero
cachabe luarentse, cachabe yebnentSe ndofie ca.

58 Chiyeca chents$e Jesus ndofie tonjéftsanma
ba béts soyénga Béngbe Bétsabe obendnaca, ché
entsanga chabefie ndofie montsanosbuaché causa.

Ntsamo Juan ché Ubayand tojandbana
(Mc 6.14-29; Lc 9.7-9)

1 Ché tempo, Rey Herodes, ché Galileoca man-
daya tojanuena nt$amo nyetsca entSanga Jesu-
cristbiama imojtsichamcd. 2 As cha chabe os-
ervénénga tojanéyana: “Mua Juan ché Ubayana
ctsemna, obanénguentsana tojtayena, chiyeca chca
obenana béts soyénga jamama yojtsebomna ca.”

3Juan cabd aina ora, Herodes tojanmandd cha
chamishache, cadenéjuangaca chamobatséca y
chca carceloye jutdmiama. Herodes chca tojanma
Herodiasbe causa, chabe cat8ata Felipbe shema.
4Juan Herddesbioye méntsd ibnaudcacana: “Ndofie
quenatslesenciana aca acbe catSatbe shémaftaca
jobouamayama, acbe cat$ata caba aind yotsomfie
oraca.”

5> Y chama Herodes yojtsebose Juan jobana,
pero entSangbiama yojtsauatja, er chénga
imnajuabnaye Juan ndegombre Béngbe Bétsabe
obendnaca yojanoyebuambna ca. 6 Pero Herddesbe
cumpleafio oboyejuaye ora, Herodiasbe bembe
entSsangbe delante tojanlantsa y Herodes puerte
chama yojtsdyejuaye. 7 Chiyeca Herodes, jajurase,
tbojansbuachend ndayanaca jat$etayana, ntsamo
tbojotjaficd. 8 Y Herodiasna lempe bémbébioye
ibojabuayena ntsamo Herodes jojuama. As ché
bembe tbojaniyana: “Canye $cnenifie Juan ché
Ubayanabe bestsase $matseta ca.”

9 Herodes ché soyama tbojanongmé, pero ché
Ofjanéngbe delante jajurase tbojansbuachena
causa, yojamdnda chca chaotsemnama. 10Y as

tojanmanda ché Juan yojanétdmenoca chabe
bestsase chamuetséstjanguama. 11 Chent8ana,
canye Scnenifie ché best$ase tmojanamba vy
ché tobiase tmojanéntsabuaché y chana, chabe
mamabioye.

12 Chentsana, Juanbe Ustonénga tmojanashjajna,
chabe cuerpo tmojésanocfie y tmojdna
jaudtbontsama. Y chora, Jesus yojtsemnoye chénga
tmojanay ché soyéngama tmojancuenta.

Jesus shachna uaranga boyabdsenga sana to-
janacaredado

(Mc 6.30-44; Lc9.10-17; Jn 6.1-14)

13Jesus chca tojanuena ora, canye barquésharie
tojtsanofie canye bén luaroye, entsanga ndoyena
luaroye. Pero entsanga chama imojatatsémbona y
ché pueblénguentsana tmojanbocana shecuatseca
cha juastama. 14 Chentsana, ché barquéshoicana
tojtanastjango ora, Jesus ba entSanga tojananye,
ché cha tmojanguanguénga. Chéngbiama
thojanongmeé y ché entSsanguentsana ba Soquénga
tojanashnd. 15 Ya jetifie yojtsemna, chiyeca
ché uatsjéndayénga Jesusbioye tmojanobecona
y tmojaniyana: —Ya jetifie entsemna vy
quem luarifie ndocna quenatiyena. EntSanga
cuantichamuad, pueblotéméngoye chamotsofiama,
sanad chamobudmifiama ca.

16 As Jesus tojanéjua: —Ndofie quendtsiyta
chénga chamotsatofiama. T8éngaftanga sana
Smochjacaredadaye ca.

17 Y chénga tmojanjud: —Muentse tondaye

queftsatsbomna; nye shachna tandése y uta beonata
ca.

18 As Jesus tojanéyana: —Ché soyénga moye
miyébo ca.

19 Chentsana Jesus tojanmandad entSanga
chamoshéntsjatbiamama. Chorna, che
shachna tandése y ché uta beodnata tojanca,
celoye tojanontjesé y Béngbe Bétsabioye chama
tbojtanchua. Chora ché sana tojanjata,
chabe uatsjéndayénga tojanéjataye, y chéngna
nyetsca entsanga tmojanacaredadd. 20 Nyetsca
entsanga tmojanse jtoshachaye nyetsa y caba
ché ojamnétéméngaca bnétsana uta sbarécua
tmojanajutjé. 21 Ché tmojansénga imojamna mo
shachna uaranga boyabdasenga, shembdsenga y
basenga ntjacuntaca.

Jests béjaye juatsbuaca yojtsaye
(Mc 6.45-52; Jn 6.16-21)

22 Chentsana, Jesus chabe uatsjéndayénga to-
janaménda ché barquéshoye jtamashjnama y ché
uafjajonaye chengudnoica chabe natsana jashjaj-
nana. Chéntscuana Jesus entSanga yojtichamua.
23 Nyetscanga tojtanichama orna, Jesus canye tjoye
tojantsjua canya jtsemnama, Béngbe Bétsaftaca jen-
cuéntama. Yojaibétata ora, cha canya chentse yojt-
semna, 24y ché barquéshana tsachocana bénoca
yojtsamna. Y ché oléshénga ché barquésha yo-
jtsdjantsetaye, ché binyia chéngbe contra yojt-
semna causa. 25Ya binyanoyna, Jesus chéngbioye
yojobecond; béjaye juatsbuaca yojtsaye. 26 Chabe
uatsjéndayénga chca cha tmojaninye orna, tsa
imojocochauatjand y puerte auatjananénga tmo-
janoyo: —jCanye afilemése entsemna ca!

27 Pero chora Jesus tojanéyana: —ijAfiemo
Smochtsebomna, atSe Jesus Sséndména; ndofie
matauatjéngana ca!

28 Chora Pedro, Jesusbioye tbojaniyana: —
Béngbe Utabna, ndegombre aca tcojtsemnése, mo-
manda atse béjaye juatsbuaca acbioye chaya ca.

29Y Jesus thojaniyana: —Mabo ca.

Chora Pedro ché barquéshoicana tojanastjango
y tojanont8é béjaye juatsbuacd Jesusbioye jama.
30 Pero ché binyia tsa jabuache yojtsemnama
tojaninye ora, Pedro puerte vyojtsauatja y
tbojanontsé jtsenatjfmbambana. Chiyeca cha
jabuache tojanchembo: —iBéngbe Utabna,
Smatsboca ca!

31Y cachora Jesus thojtanobudcueténtsiye y tho-
janiyana: —jTsa batSatema osbuachiya! ¢{Ndayeca
ndofie bétsca atsbefie contsosbuaché ca?

32 Chentsana ché barquéshoye chata
tbojtanamashéngo y cachora ché binyia bonguana
yojtsatsména. 33 Y chora, ché barquéshoye
imojtsemnénga Jesusbe shecuatsentse
tmojanoshament$é y tmojaniyana: —iAca
ndegombre Béngbe Bétsabe Uaquifia comna ca!

Genesaret ca uabdinoca, Jesus ba Soquénga to-
janashnd

(Mc 6.53-56)

34 Ché uafjajénaye tmojdnenashbuachengo
y canye luare Genesaret ca uabdinoye

tmojdnashjajna. 35 Chentsa entSanga Jesus
tmojantémba ora, ché luarentSa nyetsca
entsanga chama tmojantatsémbona. As

ché entSsanga chéngbe 8oquénga Jesusbioye

tmojanénatse. 36 Y imojtseimpadana nye mo
chabe entSaya sibidjuanaca juabojajuama ché
Soquénga chaualesenciama. Y nyetscanga chabe
entsaya sibidjua tmojandbojajénga, shnanénga
imojtsatoquédaye.

15

Nddyeca canye ent$a Béngbe Bétsabe delante ndofie

tsabia ndntsemna
(Mc7.1-23)

1 Chora bdsefta fariseunga y judiéngbe ley
abuatambayénga, Jerusalenocana tmojanabénga,
Jesusbioye tmojanobecond y tmojaniyana: 2 —
¢Ndayeca ache uatsjéndayénga ndofie montsama
ché ntsamo béngbe béts taitanga monjanamanca
ca? ¢Ndayeca ndofie ntsacuentsabiana ndaya
jasama ora, ntsamo bénga ché judiénga
fsénduamancd, Béngbe Bétsabe delante t8abenga
jtsatsménama ca?

3 As Jesus tojanéjua: —¢Y nddyeca t§éngaftanga
ndofie $montsama ntsamo Béngbe Bétsa
tojanmandacad, nye cach t8éngaftangbe bétsétsanga
imnétsama soyénga jtsamama ca? 4 Béngbe
Bétsd méntsd tojanmanda: “Acbe Dbétsétsata
stétsoye ndofie catjaquedaye”, y “nda cachabe
bétsétsatbiama podesca tojoyebuambase, chana
jObanama jtsemnana ca.” > Pero t$éngaftanga
Smondbétsichamo canye ent$a canobena chabe
taitd o chabe mama jauyanana: “Lempe ntSsamo
séndbomncd Béngbe Bétsa jasérviama entsemna,
chiyeca tondaye quetsatsbomna aca juajabudchama
ca”’; 6 y 8mondbétsichamo nye ndanaca chca

tojayanése, ya ndofie ntsemnana chabe taitd
0 chabe mama stétsoye ndofie ntjaquédana, ni
ntjuajabudchana ca. Y chca, t8éngaftangbiama
tondaye ntsamanana ntsamo Béngbe Bétsa
tojanmandacd, y aifle $montsama nt8amo
t8éngaftangbe bétsétsanga imojanamanca. 7 jBacna
entsanga, ntsamo ndegombre &$mojuabnaca
ndinyinynayénga! Nye tsaba ché Béngbe Bétsabe
juabna oyebuambnaya Isaias t$éngaftangbiama
tojanoyebuamba, méntsa tojdnayana ora:

8 Béngbe Bétsd tonjayana: “Quem ent$anga
mondbétsichamo Béngbe Bétsa tSa tSabia
yomna ca; chca nye uayasaca,

pero chéngbe ainanentse ats$hiama ndocna tsabe
juabnéngaca.

9 Chénga nye bonamente mondbétsichamo: Béngbe
Bétsa tsa tsabia yomna ca;

chénga nye entSangbe mandénga jtsabudtambayana
y Béngbe Bétsabe mandénga ndofie ca” —cha

tojanayana.
10 Chentsana Jesus entSanga tojdnachembo y
tojanéyana: —Smochjouena y chacmeéserta.

11 Ndaya entsa tojtsesacd, ndofie quebochatsbema
Béngbe  Bétsabe delante ndofie  tSabia.
Inyetsa comna: ndaya ent$a tojtsejuabna y
tojtsoyebuambnaca endobena cha jabemana
Béngbe Bétsabe delante ndofie tsabia ca.

12 Chora ché uatsjéndayénga Jesusbioye tmo-
janobecond y tmojaniyana: —¢;Quéctsetatsémbo,
ntsamo tconjayanama ché fariseunga ndofie
tsaba chenatéuénana ca?

As Jesus tojanéjua: —Ndaye betiye
atsbe Taitd celocd ndofie tonjdjese, tbétéjocana

mochdntsejashtse.  Cachcad echanjama ché nye
entsangbe buatémbana soyéngaca. 14 Cachca
mOnyaye chénga montsemna mo ]taHEnga lnye
jtanénga unachayénged. Y canye jtana inje jtana
tbojtsanachase, nyets utata canye tbuabentse
bochanjetsotsatse ca —Jesus tojanayana.

15 Chora Pedro, Jesusbioye tbojaniyana: —
Ntsamo ché cuento bétsayanama Smabuayena ca.

16 As Jesus tojanéjua: —;Tséngaftdngnaca
caba ndofie cmontsésertana ca? 17 ;caba
ndofie cmontsésertana lempe ntsamo $mojasca
uafsbioye jomashénguana y chentSana
cuerpentsana jtabocnana? 18 Pero ntsamo
smojtsoyebuambnacana lempe ainanocana
jtsObocanana y ché soye endobena t8éngaftangbioye
Béngbe Bétsabe delante ndofie t8abenga
jdbiamana. 19 Ainanocana jtsObocanana bacna
juabnénga: jenobama, shema o boyabioye inyaftaca
jaingfiama, shembadsa o boyabasaftaca bacna soye
jamama, jatbébama, jobostérama y inyabiama
jtsayatsenayama. 20 Ché soyénga cocayé jtsobenana
ents8abioye Béngbe Bétsabe delante ndofie t$abia
jabemama; pero ché ndofie ntsacuent$abiana
ndaya jasama ora, ndofie ntsobenana Béngbe
Bétsabe delante ndofie tSabia jabemama ca —Jesus
tojanayana.

Canye shembdsa inye luarocana ashjangona
Jestisbefie yojtsosbuaché
(Mc 7.24-30)
21Jesus chentsana, Tiro y Sidén luaréngoye tojt-
sanofie. 22 Canye shembasa Cand luaroca chentse

inoyena; cha Jesusbioye yojobecond y méntsa yo-
jtsdyebuache: —jUtabnd, Rey Davidbentsana Entsa,
Smotselastemd! jAtsbe bembe puerte entsesuf-
rina, bacna bayéjbe juabna entsebomna causa ca!

23 Jesus ndoca tbonjanjua. As chabe uat-
sjéndayénga tmojanobobeconda y tmojanimpada:
—Ché shembasa méyana chaotsatofie; béngbe
Ustonoye yapa entsdyebuache ca.

24 As Jesus tojdnayana: —Béngbe Bétsa atle
Sonjichmo jtsanyenama nye ché entSanga, ché mo
otsena oveshéngcd imomnénga Israeloquénga, y
ché ndofie judiéngna ndofie ca.

25 Pero ché shembdsa tojana, Jesusbe
shecuatsentse tojanoshamentsé y tbojaniyana:
—iUtabna! Diosmanda pavor 3$motsebema.
iSmotsajabuache ca!

26'Y Jesus thojanjud: —Ché judiénga mondména
mo Béngbe Bétsabe basengcd y atse acbioye tcbho-
juajabuache y chéngbioye ndofiesna, nantsemna
mo ché basengbe sand chénga cuaftsébaquécd y
quesénga ftsébuajoca. Chca jamana ndofie tsaba
quenatsmeéna ca.

27 As cha tbojanjud: —Arsefior. Pero ché
queséngnaca chéngbe nduifiéngbe meséshentsana
tmojatquécjanateménga mondbase, ché

nduifiénga tmojtsesa ora. Chcasna, Diosmanda
Smotsajabuache ca.

28 Chora Jesus thojaniyana:

—iShembasa, Béngbe Bétsdbefie tsa osbuachiya
comna! NtSsamo cojtsebosca chca chaotsemna ca.

Y ~cach orscana chabe bembe tSaba
yojtsatsména.

Jests ba $oquénga tojanashna

29 Jesus chentsana tojéftsanbocna y ché
Galilea uafjajonaye tsachoye tojana. Chent8ana,
canye batsjoye tojantsjua y choca tojanoOtbema.
30 Mallajta entSsanga Jesus yojtsemnentse
tmojanashjajna, y cosheténga, jtanénga, tSaba
jobOnjuama ndobenénga, ndébianga y ba $ocana
bomnénga imojtsénachaye. Jesusbe shecuatSentse
tmojanéshejango y cha nyetscanga tojanashna. 31Y
chcaorna, ché entsanga tmojaninye: ché ndébianga
imojtsatoyebuambnd, ché tSabd joboOnjuama
ndobenénga tsaba imojtsatsména, ché cosheténga
tsaba imojtsatana y ché jtanéngna yojtsébinyna; y
chama chénga corente ojnananénga imojtsemna.
Chora chénga tmojanontsé jétschuayana ché
Israelent$a entSanga imojanadorana Béngbe Bétsa.

Jesus canta uaranga boyabdsenga sana

tojanacaredado

(Mc8.1-10)

32 Chentsana Jesus, chabe uatsjéndayénga
tojdnachembo y  tojanéyana: —Quem

entsangbiama Sontsengmena, er ya unga te
chénga atseftaca muent$e montsemna y jasama
tondaye quematsbomna. AtS8e ndofie quetsatsbose
ntjasca cachéngbe yebnoye chénga jtichamuana,
er benachifie shéntsama nantsabuatécja ca.

33 As chabe uatsjéndayénga tmojantja: —
¢Ntsamo muatjobenaye quem luarents$e, ndocna
entsa ndoyenentde, chéfta entsangbiama sana
jinyenama ca?

34 Y Jesus tojanatja: —c:Bueta tandése
smojtsebomna ca?



San Mateo 15:35 Ixxxi San Mateo 16:3

Y chénga tmojanjud: —Canyséfta tandése y
basefta beonatéménga ca.

35 Chora Jesus tojanaméndd nyetsca entsanga
fshantsifie chamotbiamama. 36 As ché canyséfta
tandése y ché beonatéménga tojanca; Béngbe
Bétsdbioye chama tbojtanchua, ché sana
tojanjatd y chabe wuatsjéndayénga tojanéjata.
Chentsana nyetsca ents§angbioye tmojanacaredado.
37 Nyetsca entSanga tmojanse jtoshachaye
nyetsa. Y chentSana cabd canyséfta béts
sbarécua tmojanajutjé ché tojandjaméteméngaca.
38 Ché tmojansénga imojamna canta uaranga
boyabasenga, shembdsenga y basenga ntjacuntaca.
39 Chentsana Jesus, ché entSanga tojtanichamo,
barquéshoye tojanamashéngo y Magadan luaroye
tojtsanofie.

16

Ché fariseunga y saduceunga tmojanbosena
Jesus chaoma canye béts soye

(Mc8.11-13; Lc 12.54-56)

1 Fariseunga y saduceunga tmojana Jesus
jinyama, y jishachichiyama imojtseimpadana
canye béts soye chaoma, as jtsetat$émbuama
Jesusbe obenana ndegombre Béngbe Bétsabiocana
taindbocanama.

2 Pero Jesus tojanéjua: “T$éngaftanga jetifioye
smondbétsichamo: ‘Yéfse tsabe te echdntsemna,
er celoca budnganifie entsemna ca.” 3 Y cachése
smondbétsichamo: ‘Ménté echanjuafté, er
celoca budnganifie y ibetifie entsemna ca.’
Tdéngaftanga celoye jontjeSiyése, ntsamo ché
tempo yochtsemnama t8a t8aba jayanama

Smojtsobenése, ¢nddyeca ndofie Smontsobena
jtsetat$émbuana ndaye béts soye Béngbe Bétsa
quem tempo cmojtsinyanynama? 4 Quem
puerte bacna entSsanga y ndo8budchiyénga
montseboge atse canye béts soye chaima, obenana
jinyanyiyama; pero ndofie chca quemochatinye,
sino nye ché ndaya yomna mo ché Béngbe Bétsabe
juabna oyebuambnayd Jondsoftaca tojanopasa
soycda ca” —Jesus tojanayana.

Chora Jesus tojésanabashejuana y chent8ana tojt-
sanofie.

Jesus  tojanabuayend  ché  fariseungbe

buatémbana soyéngama
(Mc8.14-21)

5 Ché uafjajonaye chenguanoicana chénga tmo-
jtanabo ora, ché uatsjéndayénga yojésebnétjomba
tandése jesocfiana. ¢ Chora Jesus tojanéyana: —
Smochtsantje$na; cuedado $mochtsebomna ché
fariseunga y saduceungbe levadurama ca.

7 Pero ché uatsjéndayéngna imojtsenatsétsnaye:
—~Chca entsichamo, bénga tandése ndofie tmonje-
socilama ca.

8 Jesus ché soye yojtsetatsémbo; chiyeca

méntsd tojanéyana: —¢Ndayeca tandésama
Smojtsenatsétsna  ca? iTsa  batSatema
o8budchiyana $mobomnal! 9 ¢Caba ndofie

cmontsésertana 'y ndofie $montsabouinyna
ché shachna tandésentSsana shachna uaranga
entsanga Sénjanéjuatsema y bnétsana uta
sbarécua $monjanajutjema? 10 ;Y ndofie
Smontsabouinyna ché canyséfta tandésentSana
canta uaranga entSanga Sénjanéjuatsema y

canyséfta sharécua $monjdnajutjema? 11 ;Ndayeca
ndofie cmontsésertana at$e tandésama ndofie
séntsOyebuambnama? Cuedado $mochtsebomna
fariseunga y saduceungbe levadurama ca —Jesus
tojanéyana.

12 As chora ché uatsjéndayénga tojanésertd, Jesus
ndofie tonjanayana ché tandésentsa levadurama
cuedado jtsebomnana ca, sind ndaya ché farise-
unga y saduceungbe buatémbana soyéngama.

Pedro tojdnayana, Jestis ché Cristo bétsemnama
(Mc8.27-30; Lc 9.18-21)

13 Jesus, Cesarea de Filipo luaroye tojanashjango
ora, chabe uatsjéndayénga tojanatja: —¢Nda ca
entsanga imojtsichamo ché Béngbe Bétsd Entsa
tbojanbema yojtsemna ca?

14 Chénga tmojanjud: —Bdseftanga montsichamo
Juan ché Ubayana ca, inyengna Elias ca, inyengna
Jeremias y inyengna tempsca inye Béngbe Bétsabe
juabna oyebuambnaya ca.

15 As Jesus tojanatja: —Y t$éngaftangna, ¢nda atse
bétsemnama ntsamo $mochjayana ca?

16 Chora Simoén Pedro tbojanjua: —Acna ché
Béngbe Bétsabe Udmana Uabuayana condmeéna, ché
Béngbe Bétsa Ainabe Uaquifia ca.

17'Y Jesus tbojaniyana: —Simon, Jonasbe
uaquifia, oyejuaya cochanjoyena. Ndocna
quem luarentsa entsa ché soye checmatinyinyé,
sind atsbe Taitd, celoca endména. 18y
méntsdnaca cbéyana: Mora acna Pedro o ché
ndétsbeca contsemna, y ché ndétsbefie atsbe
béts yebna chanjajebo, y ni Satands, chabe
obendnaca ent8a jobanama, queochatobenaye

jtsepochocama. 19 Atse cbochanjatsetaye
obenana, mo llavéfjca, entsanga Béngbe Bétsabe
améndayoye jamashénguama chamobenama.
Béngbe Bétsaftaca chacojtsencuénta ora, canye
soye ndofie chaondétsemna ca chacojayanése,
Béngbe Bétsd cachca echanjayana. Y chaftaca
chacojtsencuénta ora, canye soye aifie chaotsemna
ca chacojayanése, Béngbe Bétsa echanjayana aifie
chca chaotsemna ca —Jesus thojaniyana.

20 Chentsana chabe uatsjéndayénga
tojanaméndd ndocndbefle ntsecuéntayana cha,
Jesus, ché Béngbe Bétsabe Uadmana Uabuayana, ché
Cristo bétsemnama.

Jesus tojdnayana cha ibojamna jobanana y
jtayenana ca

(Mc8.31-9.1; Lc 9.22-27)

21 Chorscana Jesus tojanont$é chabe
uatsjéndayénga jdbuayenana cha ibojtsemna
Jerusalenoye jama, y chocna ché bétséjeméngca
mandayénga, ché judiéngbe bachnangbe
améndayénga y ché ley abudtambayénga
mochjanma cha puerte chaopadecema ca.
Tojanéyana cha mochjandba, pero unga
tianoye yochtanayena -ca. 22 Chora Pedro,
Jesuseftaca tojanoluaré y tojanont$sé méntsa
uatsétsnayana: —jAtshe Utabnd, Béngbe Bétsa
ndofie chaondélesencid chca chaopasama! jNdocna
te quenaisopodena chca acaftaca jopdasana ca!

23 As Jesus tojanobuértana y Pédrébioye
tbojaniyana: —ijSatands, atshent$ana mojuana!
jAca contsebose atSse canye bacna soye
chasdcochénguama! Pedro, acbe juabnénga Béngbe

Bétsabiocana ndofie quenatObocana, Sind nye
ent8angbentsana ca.

24 Chentsana Jesus chabe uatsjéndayénga
tojanéyana: —Nda atSbe uatsjendaya jtsemnama
tojtsebose, chduayana nye Béngbe Bétsa yobena
sempre chabe vidifie jtsemandayana ca, chabe
quem luarentsa soyénga cachca chauesonya atse
juastama, y ats$biama jasufriama chaotseprontana
y crucifie jobandmnaca. 25 Nda tojtsama quem
luarentse bétsca soyénga jtsebomnama y atshiama
jasufriama ndofie tontseprontana, ché nyetsca
tescama yomna tSabe vida echanjopérdia. Pero
nda quem luarent8a soyénga cachca tojéftsonya
atSe juastama, masque chadbana, ché nyetsca
tescama yomna tSabe vida echdantsebomna.
26 sNdayama entsa buanjosérvia nyetsca quem
luarentSa soyénga jtsebomnana, ché nyetsca
tescama yomna tSabe vida tojtsoperdese?
Ndegombre, canye ent$a ché nyetsca tescama
yomna tSabe vida tojtsoperdese, ndocna soye
quenatsména cha chaobena joyiyama, ché nyetsca
tescama yomna t$abe vida jtsebomnama. 27 Ché
Béngbe Bétsa Entsa tbojanbemad, chabe Taitabe
obendnaca y puerte buashinyinyanifie echanjabo
chabe angelotéméngaftaca, y chora cada canyabioye
bochantatsetaye cachcd ntsamo cada ona
tojéftsemca. 28 Ndegombre $cuayana: Bdseftanga
muent$e montsemnénga ndofle quemochatdbana,
Béngbe Bétsa Entsa tbojanbema améndayaca
jabana ntjéftsinyca ca —Jesus tojanayana.

17

Jestis inyetsa tojanobinyna
(Mc 9.2-13; Lc 9.28-36)

1 Chentsana chnénguana tianoye, Jesus
tojéftsanébiatse Pedro, Santiago y chabe
catsata Juan, y Inyoye tojanénatse nye
chénga, canye béts tjoye. 2 Chentse, chéngbe
delante inyetsd cha tojanobinyna. Chabe
jubid shinycad yojtsebuashinyinyana, y chabe
uichétjonéjuangana mo binynifica uafjantséjuanga
yojtsamna. 3 Chca orna, chabe uatsjéndayénga
tmojaninje Moisés y Elias tbojanobinyna,
Jesuseftaca encuéntaye.

4 Chora Pedro, Jesusbioye thojaniyana: “Béngbe
Utabna, jtsa tsaba béngbiama cuanména muentse
jtsemnana ca! Tcojtsebosése, unga tambotéménga
atse chjapdrma: canyetema acbiama, inyetema Moi-
sesbiama y inyetemna Eliasbiama ca.”

5 Pedro chca  yojtsOyebuambnantscuana,
canye buashinyinyana jantSetéshe nyetscanga
yojautsbotse. Y ché jantSetéshoicana canye
oyebuambnayana tmojanuena méntsa: “Mua
atsbe bonshana Uaquifid endmeéna, atse chabiama
Séntsoyejud. Cha $mochtseyeunana ca.”

6 Y ché uatsjéndayénga chca tmojanuena ora,
tmojanoshamentsé y jubiaca fshantsOntscofie
tmojanotsejbéna, puerte auatjananénga. 7 Chora
Jesus chabe uatsjéndayéngbioye tojanobecona,
tojdnabojajo y tojanéyana: “Matétsbananga; ndofie
matauatjéngana ca.”

8 Y tsbandnoye tmojanontjesé ora, Jesus nye
canya tmojaninye, ndocna inya mas.

9 Ché tjocana imojtsatstsmaye ora, Jesus
tojanaménda: —Béngbe Bétsd Entsa tbojanbema
obanénguentsana candétayenéntscuana,
ndocnabefie ché Smonjinye soyama
Smattsecuéntaye ca.

10 As ché uatsjéndayénga Jesus tmojantja: —
¢Ndayeca ché ley abuatambayénga mondbétsichamo,
canména Elias jabana ché Béngbe Bétsabe Udmana
Uabuayanabe natsana ca?

11 Chora Jesus tojanéjua: —Ndegombre canya
Eliascd natsana echanjabo y ntsamo jtsemnama
yomncd, lempe echdnjabatsma ca. 12 Pero at$e
cbéyana, canya mo Eliasca ya tonjabo, entsanga
ndofie chematanotémbd y chaftaca entsanga tmon-
janma lempe ntsamo tmojanbosenca. Y cachca,
ché Béngbe Bétsd Entsa tbojanbema entsangbe cu-
cuatSifie echanjasufria ca —Jesus tojanayana.

13 Chora ché uatsjéndayénga tojanésertd, Juan
ché Ubayanabiama Jesus chca yojtsétsétsnama.

Jests, canye bacna bayéja tbojanbojuanad

(Mc 9.14-29; Lc 9.37-43)

14 Entsanga imojtsemnoye chénga tmojtanash-
jajna ora, canye boyabdsa tojanobecond, Jesusbe
natsanoica yojoshamentSiye vy tbojaniyana:
15 —Utabnd4, atsbe wuaquifia motselastema.
Cha ataque bontséshachichana y puerte
entsesufrina, er cha inye ora ifioye jtseshajayana
y inye orna, buyeshoye jtsoshbuet$ana.
16 Acbe uatsjéndayéngbioye cha sénjudnatse y
ndofie chematobena jtseboshnama ca —cha
tbojaniyana.



San Mateo 17:17 Ixxxviii San Mateo 17:23

17 As  Jesus  tojanayana: —iNyetsa
ndosbudchiyénga y bacna entSanga ca! ;Buetayté
Sojtsemna t8éngaftangaftaca jéftsemnana? ;Buetayté
uantado t8éngaftangaftaca chjéftsemna? Moye ché
basetema manatse ca.

18 Chora Jesus, ché basetémbefie bacna
bayéjbioye tbojandcacana y chdabentsana cha
tojésanbocna. Cach orscana ché basetema tSaba
yojtsatsmeéna.

19 Chentsana, ché wuatsjéndayénga luaroca
Jesuseftaca tmojanoyebuambd y tmojaniyana:
—¢Nddyeca bénga ndofie fsénjobend ché bacna
bayéja jtabocnama ca?

20 'Y Jesus tojanéyana: —T%éngaftanga
tsa DbatSsatema o8budchiyana bomna causa.
Ndegombre $cuayana: t8éngaftanga batSatema
o8buachiyana $mojtsebomnése, masque nye
mo canye mostaza betiye jenayca, quem tjoye
Smatjayana: “Muentsana mojuana y choye motsa
ca”, quem tjafle chca nanjama, y t$éngaftanga
lempe jamama 8mattsobena. 21 Pero chca
bayéjénga jtébuacnamna jobenayana nye Béngbe
Bétsaftaca jencuéntase y chama tondaye ntjasca
jtsemnése ca —Jesus tojanéyana.

Jestus cachifie tojdnayana cha tbojamna jobanana y

jtayenana ca
(Mc 9.30-32; Lc 9.43-45)

22 Jesus y chabe uatsjéndayénga cdnyifie Galilea
luaroye imojétsaye ora, cha tojanéyana: “Ché
Béngbe Bétsd Entsa tbojanbemd ent$angbe cu-
cuat$ifie mochanjaboshjona, 23 mochanjoba, pero

unga tianoye echdntayena ca.” Ché causa ché
uatsjéndayénga puerte ngmeénaca imojtsemna.

Ché Béngbe Bétsabe béts yebnama impuesto jtsat-
squécjnayama

24 Jesus y chabe uatsjéndayénga Capernaumoye
tmojanashjajna ora, ché Béngbe Bétsabe Dbéts
yebnama ent8angbioye impuesto atjanayénga
Pédrébioye tmojadna y tmojantja: —¢Acbe
buatémbaya Béngbe Bétsabe béts yebnama
impuesto queonybetsatsquécjnaye ca?

25'Y Pedro tojanéjua: —Aifie, cha endbetsat-
Squécjnaye ca.

Chent8ana, Pedro ché yebnoye tojanamashéngo
ora, Jesus natsana méntsa chabioye thojaniyana:
—Simoén, ¢ntsamo catjajuaboye? ¢Quem
luarent8a reyénga ndémuanyengbioye impuesto
imnétsayéngacaye y Crocénana imnétsatjanaye: cach
luarentse oyenéngbioye o ché inye luarocana
ashjajnéngbioye ca?

26 As Pedro tbojanjua: —Ché inye luarocana
ashjajnéngbioye ca.

Y Jesus tbojaniyana: —Chcasna, ndofie
quesnatsména ché atSsbe Taitabe béts yebnama
impuesto jtsatsquécjnayana ca. 27 Pero

ndocnd mal chabonduinynanamna uafjajonayoye
motsa, anzueléfjua cochjutsena y ché
natsana chaojuasjana beona cochjuabocna.
Cochjuayetéfjond y choye crocénana cochanjinyena
y chdnaca echanjoshjache at$hiama y acbiama
jétsjdjuama. Cochjéftsejatséca y cochjatsboshjona
ca —]Jesus thojaniyana.

18
¢Nda ché mas uamanada yomna?
(Mc 9.33-37; Lc 9.46-48)
1 Chentsana ché uatsjéndayénga Jesusbioye
tmojanobecond y tmojantjd&: —;Ché Béngbe

Bétsabeyeca mandanéngbefie nda ché mas uamana
yomna ca?

2 Chora Jesus canye basetémbioye thojanchembo
y chéngbe tséntsaca tbojanatsd. 3 Y tojdnayana:
—Ndegombre cbéyana, nda mo basetemca
ndofle tontobema y ndofie chacad Béngbe
Bétsabe soyénga tonjOyéngacile, cha ndocna te
queochatobenaye Béngbe Bétsabe améndayoye
jamashénguama. 4 Chca, nda tojtsejuabna canye
nduamand yomna y quem basetemca yomna
ca, cha ché Béngbe Bétsabe améndayoca ché

mas uamand echdntsemna. > Y nda atsbefie
o8buachiya bétsemnayeca, tbojofja canya mo quem

basetembioycd, chana at8e jofjana ca —Jesus
tojdnayana.

Resjo yomna, nderado bacna soyénga cuanjama
(Mc 9.42-48; Lc17.1-2)

6 “Nda canye bdsetema atsbefie osbuachiyabioye
tbojaingfié bacna soye jamama, chabiama mas
tsaba ndntsemna canye béts nantsnébé chamot-
setamo$éntsbua y ché mar béjaye shbuatséntsoye
chamotsashbuetse chabotsenatjémbama. 7 jTsa
lastema quem luarentSsa entSangbiama, ché
inyenga bacna soye jamama chadcochénguama
tmojtsameéngbiama! NVets tempo chca aménga
mochanjéftsemna. Pero, jpayajema ché inya bacna
soye chaomama tojtsama ca!

8 “Chiyeca, acbe cucudatseca o acbe shecuatseca
bacna soye tcojamése, cochtsendstjango y bénoye

cochtsétsena.  Acbiama mas t8abd nantsemna
celoye jamashénguana ché nyetsca tescama yomna

tsabe vida jtsebomnama, cucuat$e ndbomna
0 cosheto, y ndofie nyets uta cucuatseca o
shecuatseca ché nyets tempo echanjesomiie
ifleshoye chacmotséstjango. 2 Nderado acbe
bominyeca bacna soye tcojinye y cachca soye
tcojama, ché bominye cochtsenobuchjatséca
y bénoye cochtsétsena. Acbiama mas t8aba
nantsemna, celoye jamashénguana nye canye
bominyeca, y ndofie nyets uta bominyeca
infiernoye chacmotséstjango, ché béts ifieshoye
ca” —Jesus tojdnayana.

Ché otsena oveshabiama cuento
(Lc 15.3-7)

10 Méntsdnaca Jesus tojanayana: “Ni mo
canyabioye quem tsém o8budchiyénguentsana,
ché mo baseteméngcd mondménénga, mo
nduamanaca $mattsonyaye. Ndegombre cbéyana,
chéngbe angelotéménga celoca, sempre at8be Taita
celocaftaca mondétsemna ca. 11 Er ché Béngbe Bétsa
Entsa tbojanbemd tonjabo ché pochocanénga
jtsemnama imojtsajnénga jabatsebacama.

12 «;Ntsamo t$éngaftanga $Smatjdjuaboye? Canye
boyabasa patse oveshénga tojtsabamna y ndeolpe
canye chentSa ovesha tojtsotse. ;Ché boyabasa
ndofie ché inye esconéfta bnétsana y esconéfta
oveshénga tjoca cachcd nanjesényaye, jama
ché dtsena ovesha jetsenguanguama? 13Y ché
ovesha jetsinyenama tojobenase, ndegombre ché

boyabdsa mdas oyejuaya jtsemnana ché oOtsena
oveshabiama, y ndofie nya chca ché inye esconéfta
bnétsana y esconéfta oveshéngbiama ché ndofie
tmonjanotséngbiama. 14 Cachcd, t8éngaftangbe
Taita, Béngbe Bétsd, ché celoca endménd, ndofie
quenatsbose ni canya quem basenguent$ana mo
otsenaca chaotsemna, bacna soyénga jtsamése
oyena causa ca” —Jesus tojanayana.

Ntsamo cuanjama inya japerdonama
(Lc17.3)

15 “Nderado acbe catsata, bacna soye
tcmojaborlase, cochjd, cdnyata Sochjencuénta y
cochjama cha chauendjuaboma, ndegombre bacna
soye tcmojaborlama. Cha chacmojdyeunasna, acbe

catSata cachifie tSabad d&caftaca echdntsatsména.
Pero ndofie tcmonjOyeunasna, inye Utata

cochjachembo chacmotjémbambama, chca,
chata chabouena ntSsamo cochjauyanama
y chamuayana ndegombre chca yomnama.
17Y chata ndofie tonjoyaunase, chent$a Béngbe
Bétsdbefie o8budchiyénga macunta. Y chénga
ndofie tonjdyaunasna, cochjayana cha yomna mo
canya Béngbe Bétsabioye nduabuatmaca, mo canye
ndofie judiyca ca o canye bacna entsa mo canya

Romocama impuesto ent8angbioye atjanayaca
yomna ca.

18 “Ndegombre chéyana: T$éngaftanga
Béngbe Bétsaftaca chaSmojtsencuénta ora,
chasmojayana canye soye ndofie chaondétsemna
ca, Béngbe Bétsa cachca echanjayana. Y chaftaca
chasmojtsencuénta ora, chasmojayana canye soye

aifie chaotsemna ca, Béngbe Bétsa echanjayana
aifie chca chaotsemna ca.
19 “Méntsdnaca chéyana: Nderado TUtata

t8€éngaftanguentsana quem luarentse tbojenoyeuna
Béngbe  Bétsadftaca jencuéntama ndaydnaca
jOtjafiama, Béngbe Bétsa ché celoca endména
pronto ché soye cmochanjatsataye. 20 Ndayentse
Utata 0 Unganga tmojénefjna, atshefie 08buachiyénga
bétsemnama, chentSse atSe chéngbe tséntsaca
chantsemna ca” —Jesus tojanayana.

21 As Pedro tojana y Jesusbioye tbojantja:
—Béngbe Utabnd, :atsbe catSata bacna soye
Sojaborlase, bueta soye Sojtsemna cha
japerddnana? ¢;Canyséfta soye ca?

22'Y Jesus tbojanjud: —Ndofie nye canyséfta
soyama quechatatsétsnd, sind canyséfta bnétsana
soye canyséfta ca.

Ndayd inopdsa ché japerdonama ndéboséngaftaca

23 Méntsanaca Jesus tojanéyana:
“Cbochanjduyana ntSsamo  Béngbe  Bétsabe
améndayana yomnana. Endména ntsamo

canye réyeftaca tojanopasaca. Cha yojabosena
chabe oservénénga crocénana  jtsétjafiana.
24 Jtsétjaflama yojontsa orna, canye boyabdsa
imojudanatse, ché réybioye mallajta crocénana
ibnandebena. 25 Ché oservend tondaye
yonjdbomna ché ndebénama jétsjdjuama; asna
ché rey yojamanda cha chamotsiye nyets
tempo nye inyabiama chaotsoservénama, chabe
shema y chabe bdasengnaca, y lempe ntSamo
yojanbomncdnaca, y chca ché ndebénama
jtopadgama. 26 Chora ché oservend ché reybe

shecuatSentsSe yojoshamentsiye y ibojtseimpada:
‘Taita, Diosmanda $motséuantajema. AtSe lempe
cbochanjétséntsabuachiye ca”’ 27 Ché reyna
ché boyabdasabiama ibojongmia; as ché ndebénana
ibojtseperdona y ibojétsboshjona.

28 “Ché oservenana chentsana yojésebocna
y benachifie inye oservenaftaca ibojenbetse,
cach mandadbiama trabajaya. Ché inye
oservenana nye batSatema crocénana chabioye

ibnandebena. Chora ché oservend ché
enutdbioye tamoSajentsana  ibojishache vy

ibojontsa jtsétajuashbebiana y méntsd ibojauyana:
‘iINdebénana $matséntsabuaché ca!” 29 Chora cha
ché oservenabe shecuatSentse yojoshamentsiye y
ibojtseimpada: ‘Diosmanda $motséuantajema. Atse
lempe cbochanjétséntsabuachiye ca.” 30 Pero ché
oservena ndofie yonjabosena, sind yojama ché
inye oservendbioye carceloye chamotsétamiama,
ché ndebénana candétsjdjéntscuana. 31 Ché inje
oservénénga chca imojinye ora, puerte yojongmia
y imoja lempe ntSsamo yojopasacd chéngbe
rey jacuéntama. 32 As ché rey yojamdnda ché
boyabadsa jobetsana, y ibojauyana: ‘jPuerte bacna
oservend! Sconjaimpadayeca, nyets ndebénana
tchontseperdond. 33 Acnaca cachcd cmondména
ché cach aquécd muentsa trabdjayabiama
jongmiana, ntsamo at8e acbiama 3Sonjongmeca
ca’ 34Y tsa ché rey ibojtsetna; as yojamanda
jabuache chamotsetsetsend nyets ndebénana
candétsjdjuantscuana ca” —Jesus tojanacunta.

35 Chora Jesus tojdnayana: “AtSbe Taita, ce-
loca endménd, cachcd t8éngaftangaftaca echan-
jama, t8éngaftangbe catSata ndofie ndegombre

nyets aindnaca Smonjaperdonase ca.”

19

Ndaya Jesus tojanabuatamba ché bouamnénga
tmojtsenétSenama
(Mc10.1-12; Lc 16.18)

1 Ché soyénga tojdnayanentsana, Jesus Galilea
luarent8ana tojtsanofie y Judeoye tojanashjango,
Jordan chenguanoica. 2 Ba entsanga tmojanasto y
chentse Ssoquénga tojanashna.

3 Basefta fariseunga Jesusbioye tmojanobeconda
y  jishdachichiyama méntsd tmojantja: —
{Queojtselesenciana canye boya nye ndayamnaca
chabe shémbioye cachca jesonyayama ca?

4 As Jesus tojanéjua: —¢Tséngaftanga ndofie
ché Béngbe Bétsabe uabemana palabrénguifie
Sméndualia, Béngbe Bétsa, ché entSsanga
tojanabiamd, quem luare jobojatsama ora
“boyd y shema tojanabiamama”? 5Y Béngbe Bétsa
tojdnayana: “Chiyeca boyabdsa chabe taita y chabe
mama echanjésabashejuana, chabe shémaftaca
jenutanama, y ché Utata mo canyaca bochantsemna
ca.” 6Y chca, ya ndofie Utata quebochdtsména,
siné6 mo nye canyacd. Chcasna, ent$a ndofie
chaondéndbema ndaya Béngbe Bétsa mo canyifica
tojéftsema soye ca —Jesus tojdnayana.

7 Chora ché fariseunga tmojaniyana: —¢As,
ndayeca Moisés tojanmandd, ché shémbioye canye
uabemana tsbuandcha juiyiyana jtsenétSenama y
cachca jesonyayana ca?

8 Y Jesus tojanéyana: —T#%éngaftanga
Béngbe Bétsabe mandénga jOyéngacfiama ndofie

quesSmatsbose causa, Moisés tcmojanalesencia
shémbioye jesétSsenana. Pero quem luare
jobojatsama orna, ndofie chca quenjatsména.
9 Atse chéyana, nda chabe shémaftaca
tbojtsenétsena y chca tojopasa ndofie ché shema
chabe boyabioye inyaftaca tbontseingfié causa,
y ché boya inyaftaca tojtObouamasna, cha ché
natsana shémbioye inyaftaca jtseingfiayana ca —
Jesus tojanayana.

10 Chora chabe uatsjéndayénga tmojaniyana: —
Chca ché boya y shémaftaca tojtsemnésna, ndofie
tsaba yontsemna jobouamayana ca.

11'Y Jesus tojanéyana: —Nyetscanga ndofie
quematobena ché palabrénga joyéngacfiana,
nye ché Béngbe Bétsa tojama jOyéngacflama
chamobenama, chéngna aifie. 12Ba soyénga comna
ndaye causa ché boyabdasenga ndofie ntsobenana
jobouamayana. Inyenga jonynana jobouamayama
ndobenénga, inyengbioye cach entSanga jabiamana
jobouamayama ndobenénga y inyengna, nyets
tempo nye Béngbe Bétsabe améndayama oservena
causa ca —tojanéyana.

Jesus, basetéméngbiama Béngbe Bétsdbioye tbojan-

impada
(Mc10.13-16; Lc 18.15-17)
13 Entsanga basetéménga Jesusbioye

tmojanénatse, cha chauabojajuama y Béngbe
Bétsabioye chéngbiama chaboimpadama. Pero ché
uatsjéndayéngna tmojanont$é ché basetéménga
unachayénga jtsécdcanana. 14 Chora Jesus
tojanéyana: “Cachcd monyaye ché basetéménga
atsbioye chamuabo y ndofie matéuyanana; er

Béngbe Bétsabe améndayana endména mo quem
baseteméngcd imomnéngbiama ca.” 15 As ché
basetéménga tojanabojajo, Béngbe Bétsa jaimpadase;
y chent8ana cha tojtsanofie.

Canye bomna bobontse Jesusbioye tojdna
(Mc10.17-31; Lc 18.18-30)

16 Chentsana, canye boyabdsa tojana Jesus
jinjama y méntsa tbojantjd: —Buatémbayd, ;ndaye
tsabe soye chjama ché nyetsca tescama yomna
tsabe vida jtsebomnama ca?

17Y Jesus thojanjud: —¢Nddyeca ché tsabe soye
ndaya bétsemnama $cojtsetjana ca? Tsabia nye
canya endména: Béngbe Bétsd. Aca ché nyetsca
tescama yomna t8abe vida jtsebomnama tcojtse-
bosése, mandénga cochtsobedecena ca.

18 Chora ché bobontse tbojantja: —¢Ndaye
mandénga ca?

Y Jesus thojanjud: —“Ndofie catjoba, acbe shema
inyaftaca ndofie cattseingfiaye, ndofie catjatbéba,
ndofie catjuaboinyena. 19 Acbe bétsétsata stétsoye
ndofie catjaquedaye y ndémua ent$anaca cochtse-
bobonshana ntsamo cach aca cuenobobonshanca
ca” —Jesus thojaniyana.

20 Chora ché bobontse thojanjua: —Atse lempe
chca nyets tempo séndocumplina. ¢Ndayd mas
Sojtsebudshbena ca?

21 As Jesus tbojaniyana: —Aca lempe tsaba
jamama tcojtsebo$ése, motsa, acbe bomna
soyénga cochjetsatobuiye y ché crocénana,
ndbomnéjéménga cochtsatSataye; chca, béts
uacanana soye celoca cochantsebomna. ChentSana
cochjabo y $cochjuasto ca.

22 Ché bobontse chca tojanuena ora, ngmeénaca
yojtsatofie, cha corente bomna bemna causa.

23 ChoraJesus chabe uatsjéndayénga tojanéyana:
—Ndegombre cbéyana, puerte totca entsemna
canye bomnabiama Béngbe Bétsabe améndayoye
jamashénguama ca. 24 Ché bomnabiama cachifie
Scuatayana: Mas paselo entsemna canye camello
ché coshufjentsa atéfjnéjana chauachnéngo, y
ndofie canye bomnda Béngbe Bétsabe améndayoye
jamashénguana ca.

25 Chabe uatsjéndayénga chca tmojanuena ora,
puerte ojnananénga imojtsemna y imojtsichamo:

—As, ¢nda yochjobenaye atsbocana jtsemnama
ca?

26 Jesus chénga tojanényanyé y tojanéyana: —
Entsanga ndofie quematobena jamama canya ats-
bocanda chaotsemnama, pero Béngbe Bétsa aifie, er
cha nyetsca soyénga jamama endobena ca.

27 Chora Pedro thojaniyana: —Aca contsonya,
bénga lempe ché fséndbomna soyénga
fsénjéseboshjona y dcaftaca fséntsajna. AS, ¢ndayd
bénga fchjdyéngaciie ca?

28 As Jesus tojanéyana: —Ndegombre
chéyana, nyetsca quem luarentS8a soyéngama
mo tsmécd jtsemnama tempo chaojobuache
ora, ché Béngbe Bétsd Entsad tbojanbema
chabe buashinyinyana béts tSenésifie reyca
echanjotbema jtsemandayama; y t8éngaftanga, ché
atse 8Smeéstonéngna, chora bnétsana uta udmana
tbemanifie $mochanjotbiama mo reyéngca,
ché Israeloca bnétsana uta béts pamillentsa
entSsangbiama jayanama t$aba o ndofie t$aba
tmonjamama. 29Y ndémuanyenga, at8e jasérviama

tmojéftseboshjona cachéngbe yebna, cat$atanga o
uabénanga, befta 0 bebma, basenga o fshantsénga,
ché soyéngama patse soye mdas mochanjoyéngaciie
y ché nyetsca tescama yomna t$abe vidnaca. 30 Pero
banga mora udmanénga imomnénga, ndudmanénga
mochantsemna; y banga mora ndudmanénga
imomnéngna, udmanénga mochantsemna ca —Jesus
tojdnayana.

20

Ché trabdjayéngbiama cuento

1 Méntsanaca JesUs tojanayana: “Béngbe Bétsabe
améndayana endména mo canye béts jajafie
nduificd. Ché nduifina canye te caba cachése
yojabocna peonga janguanguama, chabe uvas
betiyénga jajafie chamotrabajama. 2 Ché nduifio
peonga yojanyena orna, imojendyeunaye canye
tescama canye denario crocénana jtébuénayama.
As chora yojichamua ché uvas betiyénga jajoye
jatrabdjama. 3 Mo base moSenana ora, ché
nduifio cachifie yojabocna y plazoca atsanénga
inyenga yojanye, tondaye ntsamca. 4 As y0]auyana
‘T¢éngaftangnaca at8be wuvas betiyénga jajoye
motsajna jatrabdjama y ntsamo cha$mojamca
cbochtébuénaye ca’ Y ché entSanga imoja.
5 Nyetsto ora y béts mosenana ora, ché nduifio
cachifie yojadbocna y cachifie cachca yojopdsa.
6 Mo la cinco ora, ché nduifio cachifie yojabocna y
chenache inyenga yojdnyena, tondaye ntsamca.
As yojatjaye: ‘¢Ndayeca tS8éngaftanga nyets dia
ntjatrabajacd muentse smotsomfie ca?’ 7Y chénga
imojojua: ‘Ndocna bénga chesnataimpada causa

ca’ As ché nduifio yojauyana: ‘T8€ngaftdngnaca
atsbe uvas betiyénga jajoye motsajna jatrabdjama
y cbochtébuénaye ca.’

8 “Y ya bien jetifie yojtsemna orna, ché
nduifio  chabe  capordlbioye  ibojauyana:
‘Peonga metsachembo y cochtébuénaye. Ché
Ustonoye tmojashjajnénguentsana cochjabojatsa
y ché natsana tmojashjajnénga ustonoye ca.’
9 Y ché mo la cinco ora imojashjajnénga
imojobecond, y cada ona canye denario crocénana
yojtayentsbuachiye. 10 Chentsana, ché natsana
jatrabdjamaimojashjajnénga yojtsamna jobéconama
y chénga imojétsejuabnaye mas crocénana
mochjanOyéngacfie ca. Pero chéngnaca cach
canye denario crocénana yojtébuénaye. 11 Chca
imojldyéngacfie orna, chénga imojontsa ché
nduifibiama bacd ichdmuana, 12 méntsa: ‘Queménga
ché ustonoye tmonjashjajnénga nye canye horatema
tmonjatrabaja; ntSsamo bénga Scontébuenacd,
cachca chénga contébuend y béngna nyets dia
jabuache fsénjatrabaja y corente jénya fsénjauanta
ca’

13 “Pero ché nduifio canya chca yojt-
sichamudbioye ibojojua:  ‘Sobreno, acbiama
ndocna ndofie tsabe soye chiyatsma. ;/Ndofie canye
denario crocénana canye tescama tbonjenoyeuna
ca? 14Chcasna, ache uacanana crocénana mesociie
y motsatofie.  AtSe séntseboSe ché ustonoye
jatrabdjama tojashjangud jtabuénayana, cachca
ntsamo aca tcbojtabuenaca. 15 Chca entsemna, er
atse séndobena at$be crocendanaca nyje ndayanaca
jamana. ;O aca envidia cojtsebomna, atSe tsabia
tsménama ca?’ ” —cha yojayana.

16 Chora Jesus tojanayana: “Y chca, ché
mora ndudmanénga imomnénga, udmanénga
mochdantsemna; y ché mora uamanénga
imomnéngna, ndudmanénga mochantsemna ca.”

Jesus cachifie tojdnayana cha jobanama 'y
jtayenama

(Mc10.32-34; Lc 18.31-34)

17 Chénga Jerusalenoye imojtsaye ora,
Jesus barie tojanachembo chabe bnétsana uta
uatsjéndayénga y tojanéyana: 18 “T%éngaftanga
Smontsonya mora bénga Jerusalenoye
montsajnama. Chocna ché Béngbe Bétsa Entsa
tbojanbema, ché bachnangbe améndayénga y ley
abudatambayéngbe cucuatsifie mochanjaboshjona, y
chénga mochanjayana jobanama cha ibojtsemna
ca, 19 y ché ndofie judiéngbe cucuatsifie
mochanjdboshjona chénga chamotsaboyejuanama,
chamotjanjama y chamocrucificama. Pero unga
tianoye cha echantayena ca” —Jesus tojdnayana.

Ché Santiago y Juanbe mamabe impadana soye
(Mc 10.35-45)

20 Chentsana, Zebedeobe uaquifiatbe mama
chabe uaquifataftaca Jesusbioye tojanobecona,
chabe shecuatSsentSse yojoshament$iye canye
pavorama jaimpddama. 21 As Jesus tbojantja:
—¢Ndaya cojtsebose ca?

Y ché shembasa thojaniyana: —Aca reyca cha-
cojtsemdanda ora, cochjamdanda atS8be uaquifiata
chabotbema canya acbe cat8bioica y ché inya acbe
uaflicuayoica, acaftaca chabotsemandama ca.

22 'Y Jesus  tojanéjua: —Ntsamo
smontsotjanafiama, tséndata ndofie

quesnatstatsémbo ca. NtSamo atSe chjasufriaca,
itséndatnaca cachcd jasufriama tasatjobenaye ca?

Y chata tbojanjua: —Aifie, fchanjobenaye ca.

23 Chora Jesus tojanéjua: —Ndegombre,
tséndatnaca at$ca sochanjasufria, pero at8e ndorfie
quetsatobena jamdandana atSbe cats$bioica o at$sbe
uaflicuayoica chasdtbemama. Ché utentse entsemna
ndémuanyengbiama at8be Taita tojaprontaca ca.

24 Ché inye Dbnétsana uatsjéndayénga
chca tmojanuena ora, ché uta -cat8ataftaca
tmojanotjayana. 25 Chora Jesus ché uatsjéndayénga
tojanachembo y tojanéyana: —T%$éngaftanga
Smondétatsémbo, ché ndofie judiéngberfie
ché reyénga lempe jtsemdndayana nya mo
nduifiénga cuaftsemncd; 'y ché Dbétsétsa
entsangna chéngbe obendanaca jtsemandayana,
ndaydnaca jtsamése, ché inye entSanga sempre
chamotsayaunanama. 26 Pero t$éngaftangbefina
ndofie chca chaondétsemna. Inyetsd; masna, nda
t8éngaftanguentse ché mas uamand jtsemnama
tojtsebosa bontsemna ché inyenga jtsaservénana.
27 Y ndanaca t8éngaftanguentsa ché mas uamana
jtsemnama tojtsebosa bontsemna jtsemnana
mo nye Inyabiama nyets tempo oservenaca.
28 Cachca, ché Béngbe Bétsa Entsd tbojanbema
ndofie chendtabo cha chamotseservénama, ndaya
inyenga jabdserviama. Y mo nda inyenga jatsebacama
cuafjétsjajocd, cha echanjobana, ba entSanga
atsebacanénga chamotsemnama ca —Jesus
tojdnayana.

Jesus uta jtanata tojanashna
(Mc 10.46-52; Lc 18.35-43)

29 Chénga, Jeric6  béts  pueblentsana
tmojanbocana ora, ba ent$anga Jesus imojtséstona.
30 Uta jtanata benache juachafie ibnatbemana.
Jesus chéjana yojtsachnéjuanama chata tbojanuena
ora, tbojanontsé uayebudchana: —jUtabna,
Davidbentsana Entsa, $motsalastema ca!

31 Entsanga ché jtanatbioye tmojtsanécdcana
iytéca chabotsemnama, pero chatna mas
ibojtsdyebuache: —jUtabnd, Davidbentsana Entsa,
$motsalastema ca!

32 As Jesus yojotsaye, ché jtanata tojanachembo
y tojanatja: —¢Ndaya Sojtsebose atse tséndatbiama
chjamama ca?

33Y chata tbojanjua: —Utabnd, béndata chabu-
atébinynama ca.

34  Jesus chatbiama  tbojanongmé vy
tojanabuchbojajo. ~ Cachora ché jtanata tSaba
yojtébinyna y Jesus tmojanasto.

21

Jesus Jerusalenoye tojdnashjango

(Mc11.1-11; L¢c 19.28-40; Jn 12.12-19)

1Ya Jerusalenoca béconana imojtsemna y canye
pueblo Betfagé ca wuabdinoca tmojanashjango,
canye tjashe Olivos ca uabdinentse. Chora
Jesas uta chabe uatsjéndayata tojanichamo,
2 y méntsd tojanéyana: “Tséndatbe natsana
entsemna base pueblotémoye motsata. Cachora
canye burra utsbuana Sochanjinyena y chaftaca
canye burrotema echantsemna. Sochjuajafjona
y 8Sochjudnatse. 3 Nderado nda ndaydnaca
chacmojauyanése, Sochjauyana: ‘Béngbe

Utabna bontsajaboto y chentSsana camuentse
echanjabdisabashejuana ca.” ”

4 Chca tojanopasa, cachca chaotsemnama
ntsamo ché Béngbe Bétsabe juabna oyebuambnaya
tojanayanca. Cha méntsa tojanabema:
>Jerusalén béts pueblentse oyenénga méyana:
“Minyénga, t8€éngaftangbe Rey chentse
t8éngaftangbioye entsabg,

ndofle mo canya cachd bétsd enobiamnayaca;
canye burrbefie enjaquena;

canye burrotémifie, canye uatrabdjaye bayabe
$e$Onbefie ca.”

6 Chora ché uatsjéndayata thojana y tbojanma
ntéamo Jesus tojanaméndacd. 7 Ché uatsjéndayatna
ché burrd y ché burrotema tmojanénatse,
entsayéjuangd chatbefie tbojanajatse y chora Jesus
chabefie tojanenojayé. 8 Bétsca entSanga chéngbe
entsaya ché benachéjana imojtsététsatsana,
y Inyengna  betiyeshénguifie = buacuafjénga
imojtsetcoye y chifie imojtsequécjnd. 9 Y ché
natsana imojtsajnénga y ché ustonoyénga méntsa
imojtsaiudyebuache: “jRey Davidbentsana Ent8a
matschuanga ca! jCorente bendicion bomnad, ché
Béngbe Utabnabe obenanaca tojaba! jBéngbe Bétsa
celocad matschuanga ca!”

10 Jesus Jerusalenoye tojanamashéngo ora,
nyetsca entSanga imojtsenbouenana y banga
imojtsenoticiaye: —¢Nda mua yojtsemna ca?

1Y ché entsanga imojtséjuana: —Ché Béngbe
Bétsabe juabna oyebuambnaya Jesus, ché
Galileoca pueblo Nazaretoca ca.



San Mateo 21:12 cv San Mateo 21:16

Jests, Béngbe Bétsabe béts yebnentSana enénga y
obuadmnayénga tojtanébuacna
(Mc11.15-19; Lc¢ 19.45-48; Jn 2.13-22)

12 Chent8ana Jesus, Béngbe Bétsabe béts yebnoye
tojdnamashéngo y ché entSanga chent$e imojtsena
y imojtsobuamnafiénga chent8ana tojtanébuacna.
Chéntsnaca imojtsemna entSanga canye crocénana
enénga, y ché crocénana nye Béngbe Bétsabe béts
yebnentsama inoservena. Chéngbe meséshanga
tojtsanendsatajchquéca y ché palomatema enéngbe
tsenéséngnaca. 13 Y tojanéyana: “Béngbe
Bétsabe uabemana palabrénguifie cha méntsa
tojdnayana: ‘Atsbe béts yebna echantsabaina
atseftaca encuéntaye yebna ca’; pero t$éngaftangna,
atbébanéngbe oyenifie ché yebna $mojtsebema ca”
—TJesus tojanéyana.

14 Chentsana, Jesus yojtsemnoye Béngbe
Bétsabe béts yebnentSe, jtanénga y cosheténga
tmojanobecond, y cha tojanashna. 15 Che
bachnangbe mas udmana améndayénga y ley
abuatambayénga, Jesus béts soyénga yojtsamama
tmojaninye ora, y ché basetémeénga Béngbe Bétsabe
béts yebnentSe imojtsayebudchama tmojanuena
ora, tsa tmojanotjayananga. Ché basetéménga
méntsd imojtsdyebuache: “jChé Rey Davidbentsana
Entsa matschuanga ca!” 16 As Jesus tmojaniyana:
—c:Ntsamo ché Dbasetéménga montsichamca
quectsuenana ca?

Y Jesus tojanéjua: —Aifie, Séntsuenana.
Pero, (t$éngaftanga Béngbe Bétsabe uabemana
palabrénguifie ché soyama ndofie $méndualia?
Chifie méntsa endayana:

Ché basetéménga y ochdchaye SeSonatéméngbe
canténgaca
aca tcojama entSsanga chacmotsatschuanama ca.
17 Chora Jesus chénga tojésanabashejuana y
Jerusalenentsana Betania puebloye tojtsanofie;
y chentse ché ibeta tbojanbobinyna.

Jesus tojanayana canye higo betiye ndofie mds
chaondéshdjona ca
(Mc 11.12-14, 20-26)

18 Ché te cachése, Jesus cach béts puebloye yo-
jtésa ora, tbojanishéntsena. 19 Chora canye higo
betiye benache juachaca yojinye; as choye yojobe-
cona, pero nye ena tsbuanachenga chifie yojinyena.
As Jesus ché higo betiyoye tojanayana: “jNdocna te
mads chacondéshdjona ca!” Y betsco ché higo betiye
tojtsanbuasha.

20 Ché uatsjéndayénga chca tmojaninye ora, imo-
jenjnana y Jesus tmojantja: —¢Ntsamo chca ché
higo betiye canye ora tojtsebuasha ca?

21Y Jesus tojanéjua: —Ndegombre cbéyana,
t8éngaftanga Béngbe Bétsabefie 08budchiyana
Smojtsebomna y chabiama ainanifie ndofie
inyetsd  Smonjatsjuabnase, smochantsobena
jamama ndofie nye ntsamo atSe quem higo
betiyeca sénjamca, sind quem tjoye, “muentsana
mojuand y uafjajonayoye moshbuetse ca”
$§mojayanése, chca jochnénguana. 22 Y Béngbe
Bétsaftaca chasmojtsencuénta ora, chabefie
jtsosbudchiyése, lempe ntsamo chasSmojotjafica
S$mochanjoyéngacfie ca —Jesus tojdnayana.

Jesusbe obenana
(Mc11.27-33; Lc 20.1-8)

23 Chca tojanopasa chent$ana, Jesus Béngbe
Bétsabe béts yebnoye tojanamashéngo. Chentse yo-
jtsabuatambantscuana, bachnangbe améndayénga
y judiéngberfie béts€jeméngcd améndayénga tmo-
janobobecond y tmojantjd: —¢Ndaye deréchoca
ché contsama soyénga aca cojtsama ca? ¢Chca
jtsamama nda mando tcménjatsta ca?

24 As Jesus méntsd tojanéjua: —At$naca canye
soye séntsebomna t8éngaftanga jatjayama, y
quesmojojuase, atsnaca cbochjduyana ndaye
deréchoca atse chca stsama. 25 ;Nda Juan ché
Ubayana thojanichmo ent8anga jubdyama, Béngbe
Bétsa o entSanga ca? —Jesus tojanéyana.

Chama chénga tmojanontsé méntsa
enatsétsnayana: “ ‘Béngbe Bétsd ca’ chamo-
jojuase, cha 8ochanjduyana:  ‘As, ¢nddyeca
ché tcmojanabuayena  soyénguifie  ndofie
$monjanoshuaché ca? 26 Pero ndofie
quemuatobena jayanana ‘ent$anga ca’; muentsa
entSangbiama bénga montsauatja, er nyetscanga
mondéjuabnd Juan ndegombre Béngbe Bétsabe
juabna oyebuambnaya yomna ca.” 27 Chcasna

chénga Jesus tmojanjua: —Bénga ndofie
queftsatstatsémbo ca.
Y as Jesus tojanéyana: —AtSe cach ndofie

quecbochatéyana ndaye deréchoca chca stsama
ca.

Ché uta uaquifidtbiama cuento
28 Chora Jesus entSanga tojanatja: —¢Ntsamo
t8€éngaftanga quem soyama $matjayana? Canye
boyabdsa uta uaquifiata yojanabamna, y cdnyabioye
ibojauyana: “Uaquifid, ménté motsa atSsbe uvas

betiyénga jajoye jatrabdjama ca.” 29 Ché uaquifia
ibojojud: “jJama ndofie quetsatsbose ca!” Pero
botamana yojendjuaboye y pronto choye yoja.
30 Chentsana ché taita ché inye uaquifiabioye
cachcaibojauyana. As chaibojojud: “Arsefior, aifie
chanjd ca.” Pero ndofie yonja. 31 ;Ché ttatentsana
ndémuanyd tojanma ntsamo ché taita yojabosca
ca? —Jesus tojanatja.

Y chénga tmojanjud: —Ché natsana ca.

Chora Jesus tojanéyana: —Ndegombre
cbéyana, ché Romocama  ent8angbioye
impuesto atjanayénga y ché bacna vida
bomna shembasenga, t8éngaftangbiama mas
montseprontana Béngbe Bétsabe améndayoye
jamashénguama. 32 Juan ché Ubayand tonjanabo
t8€ngaftanga jabuayenama ntSamo jtsiyenana
cmamnama, ntSéamo Béngbe Bétsa yobosca, y
t8€éngaftanga ché tcmojanabuayena soyénguifie
ndofie che$Smatanosbuaché; y ché cuenta, ché
Romocama entSdngbioye impuesto atjanayénga
y bacna vida bomna shembasengna aifie chabefie
montsanos$buaché. Y t§éngaftanga, masque ntsamo
chénga Béngbe Bétsabefie imojtsosbudchema lempe
smojinyése, ché juabnayana ndofie Smonjatroca,
chdbefie jtsosbudchiyama ca —cha tojanéyana.

Ché puerte bacna trabdjayéngbiama cuento
(Mc12.1-12; Lc 20.9-19)

33 Méntsdnaca Jesus tojanayana: “Inye cuento
Smochjatuena cha$muatsjinjama: Canye jajafie
nduifio uvas betiyénga yojdje y ché shéconana
yojajétja. Ché uvasésanga juantsétetjiamna canye
base luare yojajutjo y canye tshanana jebna soye

yojapOorma chentSe jtsaishanyama. ChentSana,
inye trabdjayénga ché jajafie yojarrendaye y
chana inye luaroye yojtsofie. 34 Ché uvasésanga
juashacama tempo yojobuache orna, ché jajafie
nduifio bdsefta oservénénga yojichamua ché
arréndayénga jaduyanama ntsachetsa ché nduifio
ibojtsotocdnama. 35 Pero ché arréndayéngna
ché oservénénga imojishéche: inyengbioyna
imojtsajantsetaye, inyengbioye imojtsébaye y ché
Inyengbioyna ndetsbengaca 1m0]tsatechéngan]a
36 As ché jajafie nduifio ché natsanama mas ba
oservenénga yojichamud. Pero ché arréndayéngna,
ntsamo ché natsanéngaftaca imojamca, cachca
chora imojama.

37«Cabana, ché jajafie nduifio cachabe uaquifia
ibojichmua; as méntsa yojtsejuabnaye: ‘Atshe
uaquifid cocayé mochanjdyeunaye ca.’ 38 Pero
ché arréndayénga ché uaquifid imojinye orna,
imojeniyana: ‘Mua ché fshantse nduifibe
uaquifid entsemna. Lempe chabe soyénga mua
echanjoyéngacfie. Cuajna, motsobanga y lempe
chabe otocana soyénga béngbiama echanjoquéda
ca’ 39 As ché uaquifid imojishache, ché uvas
betiyénga jajafientsana imojtsabocna y imojtsdba.”

40 Chca jacuéntama tojanpochocd orna, Jesus
tojdnayana: —Y morna, ché jajafie nduifio
chaojabo ora, ¢ntsamo 3$mojtsejuabna ché
arrendayéngaftaca cha yochjama ca?

41Y chénga tmojanjud: —Ché puerte bacna
arréndayénga ni mo bat8atema ntjalastemayca
echantsébaye. Chéjajafie injenga echanjarrendayey
ché uvasésanga juashacama tempo chaojobuache

ora, ntsamo ché nduifio chabojtsotocanca chénga
mochantiyiye ca.

42 Chora Jesus tojanayana: —¢Tséngaftanga
ndocna te Béngbe Bétsabe uabemana palabra
Sméndualia? Chifie méntsd endayana:

Ché yebna jebuanénga tmojtsanaboté ndétsbé,
mora ché mas béts uashacuanésentse entsejajona.
Ché soye Béngbe Utabna, Béngbe Bétsa chca tojama,
y bénga chama ojnandnénga fséntsemna ca.

43 Ntsamo ché nduifio ché arréndayénga ché
fshantse echdntsabaca y inyenga echantsatSataye
y chénga chabiama bétscd shajuana mochan-
jatbanacda, cachcd, Béngbe Bétsabe améndayana
t8€ngaftangbentsana mochantsejuana y inyengbioye
mochantsatsataye. Chénga Béngbe Bétsabe
soyéngama mochanjouena y ché soyéngama
inyengbioye mochanjabuayend, Béngbe Bétsabe
améndayoye jamashénguama. 44 Nddnaca ché
ndétsbefie chaojotsatsa, chébé bochdantsatcacaye;
y ché ndétshé ndabefinaca chaojotsatse, polvéshe
bochantsebema ca —Jesus tojanayana.

45 Ché bachnangbe améndayénga y fariseunga,
Jesus ché jabuatambama cuenténga yojtsétsétsnama,

tmojanendtatsémbona chéngbiama chca
yojtsOyebuambnama. 46 Chora chénga tmojanbosena
Jesus jishachana, pero entsangbiama

imojtsauatja; chénga imojanjuabnd Jesus Béngbe
Bétsabe juabna oyebuambnaya yojamna ca.

22

Ché casamento fiestama cuento
(Lc14.15-24)

1 Chentsana Jesus tojanontsé cachifie
cuenténgaca chénga jabuatambana. Méntsa
tojdnayana: 2 “Cbochanjduyana ntsamo Béngbe
Bétsabe améndayana yomnana. Endména mo

ntsamo canye réyeftaca tojanopasaca. Che
rey yojamanda canye béts fiesta jamama,
chabe wuaquifiabe casamentama. 3 Chora

ché rey chabe oservénénga yojichamua ché
Ofjanénga jobiatsama, pero ché ofjanéngna ndofie
imonjouena jama. 4 As ché rey inye oservénénga
yojichamud y méntsa yojaméndaye: ‘Ché dfjanénga
Smochjauyana, ya sand stseboprontana ca.
Sénjamandda, atS8be uacnénga y uamna bayénga
minyicanénga jobdyama y lempe entseprontana; y
chamuabo ché casamento fiestama ca.’

5 “Pero ché 6fjanénga ndofie imonjouena. Canya,
cachabe fshantse inabomnoye yojtsofie; inyana
chabe obudmnayifie trabajuama yojtsofie; 6 y
inyengna, ché reybe oservénénga imojishéche,
jabuache imojtsatsetsenaye y imojtsébaye. 7Y
ché rey ché soyama yojouena ora, corente
ibojtsetna.  As chabe soldadénga yojichamua
ché oservénénga obdnayénga chamuetsébayama y
chengbe béts pueblo jetsangbotjuama. 8 Chora chabe
oservénénga yojduyana: ‘Lempe entseprontana
ché casamento fiestama, pero ché Ofjanénga
ndofle  quenjatémerecena  moye  jabama.
9 Motsajna tsashenangoye y ndémuanyéngnaca
chasmojanyenénga, ché casamento fiestama
$mochjubuaja ca.’ 10 As ché oservénénga
tsashenangoye  imojdbocana 'y  nyetscanga
imojanyenénga imojachembo, canyifie tSabe y

bacna entSanga, y chca, ché tshocnanoica jutjena
yojtsemna ent$angaca.

11 «“Ché ofjanénga jdnyama ché rey yojamashéngo
ora, chent8e canyabioye ibojinye y chana ndofie
yontsemna ntsamo canye casamento fiestama
endbetsemncad uichétjond. 12 As ché rey ibo-
jauyana: ‘Sobreno, ntSamo canye casamento
fiestama endbetsemncad ndofie quecatichétjona.
¢Ntsamo chca moye tcojamashéngo ca?” Pero ché
boyabdsana nyje iytéca yojtsemna. 13 As ché rey
ché fiestentSe ujuatSnayénga yojdméndaye: ‘She-
cuat$e y cucuatSse motsebatséca y ché ndébinyna
luaroye, infiernoye motsabocna. Chentse puerte
echanjenobosachna y ché tsetSanama juatsa$énga
echantsenoftésjojnaye ca’ —cha yojayana.”

14 Jesus chca jacuéntama tojanpochocd ora,
méntsd tojdnayana: “Ché fiestama Ofjanénga
banga montsemna, pero ché bocacanénga choca
jtsemnama nye baseftanga. Er Béngbe Bétsa banga
jdchembuana chabe améndayoye jamashénguama,
pero nye baseftanga choca mochantsemna ca.”

Ché Romoca béts mandadbiama impuesto jtsat-
squécjnayama
(Mc12.13-17; Lc 20.20-26)

15 Chentsana ché fariseunga tmojtsatanofie y
tmojanenoyeuna ntsamo Jesus tojayanifie cha
jishachichiyana, as chca, mandadéngbefie cha
mal jaquédama. 16 Chama chénga tmojanichamo
bésefta cachéngbe usetonénga y injengna Herddesbe
Ustonénga, Jesus jauyanama: —Buatémbaya,
bénga fséndétatsémbo aca ndegombre soyénga
cnetsabuatambamay contsabuatamba ndegombre

tsabe vida jtsebomnama, ntsamo Béngbe
Bétsd yomandacda, y ndofie jatuenanana nye
ntsamo entSanga tmojatichamca, er acbiama
tondaye quenatdmana nda mas uamana o
nduamand tomnana. 17 Chcasna, ¢ntsamo
catjajuaboye?  ¢Tsaba tayojtsemna, César, ché
Romoca béts mandadbiama, bénga impuesto
jtsatsquécjnayana o ndofie ca?

18 Jesus yojtsetdtsémbo chéngbe bacna
juabnéngama; chiyeca tojanéyana: —Bacna
entSsanga, ntsamo ndegombre 3$mojuabnaca
ndinyinynayénga. ¢Ndayeca  t8éngaftanga
$mojtsebose ché sdyeca atse jishdchichiyama? 19 Ché
Smatsquécjnd crocénana $minyinyeé ca.

As canye crocénana tmojanoyé. 20 Jesus to-
janatjd: —¢Ndabe jubid quem crocendénifie yojt-
semna, y ntSéamo muent8e entsabemanca nda
chca iuabaina ca?

21Y chénga tmojanjud: —Césarbe jubid; cha chca
enduabaina ca.

As Jesus tojanéyana: —Césarbioye Smochtoyiye
cha ibotocana soye; y Béngbe Bétsana cha iboto-
cana soye ca.

22 Chénga chca tmojanuena ora, ojnandnénga
imojtsemna. As chénga cachca Jesus tmojanonya
y tmojtsatanofie.

Obanénga jtayenama Jesus tmojantja
(Mc12.18-27; Lc 20.27-40)

23 Béseftanga judiéngbe améndayénga, saduceos
ca uabdainénga, imojanjuabna ché obanénga
ndocna te ntayenana ca. Cach te, ché impuestama
Jesus tojanoyebuamba te, basefta saduceunga
tmojana y méntsd tmojantja: 24 —Buatémbay4,

Moisés tojadnayana nderado canye boya tojobana
basenga ntjéftsabashejuancd, ana chabe uabentsa
jtsemnana ché shémaftaca jtobouamayana,
chca, chabe uabochend obanabiama basenga
jtsabamnama ca. 25 Chcase, canye béngbentse
canyséfta catSatanga monjamna. Ché natsana
tonjanobouamda y tontsanobana. Basenga
ndofie quenjatabamna, chiyeca ché shemna ché

uabentsdftaca tontanobouamd. 26 Y chdftaca
cachcad tonjanopasd, ché inye uabentsaftaca

cachca, y cachca ché inyengaftaca y ché

Ustonoca uabentsaftacnaca. 27 Y chentsana
ché shembadsanaca tontsandbana. 28 Y morna,

ché obanénga chamojtayena ora, ¢ndabe
ché canyséfta catSatanguentSsabe shema ché
shembdsa yochtsemna, nyetscanga chaftaca
tmojanobouamase ca? —chénga tmojantja.

29 As Jesus tojanéjua: —Ntsamo t3éngaftanga
Smonjayanca ndméncd $montsoyebuambna,
Béngbe Bétsabe uabemana palabra, ni chabe
obenanama ndofie quecmatésertana causa. 30 Ché
obanénga chamojtayena ora, ni boyabasenga,
ni shembdsenga quemochatobouamnaye, y chca,
chénga mochantsemna mo celoca angeloteméngca.
31Y ché obanénga jtayenamna, ¢ndofie $méndualia
ntsamo cach Béngbe Bétsd chabe uabemana
palabrénguifie tojdnayanama? Cha tonjdnayana:
32 “Atse séndména Abraham, Isaac y Jacobébe
Bétsa ca.” Béngbe Bétsa chca jayanése entsichamo
cha ndofie yondména obanéngbe Bétsa, sind
aina entSangbe Bétsd ca, er masque chénga
tmojandbana, chénga cabd Béngbe Bétsaftaca
mondoyena ca —Jesus tojanayana.

33 Ché entsanga chca tmojanuena ora,
ojnandanénga  imojtsemna ntsamo  Jesus
yojtsabuatambama.

Ché mas béts udmana mando
(Mc 12.28-34)

34Jesus ché saduceungbioye iytéca tojanabiamama
fariseunga tmojantatsémbona ora,  chénga
tmojdnenefjna, 35 y canya chénguentsda, ley
abuatambaya, Jesusbioye jishachichiyama
tbojantja: 36 —Buatémbayad, ¢ Moisesbe leyifie ndaya
ché mas béts udmana mando yomna ca?

37 As Jesus thojanjud: —“Utabnd Béngbe Bétsa
cochtsebobonshana nyets acbe ainanaca, nyets
espiritoca y nyets judbnaca.” 38 Ché soye endména
ché masbéts udmana mando y nyetscamandéngama
ché natsanoca entsemna. 39Y quem inye soye, ché
natsana mandca endenoparecena. Endayana:
“Ndémua entS8dnaca cochtsebobonshana, ntsamo

cach aca_cuenobobonshancd ca.” 40 Ché
uta mandentsana enddbocana lempe ntSamo

Moisesbe leyifie endayancd y ntSsamo ché
Béngbe Bétsabe juabna oyebuambnayénga
mondbetsabuatambaca ca —Jesus tbojaniyana.

¢Cristo, ndabe ent$dbentsana yomna?

(Mc 12.35-37; Lc 20.41-44)

41 Ché fariseunga caba cachentse imojt-
semnéntscuana, 42 Jesus tojanatjad: —¢Ntsamo
Smojtsejuabna ché Béngbe Bétsabe Udmana
Uabuayanabiama, ché Cristo? ¢Ndabentsana cha
iuabd ca?

Y chénga tmojanjud: —Davidbentsana ca.

43 As Jesus tojanéyana: —¢Ntsamo chca
nantsemna, cach David, ché Udmana Espiritbe
mandoca, Cristbioye Utabna ca tbojtsabobuatmése?
David méntsa tojanayana:

44 Béngbe Bétsd, atsbe Utabna Cristbioye
tbojaniyana:

atsbhe catsbioica motbema,

atsbe obendnaca acbe uayayénga acbe cucuatsifie
chamoquedama chjaméntscuana ca.

45 ;sNtsdmose Cristo, Davidbentsana Entsa

nantsemna, cach David “Utabna ca” chabioye

tbojtsabobudatmése ca? —Jesus tojanatja.

46 Chora ndocna tonjanobena ni mo canye pal-
abra jojuana. Y ché tescana ndocna yonjenfiémua
Jesus mas jatstjanayama.

23

Jesus ché fariseungbiama y ley
abudatambayéngbiama tojanayana, chénga ndofie tSabad
montsama ca

(Mc 12.38-40; Lc 11.37-54; 20.45-47)

1 Chora Jesus, entsanga y chabe uatsjéndayénga
méntsd tojanéyana: 2 “Ché fariseunga y ché
ley  abudtambayénga  cmondbétsabuatambaye
ntsamo Moisesbe  leyénguifie  iuayanca.
3 Chcasna, t8éngaftanga cmontsamna chénga
joyaunayana y ntsamo tcmojauyancd, cachca
jtsamana. Pero ndofie Smattsama ntSsamo
chénga mondbetsamca, er chénga ndofie

ntsamana ntsamo mondbetsabuatambaca. 4 Mo
canye entsa, coudybioye uauta uasmanésha

juasmayana y cachd tondaye tontsasmanca,
chénga  entSanga  jtsaméndayana  bétsca

mandénga chamotsocumplinama, pero cachénga
ni mo batSatema ntsamana ché mandénga
jtsocumplinama. 5 Chénga lempe jtsamana
nye entSanga chamotsényama. Chénga ché
inyengbiama mas Béngbe Bétsa imobobonshana
ca chamotsejuabnama, chénga monduamana
téntsa séndachéjénguifie juabemana ntsamo Béngbe
Bétsabe uabemana palabrénguifie endayanca, y
juentsaca y buacuat$ifie chéjénga jendbatsécana
y sibiajana nya téntsa uasebtotonanéjuanga
jtsichétjonana. 6 Chénga jtsebosana ché
fiesténguifie nya quéfseroca jtsetbidmanama,
y ché judiéngbe enefjuana yebnénguenache
ché mds udmana luarénguifie. 7 Chénga
jtsebosana tsdshenafie entSanga nya respétoca
chamotsacheuanama, y ‘abudtambayénga ca’
chamotsachembuanamnaca chénga jtsebosana.

8 “Pero t$éngaftangna ndofie $mattsebose
entsanga ‘abuatambayénga ca’ chacmotsachem-
buanama, er nyetsca t$éngaftanga mo catSatangca
Smondmeéna, Béngbe Bétsabefie betsosbuachéyeca,
y nye canya endména t8€ngaftangbe Buatémbaya.
9 T8éngaftanga ‘taitd ca’ ché ley abudtambayénga
Smondbétsachembuana, pero t$éngaftanga ndocna
quem luarentda ‘taitd ca’ $mattsechembuana;
t8éngaftanga nye canye Taitd Smondbomna, ché
celoca endménd. 10 Ndofie $mattsebode entsanga
‘mandayénga  ca’ chacmotsachembuanama;
er nye canye Mandaya endména y cha Cristo
endména. 11 Nda t8éngaftangbefie ché mds uamana
tojtsemna bontsemna ché inyenga jtsaservénana.
12 Nda cacha bétsa tojtsenobiamna, nduamana

mochantsebema; y nda cachd nduamana
tojtsenobiamnana, mas bétsa mochanjabema.

13 “Tsa lastema t3$€ngaftangbiama, bacna
entsanga ntsamo ndegombre $mojuabnaca
ndinyinynayénga fariseunga y ley abudtambayéngal
T8éngaftanga Smontsama entsangbiama
puerte totcd chaotsemna Béngbe Bétsabe
améndayoye jamashénguama, @ mo  bésasa
cuaftsebiatamianca. Pero ni cach
t8€éngaftanga choye queSmatamashjuana, ni
inyenga choye jamashénguama bosénghioye
chama ques$matalesenciana. 14 iTsa lastema
t8€éngaftangbiama, ntsamo ndegombre
$mojuabnaca ndinyinynayénga fariseunga
y ley abudtambayéngal TS8éngaftanga ché
viudangbioye ché tmobomna soyénga
jtsabacayana, y entSsangbe delante t8aba
chacmotsényama y chénga S$mojtsaingfiayama
ndofie chamondétsetatsémbuamna, Béngbe
Bétsaftaca t8a jtsencuéntayana. Ché causa, Béngbe
Bétsa t8éngaftanga mas jabuache inyengbiama
cmochanjacastigaye.

15 “Tsa lastema t$éngaftangbiama, bacna
entsanga ntsamo ndegombre Smojuabnaca
ndinyinynayénga fariseunga y ley abuatambayénga!
T8éngaftanga ba luarénguenache jtsajnana canya
t8éngaftangbe ustona onguayifie, y Smojinyena
ora, t8éngaftanga jamana cha chaotsemna
t8€ngaftangbiama uta soye mas merecido buajona
infiernoye chaotsama.

16 «“;Tsa lastema t$éngaftangbiama; t$éngaftanga
$mondména mo jtanénga entSanga unachayéngca!
T8éngaftanga Smondbétsichamo: ‘Nda inyabioye

tbojasbuachend ndayanaca jamama y tojayana
ché Béngbe Bétsabe béts yebnama chca jamama
ca, cha ndofie ntsemnana ché tbojasbuachena
soye jamama ca. Pero ché Béngbe Bétsabe béts
yebnentsa castellanama cha tojajurasna, aifie
jtsemnana ché tbojasbuachend soye jamama
ca’ 17 jObéjéménga y nduabinynénga! ¢Ndaya
mds uamana soye yomna, ché castellano o
Béngbe Bétsabe béts yebna?  Ché castellano
Béngbe Bétsabiama josérviama jtsemnana, nye
Béngbe Bétsabe béts yebnoca ché castellano
tojtsemnayeca. 18 Tséngaftanga méntsanaca
Smondbétsichamo: ‘Nda inyabioye thojasbuachena
ndayanaca jamama y tojayana ché altarama
chca jamama ca, cha ndofie ntsemnana ché
tbojasbuachena soye jamama ca. Pero ché
Béngbe Bétsabiama altaroca tojtsejdjona soyéngama
tojajurasna, aifie jtsemnana ché tbojasbuachena
soye jamama ca.’ 19 jNduabinynénga! ¢Ndaya
mas uamana soye yomna, ché Béngbe Bétsabiama
tmojacja soyénga o ché altar? Ché tmojacja
soyénga Béngbe Bétsabiama josérviama jtsemnana,
nye ché altaroca ché soyénga tmojacjayeca.
20 Nda ché altarama tojajura, ndofie nye ché
altarama ntsejurayana. Lempe ché altar juatsboca
tojtsemndmnaca cha jtsejurayana. 21 Nda Béngbe
Bétsabe béts yebnama tojajura, ndofie nje Béngbe
Bétsabe béts yebnama ntsejurayana. Béngbe
Bétsabiama cha jtsejurayana, cha ché chentse oyena.
22Y nda celocama tojajurd, chentse reyca Béngbe
Bétsabe themanifiama cha jtsejurayana y cachora
Béngbe Bétsabidmnaca, chentse yotbemanabiama.

23 “Tsa lastema t$éngaftangbiama, bacna
entSsanga ntsamo ndegombre 3$mojuabnaca
ndinyinynayénga fariseunga y ley abuatambayéngal
T8éngaftanga Béngbe Bétsabiama jtsequécjnayana
ché jajafientsa sananga bnétsanentSana canye
soye; ché binche matatéménga menta, anis y ché
cominentsa sandngnaca. Pero t$éngaftanga nye
batsa jtsamana ché leyentsa mas udmana soyénga,
mo ché nyetsca entSanga cachca derechénga
chamotsebomnama, inyenga jtsalastemanana y
ché tsabe soyénguifie jtsiyenana, chca, entSsanga
t8€éngaftangbefle chamotsosbudchema. Che
sSoyénga cocayé cmontsamna jtsamama, ché inye
tsabe soyénga amana ntjajbanacad. 24 jjtanénga
entsanga unachayénga! T$éngaftanga ché base
soyénga jamama puerte jtsendcochinyenana,
pero jtsebnétjombana uamana soyénga jamama,
Béngbe Bétsa tojanmanda soyénga. Y chca,
t8éngaftanga $montsemna mo canye ent$a ndaya
tojtsabuchetjcd bayéfja jtsejudnama, ndofie
ntjasama, jasama ndofie yondélesenciana ca ché
leyifie iuayana causa. Pero Smondména mo
entsangcd ndémuanyenga camellbe méntsena
jasana, y ché leyifie endayana chcana jasama
ndofie yondélesenciana ca.

25 “Tsa lastema t8€ngaftangbiama, bacna
entsanga ntsamo ndegombre Smojuabnaca
ndinyinynayénga fariseunga y ley abuatambayéngal!
T8éngaftanga  $Smondména mo  entSangca
ndémuanyenga platilléjéngay tazésénga shjoicajana
jtsObojabiana, pero tsoyna nye cachca jonyayana.
T8éngaftanga t8a jtsent$énana entSangbiama

mo tSabengcd jtsinynama, pero t$éngaftangbe
ainanentSe jutjena entsemna nye jtsatbébanama
y nye bétscad soyénga jésebomnama juabnéngaca.
26 {Nduabinyna fariseo! Cochjshetsajbana ainanifie
bacna soyénga bomnana. Chamna nye tSabe
juabnénga chent8e cochtsebomna, y lempe
ntsamo chacojtsamca y entsanga chamojtsonyaca
tsaba echantsemna.

27 «“Tsa lastema t8éngaftangbiama, bacna

entsanga ntSsamo ndegombre Smojuabnaca
ndinyinynayénga fariseungay ley abuatambayéngal!
T¢éngaftanga  $mondména mo  obanéngbe
cuevéshénga botamana  uafjantsenéshéngca;
shjoicajana puerte botamanéshénga, pero tsoyna
jutiena obanéngbe betashéngaca y janjuana
soyéngaca. 28 T$éngaftanga chca $mondména:
entsangbe delante tSéngaftanga jtsinynana mo
Nnyetsca soyénguifie tsaba ameéngca, pero ndofie
chca queSmatsména. T8€ngaftangbe ainanentsna
ché bacna entSanga ntSsamo ndegombre
tmojuabnaca ndinyinynayéngca y ché bacna soye
améngca $montsejuabna.

29 “Tsa lastema t$€ngaftangbiama, bacna
entsanga ntsamo ndegombre $mojuabnaca
ndinyinynayénga fariseunga y ley abuatambayéngal
T8éngaftanga jtsamana ché Béngbe Bétsabe

juabna oyebuambnayénga tempsquénga
bétsétsa entsanga chamotsemnama, chéngbe
cuevéshénga jtsatspOrmayése. TSéngaftanga

cachca jtsamana ché nyetsca soyénguifie tSsaba
améngaftaca, ché chéngbiama jtendjuaboyama
pormanifie jtsatsbOtamnayése; 30 y chentSana
Smondbétsichamo: ‘Bénga  ché  Dbéngbe

bétséjéméngbe tempo maftsjaniyenése,
chéngbioye ndofie matménjanéjabuache ché
Béngbe Bétsabe juabna oyebuambnayénga
jobdyama ca.” Pero mo chéngca canye buayenana
sOyeca tmojabéngbioyna ndofie ntsayaunanana.
31 Pero ntsamo $mojtsamcd jtsameése, t$€ngaftanga
Smontsinyanynd ndegombre ché Béngbe Bétsabe
juabna oyebuambnayénghioye tmojanébayéngbe
entsanguentsana $momnama. Y mora
cach t8éngaftangbe béts taitangcd t8éngaftanga
$montsama. 32 iMopochocanga jamama ché
bacna soyénga, ché tSéngaftangbe béts taitanga
tmojanbojatsé jamama soyénga!

33 “Métscuayénga, métscuaye entsanga!
¢Ndayd 8mochjama ché infiernoca uabouana
castiglientsana  jOtsbocama? 34 Chiyeca
atse  t8éngaftangbioye chanjichamua Béngbe
Bétsabe juabna oyebuambnayénga, t8abe
soye tat$émbénga y abudtambayénga. Pero
t8€éngaftangna, Inyengbioye $mochantsébaye vy
Smochanjacrucificaye; inyengbioyna ché enefjuana
yebnénguenache $mochanjatsetsenaye y nyetsca
béts pueblénguenache chénga Smochanducamena.
35 Chiyeca, t8éngaftangbiama nyets castigo
echantsemna ché nyetsca soyénguifie tSaba
aménga tmojéftsObanama; Abel, ché jobanama
chabotsemnama tondaye tonjanmad, tmojandba
orscana y Zacarias tmojandbantscofie. Zacarias,
Berequiasbe uaquifiana, Béngbe Bétsabe béts
yebnent$e tmojandba, altar y ché entsanga Béngbe
Bétsabioye imojdnadorana luarifie. 36 Ndegombre
chéyana, lempe ché soyéngama castigo morsca

entsangbiama echantsemna ca” —Jesus tojanayana.

Jesus tojanosachna Jerusalenoca entSangbiama

(Lc 13.34-35)

37 Méntsdnaca Jesus tojdnayana: “{Jerusalenentsa
entsanga, Jerusalenent$a entsanga! T$éngaftanga
ché Béngbe Bétsabe juabna oyebuambnayénga
jtsébadyana y ché Béngbe Bétsabe ichmonénga
ndétsbéngaca  jtsatéchénganjana  jtsébdyama.
Bueta soye at$e sénjabosena t8éngaftanga atshioye
jubuajana, mo canye tuamba chabe bolletotéménga
chabe juaténgmidsha tajsoye cuaftajayeca,
pero t8éngaftanga ndofie che$madtsbosena. 38 Y
smochjinye, atse mora cachcd cbochanjesényaye,
y chca, atSna endnanga cbochanjésabashejuana,
mo canye yebna cachcd tcojesonyd y énafie
tcojeseboshjoncd. 39Y atse chéyana, ndegombre
t8€éngaftanga morscana atse ndofie mas
quesmochatinye; y atSe $mochdntinje méntsa
chasmojtsichamo ora: ‘jCorente bendicion bomna,
Béngbe Utabnabe obendnaca tojaba cal’ ”

24

Jests tojanayana ché Béngbe Bétsabe béts yebna
lempe mochjdnpochocama

(Mc13.1-2; Lc 21.5-6)

1 Jests Béngbe Bétsabe béts yebnentsana
tojéftsanbocna y ya yojtsaye. Chorna ché
uatsjéndayénga chabioye tmojanobecond vy
tmojanontsé nyetsca chentSsa béts yebnénga
cha jinyinyiyana. 2 Chora Jesus tojanéyana:
“Tdéngaftanga lempe Smontsonya. Ndegombre
Scuayana, quem Béngbe Bétsabe béts yebnentse

ndofie queochaisoquéda ni mo canye ndétsbé inye
ndétsbé juatsboye. Lempe mochantsepochdca
ca.”

Ntsamo yochtsemna quem luare jopochdcama
tempo chaojtsobeco ora
(Mc 13.3-23; L¢c 21.7-24; 17.22-24)

3 Chentsana chénga Olivos tjashoye tmojéna.
Jesus choca yojtsetbemana; as, ché uatsjéndayénga
tmojanobobecona nye chéngbiama jatjayama,
méntsd: —Sméyana. ¢Mocna ora ché soyénga
Béngbe Bétsabe béts yebnoca yochjochnéngo
ca? ¢Ndaya yochjochnéngo bénga jinyanyiyama
aca jésabama ora ya yojtsemnama y quem luare
jopochdcama tempo yojtsobecuama ca?

4 As Jesus tojanjud: —Cuedado $mochtsebomna
ndocnd chacmondaingfiema. > Banga mochanjabo
y mochantsabichamo chénga at$e imomna -ca.
Mochantsichamo:  “AtSe ché Cristo séndména
ca” y chca, ba ent8angbioye mochanjaingfiaye.
6 T8éngaftanga $mochanjouena canye
luarentsa entSanga inye luaroca entSdngaftaca
imojtsentsjanama y nderado mochjentsjdmnaca.
Ndofie matauatjéngana, er chca jochnénguama
endména; pero masque chcase, quem luare
jopochdcama caba ndofie queochatsména. 7 Canye
luarentsa entSanga inye luaroca entSangaftaca
mochdantsentsjanaye, y canye améndaydbentsa
entsanga inye ameéndaydbioca entSangaftacnaca; y
ba luarénguifie shéntsana echanjoshjango y chentsa
fshantsénga echanjuangmémana. 8 Masque chca
jasufriase, mas chcoye caba mas mochanjatssufria.

9 “Chora, entSsanga Iinyengbe cucuatsifie

cmochanjabashejuana chacmatsetsenama
y  cmochantsébaye; y atsbe  Ustonénga
bétsemnayeca nyetsca luarénguentsa entSanga
cmochantsébuayénja. 10 Ché tempo, banga
mora atsbefie o8budchiyénga, o08budchiyana
mochantsajbanéa y mochantsenaboyénja
y jObanama inyengbe cucuatsifie

mochdantsenboshjuana. 11 Banga Béngbe Bétsabe
ndofie ndegombre juabna oyebuambnayénga
mochanjabocana y ba entsanga mochanjaingfaye.
12 Nyetsd bacna juabnénga entSangbe ainanifie
echanjésemna, y ché causa banga ndofie
quemochatenbobonshana. 13 Pero nda nyets
tempo atsbefie o8buachiya totsomifie, atsbocana
echdntsemna. 14Y quem t$abe noticiénga Béngbe
Bétsabe améndayama nyets quem luarifie
ent8angbioye mochdantsabuayiynaye, chca, ché
ndegombre soyénga Béngbe Bétsabiama chénga
chamotsetat§émbuama. Chent8ana cocayé quem
luare jopochdcama tempo echdntsemna.

15 “Ché Béngbe Bétsabe juabna oyebuambnaya
Daniel ché puerte uabouana soye tojéftsanabema
ché pochOcaye soyama. T8éngaftanga cheé
puerte uabouana soye ché uamana ca uabaina
luarentse chasmojinje ora (nda tojtsalia,
chabosertd), $mochdntsetatsémbo ché puerte
ngmeénana tempo tojoshjanguama; 16 entSanga
Judeoca  chamojtsemnénga, batsjabengoye
chamotsacheta. 17 Y nda cachabe yebnentsa
tsbananoca chaojtsemna, chaotsacha chocana
ntjtastjangca ndaya tsoicana jéftsabocnama.

18'Y nda jajoca chaojtsemna, yebnoye ndofie
chaondéta ni mo chabe quéfsaiya jesacfiama.
19 jTsa lastema ché tempo ngomdamanénga
chamojtsemnéngbiama 0 ochdchaye 8eSonga
chamojtsabamnéngbiamal! 20 Béngbe Bétsa
Smochtseimpadana ché t$éngaftanga jachetama,
uaftena tempo ora o canye ochnayté ndofie
chaondétsemnama. 21 Chca, chora puerte
ngmeénana echantsemna. Tsa jabuache
ngmenancd, quem luare jabojatsama orscana y
méntscoflama y mas chcoye, cachcd ngmeénana
ndofie ntjamnana. 22 Ché puerte ngménana
tempo yapa Dbén ndofie chaondétsemnama
Béngbe Bétsd ndofie tonjalesenciase, ndocna
quentatsboca; pero chabe ubudyanénga cha
corente endababuanyeshanayeca, echanjama yapa
bén tempo ndorfie chaondétsemnama.

23 “Chora nderado nda cmochanjduyana:
‘Minyénga, muentSe ché Cristo entsemna’, o
‘Choca cha entsemna ca’, ché soyéngama ndofie
$mattsayaunana. 24 Chora mochanjabocana ndofie
ndegombre uamana ubudyanénga, chénga Cristo
imomna ca jtsichamése, y Béngbe Bétsabe ndofie
ndegombre juabna oyebuambnayéngnaca;
y chénga mochanjama béts soyénga chéngbe
obenana jinyanyiyama, ent$anga jdingfiama, y
tmojobenase, ché Béngbe Bétsabe bocacdnéngnaca.
25 Atse ya chama tcbonjabuayend ché tempo
cabd ndoshjango ora. 26 Chiyeca, nderado chénga
chacmojduyana: ‘Minyénga, chentSe ché Cristo
entsemna, entsanga ndoyenoca ca’, choye ndofie
Smatja; o chacmojduyana: ‘Cha canye tsoca

entsemna ca’, chama ndofie $Smattsayaunana.
27 Er ntsamo ché tojatcuinye ora, shinye
bocanoicana y shinye uenatjémbambanéntscofie
jabuashinyinyenancd 'y ba  luarénguenache
entsanga jobenayana jinyama, cachca, Béngbe
Bétsa Entsa thojanbema quem luaroye chaojésabo
te, ent8anga nyets luarentse mochanjobenaye cha
jinjama. 28 Canye obanabe cuerpo tojtsemnama
ché gallinacénga tmojatatsémbona y cachora
ché béconana jojotana. Cachca, ché castigo
echantsemna nya chama ché tempo chaojtsemna
ora ca” —Jesus tojanayana.

Béngbe Bétsa Entsd tbojanbema quem luaroye
echanjésabo

(Mc 13.24-37; Lc 21.25-33; 17.26-30, 34-36)

29 Méntsdnaca Jesus tojdnayana: “Ché puerte
ngménana tempo chaojochnéngiientsana, shinye
ndofie = queochatsbuashinyinyana, juashcona
ndofle queochdatsbinynaye, celocana estrellénga
echanjatquécjana y quem luarent$a tsbandnoca
espiriténga obenana bomnénga echanjangmémana.
30 Chora canye soye celoca echanjonyna
entsanga jinyanyiyama Béngbe Bétsd Entsa
tbojanbema ya iuaisaboma, y nyets luarenache
entSsanga mochanjenobosachna, y Béngbe Bétsa
Entsa tbojanbemabioye mochanjinye celoca
jant8etéshifie echantsaboye, puerte obendanaca
y corente buashinyinyanifie. 31 Y canye
trompetéfjua jabuache chaojuénana ora, cha
chabe angelotéménga echanjichamua Béngbe
Bétsabe ubudyanénga jubuajama, nyets luaréngocana,

celoca cdanyoica juachoicana y ché inyoica
juachontscofie.

32 “Ntsamo higo betiyeca endbétsopasanama
$mochjuatsjinye: Tojtsaisabuacuana y
tojtsaiséjotsana ora, ché tSsabe tempo ya
tojtsaisobecuama jtsotat$émbuana. 33 Cachca,
lempe ché ndayama t$éngaftanga tcbhonjauyanca
chasmojinye ora, Smochdntsetatsémbo
Béngbe Bétsa Entsa tbojanbemd ya jésabama
yojtsemnama. 34 Ndegombre chéyana, lempe
chca  echanjochnéngo, morsca  entsanga
cabd nddbana ora. 35 Celoca y quem luare
echanjopochdca, pero atsbe palabra ndocna te
queochaisopochdca.

36 “Pero ndayté y ntseco ora Béngbe Bétsa
Entsa tbojanbemd yochjésabama, ndocna
quenatstatsémbo, ni ché celoca angelotéménga,
ni Béngbe Bétsabe Uaquifid. Nye ché Taita chama
yotatsémbo.

37 “Ntsamo Noé yojéftsiyena ora tojanopasaca,
cachca echanjopasa ché Béngbe Bétsa Entsa
tbojanbema chaojésabo ora. 38 Noebe tempo, ché
uabouana uaftena cabd nduashjango ora, entsanga
imnasaye, imnof$ésnaye y imndbouamnaye;
natjémbana imojtsiyefie, y chca imojtsomiie
Noé ché barquéshoye tojanamashénguéntscuana.
39 Chénga tondaye imonjantatsémbo, nye ché
uabouana uaftena tojdnashjango y nyetscanga
tojtsanéyamba ora cocayé. Cachca echantsemna
Béngbe Bétsd Entsa tbojanbemd chaojésabo
ora; ya chaojochnéngo ora, entSsanga chama
mochanjatatsémbona. 40 Chora uta boyabdsata

jajoca bochdantsemna; canya mochanjesbetse
y ché inyana ndofie. 41 Uta shembdsata
bochéntsejanycoye; canya mochanjesbetse y ché
inyana ndofie.

42 “Chiyeca cuedado $mochtsebomna y yejuana
Smochtsantje$na, er ndofie que$matstatsémbo
ndayté t§éngaftangbe Utabna yochjésabama. 43 Pero
quem soye tSaba chacméserta: Ché yebnentSa
nduifio, ntseco ora ibeta atbébana yochjabama
tojtsetatsémbése, cha nantsefSna y ndocndbioye
buanjaleséncia jushafie chaotsendbemama tsoye
jtsamashénguama y jtsatbébama. 44 Chiyeca,
t8éngaftdngnaca $mochtseprontana, er Béngbe
Bétsa Entsa tbojanbema echanjésabo, entSsanga
chama tondaye chamontsejuabna ora ca” —Jesus
tojdnayana.

Ché tsabe oservendy ché ndofie tSabe oservend

(Lc12.41-48)

4 “:Nda yomna ché oservend ntsamo ché
nduifio tojtseboscd ama y nyets judbnaca ama? Cha
jtsemnana nda ché nduifio bochjéftseboshjona
ché yebnent$énga chaotsanyenama y jasama
tojtsemna ora chatjuatsema. 46 Ché nduifio
tojtashjango ora, ché oservendbioye thojinyena
ntsamo ibomnca jtsamése, ché oservena puerte
oyejuaya echdntsemna. 47 Ndegombre cbéyana,
ché nduifio chdbioye bochanjaimpada lempe
chabe soyénga chabotsinyjeflama. 48 Pero ché
oservena bacna ent$a tomnésna, jajuaboyana
ché nduifio ndofie betsco yochantabo ca,
49 y as, cha jontsana ché inye oservénénga
jtsajantSetayana, beca jtsesana y jtsetmuana inye

témiéngaftaca. 59Y chabe nduifio jtashjanguama
ndofie tontsejuabna te y ndofie tontsetatsémbo ora,
cha echdantashjango. >1 Chora ché nduifio jabuache
bochantsecastiga, y ntSamo ché bacna entSanga
ndaya ndegombre tmojuabnaca ndinyinynayénga
jasufriama entsamncd, cha echanjasufria. Chora
cha puerte echanjendbosachna y ché tsetsanama
juatsasénga echantsenoftésjojnaye ca” —Jesus
tojanayana.

25

Ché bnétsana tobia$éngbiama cuento

1 Méntsdnaca Jesds tojdnayana: “Ché te
chaojoshjango ora, Béngbe Bétsabe améndayana
echantsemna mo ntsamo canye casamento
fiestent8e tojanopasaca. Méntsa yojopasa:
Bnétsana  tobia8énga  chéngbe  querosine
uajuinyanéshangd imojéftsdjaca y imojabocana
ché casamentero boyabdsa jajébenguama. 2 Ché
bnétsana tobiaSénguentsana, shachnénga sempre
enojuabnayénga imnamna, y ché inye shachnéngna,
ndenodjuabnayénga. 3 Ché ndenodjuabnayéngna
chéngbe uajuinyanéshanga imojéftsdjaca, pero
querosine  ndofie  imonjuabuyamba  ché
uajuinyanéshangafie cachifie jtaftsudmama.
4 Pero ché sempre endjuabnayéngna chéngbe
uajuinyanéshanga imojéftsdjaca y querosinénaca
botellésénguifie imojuabuyamba. 5 Cheé
casamentero  boyabadsana  ndofie  betsco
yonjabo, chiyeca nyetsca tobia$énga ocnayana
yojubuache y imojtsomana. 6 Mo tséntseto
orna, chénga imojouena méntsa uayebudchana:

‘iChé casamentero boyabasa ya endabd!
iJajébenguama mobocana cal” 7 Asna, nyetsca
tobia8énga imojotshana y imojontsa ché
uajuinyanéshangd juaboprontana. 8 Chorna,
ché shachna ndendjuabnaye tobia8énga ché
inye shachnénga sempre endjuabnayéngbioye
imojduyana: ‘Diosmanda t8éngaftangbe
querosinent$ana baseytema $mébuatsatd, béngbe
uajuinyanéshangd tojontsé jtsafsanana ca’
9 Pero ché sempre endjuabnayéngna imojayana:
‘Ndofie.  TcbojubuatSatase, t8éngaftangbiama y
béngbidmnaca querosine echantsashbe. Mas t8aba
entsemna, ché querosine mondbétsenoye chasma
y t8éngaftangbiama cha$maudabuamifie ca.’

10 “Chorna, ché shachna ndendjuabnaye
tobiasénga imoja ché querosine jauabudmiyama;
pero chéntscuana ché casamentero boyabasa
yojashjango y ché sempre endjuabnayénga chaftaca
ché casamento fiestoye imojamashjna, y chentsa
bésdsa imojtatame. 11 Chentsana ché inye
tobia8énga imojashjajna y méntsa imojtsichamo:
‘iTaita, Taita, $mebétafjo cal’ 12 Pero ché
casamentero boyabasa yojojua:  ‘Ndegombre
cbéyana, t8éngaftanga ndofie quecbatébuatma ca.’

13 “Cachcd echdntsemna Béngbe Bétsa
Entsa tbojanbema chaojésabo ora; chiyeca
Smochtseprontana, t8éngaftanga ndofie
quesmatstatsémbo ndayté, ni mocna ora chca
yochjopasama ca” —Jesus tojanayana.

Ché crocendnama cuento
(Lc19.11-27)

14 “Béngbe Bétsabe améndayana endména mo
ntsamo canye boyabdsaftaca tojanopasaca. Cha
ibojtsemna inye luaroye jtsoflama; as chabe
oservénénga yojachembo y yojaimpadaye chabe
crocénana chamotsinyenama. 15 Canyabioye
ibojantsabuachiye shachna uaranga crocénana,
inyabioyna uta uaranga y inyabioyna canye
uaranga. Chca yojamna ntSsamo cada ona
ibojobiashjachca. Y as ché boyabdsa y01tsone
16 Cachora ché shachna uaranga yojoyéngacfia
yoja trato ]abemama y chca, inye shachna
uaranga crocénana Yyojabotiye. 17 Ché uta
uaranga yojoyéngacfia cachcd yojama y inye uta
uaranga yojabotiye. 18 Pero ché canye uaranga
yojoyéngacfiana, yoja, fshantsifie yojajutjo y chabe
mandayabe crocénana chentse yojtseitéme.

19 “Chent$sana baytese ché oservénéngbe
améndayd yojtashjango y yojontsa ché
crocendnama chénga jatjayana. 20 Natsana
yojashjango ché shachna uaranga yojoyéngaciia
y chabe mandayabioye inye shachna uaranga
crocénana ibojantsabuachiye y méntsa
ibojauyana:  ‘Taita, aca shachna wuaranga
Sconjanoyé y muent$e entsemna inye shachna
uaranga Sénjaboté ca.’ 21 As ché mandayd
ibojauyana: ‘T8a tSaba, tSabe oservena y
ntsamo tshosca amda. Aca quem base soyifie
lempe ntSsamo tchojamandacd tcojamayeca, atSe
cbochanjaimpdda mas bétscd chascotsinyeflama.
Mamashéngo vy atseftaca cochjdyejuaye ca’
22 Chent$sana ché uta uaranga yojoyéngaciid
yojashjango y ché mandayabioye ibojauyana:

‘Taita, aca uta uaranga $conjanoyé y muentse
entsemna inye uta uaranga sénjaboté ca.” 23 As ché
mandaya ibojauyana: ‘Tsa t8aba, tsabe oservena
y ntsamo tsbosca ama. Aca quem base soyifie
lempe ntsamo tchojamandacd tcojamayeca, atle
cbochanjaimpada mas bétsca chaScotsinj?eﬁama.
Mamashéngo y atseftaca COCh]OyeJuaye ca’

24 “Pero ché canye uaranga yojoyéngacfie oser-
vena yojashjango orna, chabe mandayabioye ibo-
jauyana: ‘Taita, atSe séndétat$émbo aca canye
t8atjaye entsa comnama; acna ché ndofie tcon-
jajé chentSe sana jocfiana y ché ndofie tconju-
jquéshe luarentse jobudtbanana. 25 Chama atse
uatjana $judbuache, chiyeca atSe sénja y fshantsifie
ché crocénana Sénjetseitéme. Pero muentse acbe
crocénana entsatsmeénaca.” 26 As ché mandaya ibo-
jojud: ‘jBacna oservenay oyénjaya! Ché ndayentse
ndofie tijajé chent$e sana jocfiana y ché ndofie tiju-
jquéshe luarentse jobuatbanana at$e tsuamanama
icojatatsémbése, 27 aca cmonjamna at8be crocénana
bancoca jetsobuajuana y at$e matijtabo ora, atsbe
crocénana matijtoyéngaciie y ché chent$ana to-
joboté crocénanénaca ca”’ 28 Y as yojaménda:
‘Ché uaranga motseboca y ché bnétsana uaranga
entsebomndbioye chana motsatseta ca. 29 Er nda
tojtsebomnabioye, mas jatSetayana, y chca cha
corente bétsca jtsebomnana; pero tondaye tond-
bomnabioyna, ché batsatema tobomna sdynaca jt-

sebocana ca’ _
30 Y chora cha yojayana: ‘Quem ndoservena

trabajaya shjoca ibetoye matabocna; choca puerte
echanjenobosachna y ché tsetsanama juatsa$énga
echantsenoftésjojnaye ca’ ” —Jesus tojanéyana.



San Mateo 25:31 CXXXiV San Mateo 25:37

Ntsamo ché quem luare jopochOcama ora, nyetsca
entsangbiama mochjayana

31 Méntsdnaca Jesus tojanayana: “Cheé
Béngbe Bétsd Entsd tbojanbemd chabe
obendnaca, buashinyinyanifie y nyetsca chabe
angelotéméngaftaca  chaojésabo  ora, ché
reybiama puerte Dbuashinyinyana tbemanifie
echanjdtbema. 32 Chora nyets luaréngoca entsanga
chabe natsanoica mochanjénefina, vy cha,
entSanguentsana inyenga echanjdbacacaye, mo ché
oveshénga abuajénya oveshénga chivéngbentsana
endbetsabacacnayca. 33 Ché abuajényana,
oveshénga chabe catsbioica echanjachembo y
chivéngna chabe uafiicuayoica. Béngbe Bétsd Entsa
tbojanbema cachca echanjama: ché ubudyanénga
chabe catSbioica echanjubuaja y ché bacna
entsangna chabe uafiicuayoica echanjatsaye.

34 “Chorna ché Rey, Béngbe Utabn4,
chabe cat8bioica chamojtsemna entSanga
echanjduyana: ‘T8éngaftanga, AtShe Taitd tSabefie
cmétabna, mabénga ca; atSsbe améndaye
luare mo t8éngaftangbiama otocana soyca
moshachifiénga; t$€éngaftangbiama endéprontana,
Béngbe Bétsa quem luare tonjanma orscana.
35 Er at8e Sonjanishéntsana y t$éngaftanga sand
Smonjancaredado; $onjanajuenda y t$éngaftanga
Smonjanaf$é; inye luarocana ashjangonaca
sénjdnana y posada $monjandntsame. 36 Enasa
Sénjdnana y entSaya $monjanétseta jtichétjuama;
Soca sénjanjdjona y Smonjanatsétsaye; cdrceloca
S€njanétamena y jabéuatsétsayama $monjanabo ca.’

37 “As ché Béngbe Bétsd chabe bominyifie

t8abenga tojdbiaménga mochanjatjaye: ‘Béngbe
Utabna, intseco  shéntseca  tcbénjaninye
y  tcbénjanajuatsé? ¢Ntseco  uajuendayd
tcbénjaninye y tcbénjanafsé? 38 ;0 ntseco inye
luarocana ashjangonaca tchénjaninye y posada
tchénjandntsame, o enasa y entsaya jtichétjuama
tchénjanétsetd? 39 ;0 ntseco $oca o carceloca
utamend tcbénjaninye y jauatsétsayama tifjdna
ca?”

40 “As ché Utabna echanjdjua: ‘Ndegom-
bre cbhéyana, lempe ntsamo ché atshe
catSatanguentsana ché mas batsd uamanéngaftaca
smojamca, cach atseftaca $Smonjanma ca.’

41 “Chentsana ché Utabnda chabe uafiicuayoica

chamojtsemna entsanga echanjauyana:
‘AtsbentSana  mojudnanga  atS8be  Bétsabe
uaboténénga. Infiernoye motsajna, ché

ndocna te queochatsfsana Ifieshoye; choca
endéprontana Satands y chabe ustonéngbiama.
42 Er at8e shéntseca sénjdnana y t8éngaftanga
sand ndofie che$matancaredado; sonjanajuenda
y ndofie chesmatanaf$é; 43 injye luarocana
ashjangonaca sénjdnana y ndofie posada
chesmatanantsame. Ena$a sénjanana y ndofie
entsaya cheSmatanétseta; Soca Sénjanjdjona y
carceloca sénjanétamena y ndofie che$matanatsétsa
ca.’

44 “As chénga mochanjatjaye: ‘Béngbe Utabna,
intseco tcbénjaninye shéntseca o uajuendaya, o
inye luarocana ashjangonacd, o enasa, o 8oca o
carceloca utamena y ndofie tchénjanajabuache ca?’

45 «“Y ché Utabna echanjéjua: ‘Ndegombre
chéyana, t$éngaftanga ntsamo ché atSbe

catS8atanguentsana ché mas bat$d udmanéngaftaca,
ndofie 3monjanmca, atseftaca cach ndofie
chesmatanma ca’

46  “Chéngna infiernoye nyetsca tescama
mochantsésetjango, y ché Béngbe Bétsa chabe
bominyifie t8abenga tojdbiaméngna ché nyetsca
tescama yomna t8abe vida mochantsebomna ca”
—TJesus tojanayana.

26

Entsanga tmojanjuabo ntSamo jamése Jests
jishachama

(Mc 14.1-2; L¢c 22.1-2; Jn 11.45-53)

1 Lempe chca tojdnayanentsana, Jesus chabe
uatsjéndayénga tojanéyana: 2 “T¥éngaftanga
smondétatsémbo, uta te y ché Bashco fiesta
echantsemna y Béngbe Bétsa Entsa tbojanbema
inyengbe cucuatsifie mochanjaboshjona
chamocrucificama ca.” Ché fiesta inamna
jtenodjuaboyama Béngbe Bétsd ché judiéngbe béts
taitanga Egiptocana tojanatsebacama.

3 Chéntscuana, ché bachnangbe améndayénga
y ché judiéngbefie bétséjeméngcd mandayénga
tmojanenefjna, Caifés, ché  bachnangbe
mas udmana ameéndayabe béts yebnentse.
4 Tmojanenojuabd y tmojanenoyeunad jtseingfiase
Jesusjishachama, y jts6bama. > Pero imojtsichamo:
“Quem fiesténtscuana ndofie, entSanga yapa
muanjontsa enbouenanana ca.”

Canye shembdasa botamana uanguétse béjaye Je-
susbe bestsasifie tbojanbuescja
(Mc 14.3-9; Jn 12.1-8)

6 Jesis Betania pueblentse yojtsemna, Simoén
ché bacna nguayandanaca $oca ca uabobuatmabe
yebnentse. 7 Chéntscuana canye shembasa
Jesusbioye tojanabecona. Ché shembadsana
tojanamba canye alabastro jarrétema, jutjena
canye puerte udmana botamana uanguétse
béjayeca. Jesus meséshentse yojtsemnéntscuana,
ché shembdsa chabe bhest8asifie ché botamana
uanguétse béjaye thojanbuescja.

8 Ché uatsjéndayénga chca tmojaninye orna, tmo-
janotjayand y tmojanont$é ichdmuana: —¢Ndayeca
nye bonamente ché soye chca yojtsemna ca?
9 Chamna, matménjobenanga ché béjaye becda cro-
cendnama juiyana y chdnaca ndbomnéjéménga
matmeénjUjabuache ca.

10 Jesus ché soye tojanuena; as tojanéyana:
—¢Ndayeca ndofie cachcd quem shembasa
smochanjonyaye ca? Ntsamo tonjamcda tSaba
entsemna. 11 Er ché ndbomnéjéméngna nyets
tempo t8éngaftangbefie mochanjéftsemna,
pero atSe tSéngaftangaftaca ndofie nyets tempo
quichdisemna. 12 Ntsamo ché shembdsa
tojamcd, ché botamana uanguétse béjaye
atsbe cuerpifie jabuéscjése, cha Sontsepronta
atse juatbontsa tescama. 13 Ndegombre
cbéyana, quem luarifie ndayéntsnaca Béngbe
Bétsabe soyéngama chamojtsabuayiyna chentse,
ntsamo quem shembdsa tojamamnaca beca

mochanjéftsGyebuambaye, chca, entsanga
chabiama chamotsendjuabnama ca —Jesus
tojanéyana.

Judas tojana bachnangbe améndayéngbioye, Jestis

chamuishachama
(Mc 14.10-11; Lc 22.3-6)

14 Canya ché bnétsana uta uatsjendayénguentsd,
Judas Iscariote ca uabaing, tojdna bachnangbe
améndayéngaftaca jencuéntama. 15Y tojanatja:
“¢Ntsachetsd Smatjtabuénaye y Jesus t8éngaftangbe
cucuatsifie chochjayentsbashejuana ca?”

As chéngna, unga bnétsana ralbenga
tmojtanabuena. 16'Y cach orscana Judas
yojtsenguaye ntsdmose y ntseco ora, Jesus chéngbe
cucuatsifie jayentsbashejuanama.

Jestis chabe uatsjéndayéngaftaca Bashco sanda to-
janse

(Mc14.12-25; Lc22.7-23;Jn13.21-30; 1 Co 11.23-
26)

17 Ché Bashco fiesta bojatsenté, ché levaduraca
ndépormana tandése jasama fiesténtscuana, ché
uatsjéndayénga Jesusbioye tmojanobecona vy
tmojantja&: —¢Ndémoca aca cojtsebose bénga
fchaiprontama Bashco sana chacosama ca?

18Y Jesus tojanéyana: —Ché béts puebloye mot-
sajna canye bacobe yebnoye y cha Smochjauyana:
“Buatémbaya tonjayana: ‘AtS8be ora ya echan-
jobuache, y at$e acbe yebnoye séntsd, Bashco fi-
esta jamama at$be uatsjéndayéngaftaca ca.” ”

19 As ché uatsjéndayénga tmojanma ntsamo Jesus
tojanameéndacd y ché Bashco fiesta sana tmojan-
pronta.

20Y tojanibétata orna, Jesus ché bnétsana uta
uatsjéndayéngaftaca meséshentse yojtsemna.

21 Y imojtsesantscuana, Jesus tojanéyana: —
Ndegombre cbéyana, canya t8éngaftanguentsa
uayayéngbe cucuatsifie Sochanjaboshjona ca.

22 Chora ché uatsjéndayénga puerte ngménaca
imojtsemna y tmojanont$é canyanya Jesus jat-
jayama: —Béngbe Utabnd, ¢nderado at8e cha cht-
semna ca?

23 As Jesus tojanéjua: —Canya nda
chabe tandése entsefchecuacna cach atse
séntsefchecuacnd $cnenentSe, cha wuayayéngbe
cucuatsifie $ochanjaboshjona. 24 Ndegombre,
Béngbe Bétsa Entsa thojanbemaftaca echanjopasa
ntsamo Béngbe Bétsabe uabemana palabrénguifie
chabiama iuayancd; pero, itsa lastema ché
bochjaboshjonabiamal Maés tsaba chabiama
manjamna ndofie ntjonynana ca.

25 As Judas, ché boshjuana, Jesusbioye thojantja:
—Buatémbaya, ¢nderado atse chtsemna ca?

Y Jesus thojanjua: —Ndegombre tcjayana ca.

26 Imojtsesantscuana, Jesus tandése tojanca,
Béngbe Bétsdbioye chama tbojtanchud, tojanjata
y ché uatsjéndayénga tojanatSata. Y méntsa
tojdnayana: “Mocfiénga, mosénga. AtSbe cuerpo
entsemna ca.”

27 Chentsana, canye coptema Vvinoyeca
tojanaca, Béngbe Bétsabioye tbojtanchua vy

ché uatsjéndayénga tojanéfsase. Y méntsa
tojdnayana:  “NYyetscanga quem coptémentsana
mofSenga. 28 Quem vinoye atsbe buifie
entsemna. Atsbe buifie echanjudbuashana
entsanga chamotsetat$§émbuama ntsamo

Béngbe Bétsd entSsanga tojanasebuachenaca
aifie yochjochnénguama. Ché buifie bétsca

entsangbiama echanjuabuashana, chéngbe bacna
soyéngama perdondnénga chamotsemnama. 29Y
ndegombre cbéyana, morscana atSse ya ndofie
mas ché uvasentSana obocniye quichaisofSiye.
Ché tsém vinoye t8€ngaftangaftaca chanjofSiye,
atsbe Taitabe améndayoca chamojtsemna ora ca”
—TJesus tojanayana.

Jestus tojdnayana, chabioye ndofie bonjanabudtma

ca Pedro yochjdnayanama
(Mc 14.26-31; Lc 22.31-34; Jn 13.36-38)

30 Béngbe Bétsd jétschuayama tmojancantd
chentsana, Olivos tjashoye tmojéftsanbocana.
31 Choca Jesus tojanéyana: —T%éngaftanga
nyetscanga quem ibeta atsbefie o8budchiyana
Smochantsobuetse y  $mochdantsacheta, er
Béngbe Bétsabe uabemana palabrénguifie, cha
meéntsd tojanayana: “Ché oveshéngbe abuajénya
chanjoba y ché oveshénga mochantsashana ca.”
Chca t$éngaftangaftaca echanjopasa, uayayénga
chasmojishache ora. 32 Pero obanénguentsana
chaitayenent$ana, t8éngaftangbe natsana
Galileoye chanja ca —cha tojanéyana.

33 Chora Pedro thojanjua: —Masque nyetscanga
acbefie 08budchiyana chamotsobuetse y chamot-
sacheta, ntS8amo acaftaca yochjopasa causa, atse
ndocna te ca.

34 As Jesus thojaniyana: —Ndegombre chéyana,
cam ibeta, ngallo caba ndécanta ora, aca unga soye
cochanjayana ndofie $conduabuatma ca.

35 Pero Pedro thojaniyana: —Masque
chaSotsemna A4caftaca jobanama, atSe ndofie
quichdatayana ndofie cbonduabuatma ca.

Y nyetsca uatsjéndayéngnaca cachca
imojtsichamo.
Getsemani luarent$e Jesus Béngbe Bétsdftaca tho-
janencuentad
(Mc 14.32-42; Lc 22.39-46)

36 Chentsana, Jesus chabe uatsjéndayéngaftaca
canye luare Getsemani ca uabainoye tojana. Choca
tojanéyana: “MuentSe motbiama, chéntscuana
atse choye chanja Béngbe Bétsaftaca jencuéntama

»

37 Y Pedro y ché Zebedeobe uta uaquifiata
tojéftsanébiatse. Choca yojontsa puerte ngménaca
y corente cochtset$éenand jtsemnama. 38 Jesus
tojanéyana: “Atsbe ainana puerte ngmeénaca
entsemna, mo jobanamca. Muentse moquedanga
y atseftaca Smochtsef$na ca.”

39 Chora Jesis mds natsanoye tojana,
tojanoshamentsé y fshantsontscoca yojotsejbéna,
y méntsd Béngbe Bétsaftaca tbojanencuenta:
“Atsbe Taitd, jopddianése moma at$e japadésama
ndofle chasondétsemnama. Pero ntSsamo atse
stseboscd ndofie chaondétsemna, siné ntsamo
aca cojtsebosca ca.”

40 Chent$sana, Jesus chabe unga uat-
Sjéndayéngbioye tojtanabo y chéngna imnétsomafie.
Chca tojananyena ora, Pédrébioye tbojaniyana: “¢Ni
mo canye horatema t8éngaftanga $monjobena
atseftaca jtsefSnana ca? 41 SmochtsefSna y
Béngbe Bétsaftaca Smochtsencuéntaye, chca, bacna
soye jamama ndofie chacmondo6cochénguama.
T8éngaftanga ndegombre $montsebose espiritoca
Béngbe Bétsa joyeunayama, pero cuerpifie afiemo
ndofie quesmatsbomna ca” —Jesus tojanéyana.

42 Uta soyama tojtesand y méntsad Béngbe
Bétsaftaca tbojanencuentd: “Atsbe Taita, atSe
japadésama ndofie chasondétsemnama jamama
ndofie jopodianésna, nye ntsamo aca cojtsebosca
chaotsemna ca.”

43Y tojtanabo ora, ché uatsjéndayénga cachifie
imnétsomafie; yapa ocnaye causa nye imojtsef-
shétana. 44 As Jesus cachca yojéftsényaye, y ungama
cachifie tojtesana Béngbe Bétsaftaca jencuéntama, y
cach palabrénga tojanayana.

45 Chora ché uatsjéndayéngbioye tojtanabo y
tojanéyana: “¢Caba $motsomafie y $motsochnarfie
ca? Ya ora tocjobuache, Béngbe Bétsa Entsa
tbojanbema bacna soye améngbe cucuatsifie
mochanjaboshjona. 46 Motsbananga, cuajna.
Minyénga, ché boshjuand ya entsebecona ca.”

Uayayénga Jestis tmojdnishache
(Mc 14.43-50; Lc 22.47-53; Jn 18.2-11)

47 Jesus cabd yojtsOyebuambnantscuana, Judas,
canye ché bnétsana uta uatsjendayénguentsa,
tojanashjango, y chaftaca imojtsemna ba entSanga
espadéjangaca y ngarotbéngaca prontanénga.
Chénga imojamna ché bachnangbe améndayénga
y ché judiéngbefie bétséjeméngcd améndayéngbe
ichmoénénga. 48 Judas, ché boshjuand, tojanjuabd
ntsamo jamana ent$anga jinyanyiyama ndémua
Jesus bétsemnana. Chiyeca yojauyana: “Nda
chaijauamocho, cha echantsemna. Smochjishache
ca.” 49 Cachora Judas Jesusbioye tojanobecond y
tbojanchua: —Buajtana, Buatémbaya ca.

Y tbojtanamocho.

50Jesus thojaniyana: —Enutd, moma ché ndaya
jabomama tcojabo ca.

Chorna, ché entSanga tmojanobecond, Jesus
tmojanishache y tmojandnatse.

51Chca orna, canye enutd Jesuseftaca yojtsemna,
chabe espadéja tojanenoséngboténtsena, y
ché bachnangbe mas udmana améndayabe
oservenabioye canye matscuase tbojtsanéstjango.

52 As Jesus tbhojaniyana: “Espadéja
matoséngbuajonya. Nda espadéjaca tbojoba
chana, cach espadéjaca echanjobana. 33 ;Aca
ndofie condétatsémbo, atSe ats8be Taitdbioye
stjaimpadase, cha cachora atsbiama nanjichamua
bnétsana utama mas ejérciténga angelotéméngaca?
>4 Pero chcasna, ¢ndayd Béngbe Bétsabe uabemana
palabrénguifie endayanca ntsamo nanjochnéngo?
Chifie = endayana  ntSamo entsopasanca
jochnénguama canména ca.”

55 Cachora Jesus entsanga tojanatja: “;Ndayeca
Smojabo espadéjangaca y ngarotbéngaca atse
jishachama, mo at8e canye bacd uamana entsa
cuaftsemnca ca? AtSe cada te Béngbe Bétsabe
béts yebnoca t8éngaftangaftaca sénjantbemana
abuatambaye, y choca ndofie che$matanishache.
56 Pero lempe quem soyénga chca entsopasana,
cachcad chaotsemnama ntSsamo Béngbe Bétsabe
uabemana palabrénguifie ché Béngbe Bétsabe
juabna oyebuambnayénga tmojanayanca ca”
—TJesus tojanayana.

Cachora  nyetsca  uatsjéndayénga  tmojt-
sanéuatjand y tmojtsanacheta, y Jesus ché
uayayéngaftaca cachca tmojesanonya.

Jests tmojandnatse ché judiéngbe mds udmana
améndayéngbioye

(Mc 14.53-65; Lc 22.54-55, 63-71; Jn 18.12-14, 19-
24)

57 Ché Jesus tmojadnishachénga, tmojandnatse,
Caifas ché bachnangbe mdas udmana améndayabe
yebnoye. ChentSe ché ley abuatambayénga y
ché judiéngbefie béts€jeméngcd améndayénga
tmojdnenefjna. 58 Pedro bénocana Jesus thojanasto,
ché bachnangbe mas udmana améndayabe
chashjontscofie; choye tojdnamashéngo y ché
Béngbe Bétsabe béts yebnoca josticiéngaftaca
yojOtbema, chca, jtsetat§émbuama ntSamo
yochjopésama.

59 Ché bachnangbe améndayénga, ché
bétséjeméngcd améndayénga y inyenga judiéngbe
améndayénga imojtsenguaye ndanaca masque
uayatsenaye soye Jesusbe contra chduayanama, as
chénga jobenayama cha chadbana ca jayanama,
60 pero ndofie tmonjaninyena, masque banga
tmojanashjajna  Jesusbe contra uayatsenaye
soyénga jayanama. Cabana, utata tbojanashjango,
61 y chata tbojanayana:  “Quem boyabdsa
tonjayana canobena Béngbe Bétsabe béts yebna
jtsendsatajchcana y nye unga tese jtétsjebuana ca.”

62 As ché bachnangbe mds udmana améndaya
tojantsa y Jesusbioye thojantja: —¢Ndoca cochan-
jayana? ¢Ndayase yojtsemna ché acbe contra
montsichamo soye ca?

63 Pero Jesus nye iytéca yojtsemna. Chiyeca ché
bachnangbe mdas uamana améndayd tbojaniyana:
—Béngbe Bétsd Ainabe madandoca chomanda

chascuyana aca ndegombre ché Cristo, ché Béngbe
Bétsabe Uaquifia comna o ndofie ca.

64 Chora Jesus tbojanjua: —Aca ndegombre
yomnca tcjayana. Y quem SOynaca cbéyana:
T8éngaftanga Smochanjinye, atSe, Béngbe Bétsa
Entsa tbojanbemad, ché nyets obenana bomnabe
cat$bioica jtsetbemanana y celoca jantsetéshifie
jtsaboyana ca.

65Chora ché bachnangbe mdas udmana ameéndaya
chabe uichétjonéjuangd yojtsenantsajatanéca,
puerte ibojtsetna causa, y tojanayana: —jNtsamo
quem boyabasa tonjoyebuambacd, Béngbe
Bétsabiama entsemna mo cha cuafjoyenguangca,
ché chabe Uaquifia yomna ca cha tonjayana ora!
¢Ndayama mas entSanga 8ochjatéjaboto Jesusbe
contra chamuayanama? %6 ;Ntsamo $matjayana
ca? —cha tojanatja.

As ché entSanga tmojanjud: —Ndegombre cha
béts bacna soye entsebomna; jobanamabontsemna
ca.

67 Chora tmojanontsé Jesus juebébuashétjnayana,
jabuache jantSetayana y iInyengna imojtse-
juébjantsetaye, 68 y imojtsatsétsnaye: “Cristo,
aca ndegombre Béngbe Bétsabe juabna
oyebuambnaya tcomnése, jmomalisid nda
tcménjajantseta cal”

Pedro tojdanayana  Jesusbioye ndofie bon-
janabuatma ca

(Mc 14.66-72; Lc 22.55-62; Jn 18.16-18, 25-27)

69 Chéntscuana Pédréna shjoca yojtsemna,
chashjoca yojtsetbemana. Chora, canye
shembdasa chentSa oservena tbojanobobecona

y tbojaniyana: —Acnaca, Jesus ché Galileocéaftaca
conjanana ca.

70 Pero Pédréna, njetscangbe delante tojanayana
chabioye ndofle bonjanabudtma ca, méntsa
jayanése: —NtSamo contsichamcd, ndofie
quesnatésertana ca.

71Chora Pedro bésoye yojabocna. Chent$na, inye
shembasa oservend chabioye tbojdninye y ché inye
entsanga tojanéyana: —Cha, Jesus ché Nazare-
tocaftaca enjanana ca.

72 Pedro  cachifie  tojdnayana  ndofie
bonjanabuatma ca, y méntsa yojtsejuraye: —jChé
boyabasa ndofie quetsatabuatma ca!

73 Chentsana, ché chentse imojtsemnénga
Pédrébioye tmojanobecond y tmojaniyana: —
Ndegombre, dacnaca ché uatsjendayénguentsa
condmeéna. Ché contsoyebuambnaca
contsoyatémbana ca.

74 Chora Pedro tojanont$é ichdmuana, Béngbe
Bétsa chadotsecastigd ndofle ndegombre soye
stsichdmése ca; yojtsejuraye y yojtsichamo: —jChé
boyabdasa ndofie quetsatabuatma ca!

Y cachora canye ngallo yojacanta. 75Y Pedro
yojenojuaboye ntsamo Jesus thojaniyanama. Cha
méntsa tbojaniyana: “Cabd ngallo ndécanta
ora, aca unga soye cochanjayana ndofie
Sconduabuatma ca.” Y chent8ana tojésanbocna
y corente ngmeénaca yojtsenobosachna.

27

Jestis, Pildtbioye tmojandnatse
(Mc15.1; Lc23.1; Jn 18.28-32)

1 Tojanbinyna ora, nyetsca ché bachnangbe
améndayénga y judiéngbefie bétséjeméngca
améndayénga  tmojanenefjna  jendyeunayama
ntsamo jameése Jesus chadbanama. 2 As, Jesus
tmojanécuébatséca y tmojandnatse, y chca, Pilato,
ché Judeoca Romano mandadbe cucuatsifie
tmojanboshjona.

Ntsamo Judas tojandbana

3 Judas, ché boshjuand, Jesus jobanama
ibojtsemnama tojanuena ora, puerte
yojtsenOcochinyena ntsamo tojanchjanguama, y
ché unga bnétsana ralbenga ché bachnangbe
améndayénga y bétséjeméngbioye tojtanamba, 4y
méntsd tojanéyana: —Puerte bacna soye tijama.
Atse canye bacna soye ndbomnd tS$éngaftangbe
cucuatsifie tijaboshjona chadbanama ca.

Pero chénga tmojanjua: —;Ché soye ndaya
béngbiama? Cach aca cochdtotatsémbiie ca.

5 As Judas ché ralbenga Béngbe Bétsabe béts yeb-
nentse yojesétsana, y yoja y yojétsentsesaye.

6 Ché bachnangbe améndayéngna ché
ralbenga tmojtanatband y tmojdnayana: —Quem
crocendnama buifie echanjudbuashana; ntSamo
leyifie endayancd, bénga ndofie quemuatobena ché
Béngbe Bétsabiama soyénga quécjnayétémifie chana
jasegorana ca.

7 Chcasna, chénga tmojanenoyeund, ché

crocenanacna ché Alfarerbe Luare ca_uabaina
fshantse jabudmiyana, y chca, canye luare

jtsebomnama ndayentse ché inye luaréngocana
entsanga dashjajnénga jutabuantsama. & Chiyeca,
ché fshantse méntscofiama Buifie Luare ca

iuabaina. 9 Chca, tojanochnéngo ntsamo Jeremias,
ché Béngbe Bétsabe juabna oyebuambnaya,
tempsca tojanayanca, ndaya yochjanchnénguama.
Chana méntsa tojdnayana: “Y ché unga bnétsana
ralbenga tmonjanca, ntsachetsa ché Israeloca
entsanga cha tmojanamananaca, 190y chanaca ché
Alfarerbe Luare tmonjanbuamé, ntsamo Béngbe
Bétsa Sonjanmandaca ca.”

Jesus Pilatbe delante
(Mc 15.2-5; Lc 23.2-5; Jn 18.33-38)

11 Chentsana Jesus, ché mandado Pilatbioye tmo-

jandnatse y cha méntsad tbojantja: —¢Aca ché
judiéngbe rey cojtsemna ca?
Y Jesus tbojanjud: —Aifie, aca ndegombre

yomnca tcjayana ca.

12 Ché bachnangbe améndayénga y ché
bétséjéménga Jesus mal imojtsequédantscuana,
cha ndocd ntjojuana. 13 Chiyeca Pilato thojantja:
—¢Ndofie contsuenana lempe ntsamo ache contra
montsichamca ca?

14 Pero Jesus ni canye palabra ndofie ntjojuana.
Ché causa, ché mandado ndofie yontsetatsémbo
ntsamo jajuaboyana.

Jesuis chadbana ca tmojanayana
(Mc 15.6-20; Lc 23.13-25; Jn 18.38-19.16)

15 Bashco fiesta ora, ché mandado yojana-
mana canye utamena jétsboshjonana, nda entsanga
tmojuabuayand. 16 Ché tempo canye uachuana
utamend inamna, Jesus Barrabds ca uabaina.
17 Nyetsca entsanga chentse imojtsemna ora, Pi-
lato tojanatja: “¢ Tséngaftanga nda $mojtsebose atse

chjétsboshjonama, Jesus Barrabas o Jesus, ché Cristo
ca monduabobuatma ca?”

18 Er ché mandado yojtsetatsémbo, entsangna
envidia causa Jesus chabe cucuatsifie
tmojanboshjonama.

19 Pilato ché tribunal ca uabdinentse yojtsetbe-
manéntscuana, chabe shema canya thojanichma
méntsa cha jauyanama: “Ché nyetsca soyénguifie
tsaba ama ents8abioye ndoca matsborlanana; chabe
causa ibeta otjénayoca puerte sénjasufri ca.”

20 Pero ché bachnangbe améndayénga y
ché Dbétséjéménga entSanga tmojanayénjana,
Barrabas jétsboshjonama y Jesus chadbana ca
chamuayanama. 21 Chora ché mandado cachifie
tojanatja: —¢Ché utatentsana nda Smojtsebose
atse chjétsboshjonama ca?

Y chénga tmojanayana: —jBarrabds ca!

22 Pilato tojanatja: —¢As, ndaya Jesus, ché Cristo
ca uabobuatmaftaca atSe chjama ca?

Y nyetscanga tmojanjua: —jMotsecrucifica ca!

23 Chora Pilato tojtétanatja: —¢Nddyeca? ¢Ntsamo
cha tojobuachjangua ca?

Pero chénga cachifie tmojandyebuachena: —
iMotsecrucifica ca!

24 Ndoca jamama yontsobenama y ent$anga
mads jabuache enbouenanama tmojanont$ema
Pilato  tojaninye  ora, cha tojanmanda
buyeshe juabuiyébofiana y nyetscangbe delante
yojtsenacuentsabiad. Meéntsa tojanayana: —AtSe
ndocd chiydtayana, ni chiyatsma quem boyabasa
chaodbanama. T$éngaftanga lempe Smonjama ca.



San Mateo 27:25 cl San Mateo 27:32

25 Chora nyetsca entsanga tmojanjud: —jQuemud
yochjobanama, bénga y béngbe basengbiama castigo
chaotsemna ca!

26 As Pilato, Barrabds tbojtanboshjona;
tojanmanda  soldadénga Jesus  jabuache
chamotsetsetSenama y chentSana entSangbe
cucuatsifie thojanboshjona chamocrucificama.

27 Chentsana, ché mandadbe soldadénga Jesus
tmojananatse ché mandadbe béts yebnentsa
chashjoye y choca nyetsca soldadénga chabe
shéconana tmojandjoto. 28 Chorna, ent$aya
tmojtsanabotsca 'y shbuenda uafjatsenga
entsayd mo reycd tmojanichétjo. 29 Canye
coronésha tmojanaporma uchmagéfjangaca
y tmojanabest8ajo, y catSbioica cucuatsifie
canye nifiéfja.  Chorna, chabe shecuatsentse
imojtsofshéntsaméntsenaye y imojtsaboyejuana.
Méntsa imojtsichamo: “jBayté judiéngbe Rey
cochtsemna ca!”

30 Chéngnaca imojtsanbuashétinaye y cach
nifiéfjaca bestsasentSe imojtsétsjanjnaye. 31Y
chca imnaftsdboyejuanentsana, ché shbuenda
uafjatsenga entSaya tmojtsanabotsca y cachabe
entSayd tmojtanichétjo, y chora, jacrucificama
tmojandnatse.

Jesus tmojancrucifica
(Mc 15.21-32; Lc 23.26-43; Jn 19.17-27)

32 Ché entSsanga chent$ana tmojanbocana ora,
tmojanenbetse canye bacdftaca, Simon ca uabaina,
Cirene pueblocd. As, cha tmojanmanda Jesusbe
cruz chauetsocutsama.

33 Canye luare Golgota ca uabdinoca
tmojanashjajna ora (hebreo biyafie chca endayana
“Obanabe Bestsashe Luare ca”), 3% Jesusbioye
vinoye hiéloyeca endjuabniye tmojanabuiyé
chaof$ema; pero yojaftantia y ndofie yonjabosena
chiye jofsiyama.

35 Ya tmojancrucificd orna, ché soldadénga
Jesusbe entSayamna, tsbandnoye tmojanétsena,
chca, jtsetat$émbuama  ndabiama  yoch-
jandquedama. 36 Y chora chénga chentse
tmojanotbiama Jesus jtsebojanyama. 37'Y
chabe bestsase juatsboicna canye uabemana
soye tmojananjo. Chifie yojétsayana nddayeca
cha tmojancrucificama, méntsé: MUA JESUS
ENDMENA, CHE JUDIENGBE REY ca.

38 Utata bacna soye ochjajnaydtnaca chénga
chentse tmojanacrucificd, canya Jesusbe
catS8bioica y ché inyana chabe uaficuayoica.
39'Y chéjana imojtsachnéjuana entsangna, Jesus
imojtsdyenguaye, imojtsobestsfshanenaye 40 y
imojtsatsaye: “iAca ché icobena Béngbe Bétsabe
béts yebna jtsendsatajchcana y nye unga tese
jétsjebuana, cach aca mentsbocd! jNdegombre
Béngbe Bétsabe Uaquifia tcomnése, ché cruzocana
matastjango ca!”

41 Ché bachnangbe améndayénga, ley
abuatambayénga y ché judiéngbefie bétséjeméngca
mandayénga cachca imojtsdyenguaye.  Méntsa
imojtsichamo: 42 “Cha inyenga tojéftsatsebacd,
pero cachd jéntsbocama ndofie quendatobena.
Cha Israeloca entSsangbe Rey tojtsemnése,
ché cruzocana chauatastjango, y chca, bénga

chabefie fchtsosbudachiye. 43 Cha tojayana Béngbe
Bétsabefle puerte yojtsosbuaché ca. iMora
Béngbe Bétsd chabuatsbocd, cha ndegombre
mudbioye thobobonshdnése!, er cha tonjanayana
Béngbe Bétsabe Uaquifid canména ca” —chénga
imojtsichamo.

4Y ché bacna soye ochjajnayata, Jesuseftaca
ibojtsecrucificanatnaca cachca ibojtsdyenguaye.

Jesus tojandbana
(Mc 15.33-41; L¢ 23.44-49; Jn 19.28-30)

45 Nyetsto orscana las treséntscofie, nyets quem
luare yojtseibétata. 46 Chca orna, Jesus chabe
biyafie tojandyebuachena: “Eli, Eli, ¢lema sabactani
ca?” (Chca endayana “Atsbe Bétsa, atsbe Bétsa,
¢nddyeca cachca scojonya ca?”)

47 Chca tmojanuena ora, baseftanga chentse imo-
jtsemna entSanguent$ana imojtsichamo: “Cha
Elias, ché Béngbe Bétsabe juabna oyebuambnaya,
bontsechembuana ca.”

48 As chora, chentsa canya tojéftsandtjajo canye
esponjéshe janguanguama, untja vinoyeca chéshe
tojanfchecuacua, canye nifiéfjifie tojananguésétjo
y Jesusbioye tojanbecond chaofsema. 49 Pero
inyengna tmojdnayana: “Cachcd mochjonyaye, er
Elias tayochjabo jabatsbocama ca.”

50 Pero Jesus cachifie jabuache tojanoyd
y tojandbana. 51 Y cachora, Béngbe Béngbe
Bétsabe Dbéts yebnoca yojujonyana ent$éjua
tséntsaca yojtsendjataye, tsbandnocana fshantsoye.
Chéjua Dbénéjua inauamna y ché tsatséntsaca
inadjonyana. Fshantse yojuangmémana,
ndétsbenga yojtsashtétsana, 52y ché cuevéshénga

obanéngaca yojtsétéfjo y banga Béngbe Bétsabe
entsanga tmojtanayena. 53 Y chénga, Jesus
tojtanayenentsana, ché cuevéshénguentsana
tmojanbocana, y Jerusalén, ché udmana béts pueblo
ca uabdinoye tmojdnamashjna y ba ent8angbioye
tmojanebébuacana.

54 Ché soldadéngbe améndayda y ché inyenga,
Jesus jtsebojanyama chaftaca tmojanoquedanga,
cheé fshantse yojuangmémanama tmojaninye ora,
y nyetsca ché yojtséchnéjuana soyéngama, puerte
auatjandnénga imojtsemna y tmojanayana: “jNde-
gombre quem boyabdasa Béngbe Bétsabe Uaquifia
yomna ca!”

55 Ba shembdsengnaca chent$e imojtsemna y
bénocana imojtserreparana. Chéngna, Galileocana
Jesus tmojanasto y cha imojandjabuachana. 56 Ché
shembasengbefie imojtsemna Maria Magdalena;
Maria, Santiago y Josebe mamad; y Zebedeobe
uaquifiatbe mama.

Jesus tmojanatbontsd
(Mc 15.42-47; Lc 23.50-56; Jn 19.38-42)

57Yayojtseibétatana ora, canye bomna boyabadsa,
José ca uabaind, tojanashjango. Cha inamna
Arimatea luarocd y Jesusbe ustond. 38 José tojdna
Pilato jinyama, Jesusbe cuerpo jotjafiama. As Pilato
tojanmanda ché cuerpo chamontSabuachema.
59 José ché cuerpo tojanca y canye nduatsenga
lino entséjuaca thojanandmana. 60Y canye chabe
tsém cuevéshifie thojanjajo. Tempo cha inamanda
ché cuevéshna ndétsbenguifie chamopormama.
Canye béts ndétsbé tojansjonad y ché cuevéshoye
amashjuanent$e tojdnachto; y chentSana José



San Mateo 27:61 cliv San Mateo 27:66

yojtsatofie. 61 Pero Maria Magdalena y ché
inye Mariyna chent$e tbojtsanoquedaiie y ché
cuevéshe ndirichifie tbojandtbema.

Soldadénga tmojana Jesus yojtsatbontsdnentse jt-
sebojanyama

62 Yéfsana, ché ochnayté, ché bachnangbe
améndayénga y ché fariseunga canyifle tmojana
Pilato jinyama. 63 Tmojaniyana: —Taita, bénga
fséntsejuabnd ntsamo ché bostero caba aina ora
tonjanayanama, ché unga tianoye cha jtayenama
ca. 64 Chiyeca, momanda ché cuevéshe soldadénga
chamotsashanya unga tentscuana. Chca, chabe
uatsjéndayénga ndofie ibeta chamondabo chabe
cuerpo jabétsatbébama, y chentsana chénga
entsanga chamuyana, Jesus tojtayena ca. Y
chca, chabiama quem ustonoye bostero soye,
ché cachabiama tojdnayana soyéngama puerte mas
baca nantsemna ca —chénga tmojaniyana.

65 As Pilato tojanéyana: —T$éngaftanga cach
t8€éngaftangbiama soldadénga $mondabamna. Mot-
sajna y ché cuevéshe cuedadoca $mochtsashanya,
ntsamo $mondétatsémbca ca.

66 Chora chénga tmojdna ché cuevéshe
jtsashanyama; ché ndétsbena, tsengajaseca
imojuinynand, ntsotatsémbcd ndocna choye
chaonddmashénguama, y soldadénga chentse
tmojéftsanabashejuana.

28

Jesus tojtanayena
(Mc16.1-8; Lc 24.1-12; Jn 20.1-10)



San Mateo 28:1 clv San Mateo 28:10

1 Ochnayté chentsana, ché inje semana
bojatsenté yojtsebinyana ora, Maria Magdalena
y ché inje Maria tbojana cuevéshoye jarreparama.
2 Ndeolpe fshantse tojanangmémana, er Béngbe
Bétsabe canye dangel celocana tojantsma, ché
cuevéshoye tojanobecond, ché atamiana ndétsbé
tojtsanjuana y chifie tojanétbema. 3 Ché dngelnamo
canye tcuinyéjca yojtsebuashinyinyana, y chabe
uichétjonéjuangd uafjantséjuangd mo jantsetéshca
yojtsamna. 4 Ché soldadénga chca tmojaninye
ora, de auatja yojtsangmeémnaye y mo obanéngca
imojtsemna.

5> Chora ché d4ngel ché shembasatbioye
tojanéyana: “Ndofie batauatjana. Atse
séntsetatsémbo t8€éngaftanga  Jesus, ché
tmonjancrucificA cha $mojtsenguama. 6 Cha
muente ndofie quendtsména; cha tontayena,
ntsamo cachd tonjanayanca. Mabata y $ochjinye
cha endétsesegoranentse. 7 Betsco motsata y ché
uatsjéndayénga 8ochjauyana: ‘Jesus tontayena y
t8€éngaftangbe natsana Galileoye echanja; choca
$mochanjinye ca.” ” Y chora cha tojanayana: “Chca
Sondména t8€éngaftanga jauyanana ca.”

8 Cachora ché shembadasata ché cuevéshentsana
tbojésanbocna, auatjandnata pero  puerte

oyejuayata, y tbojéftsanotjajo ché soye ché
uatsjendayéngbefie jobuambayama. °Y ndeolpe
Jesus chata tojdnebébuacna y tojanacheua. Chatna,
chabioye thojanobéconata, thojtanadorata y chabe
shecuatse shéconana imojtobojcjud. 10Y Jesus
tojanéyana: “Ndofie batauatjana. Motsata
atsbe uatsjéndayénga, atSsbe cat$atanga jauyanama

Galileoye chamotsa y choca at$e $mochjinye ca.”

Ntsamo ché soldadénga tmojdnayana ndaya to-
janochnénguama

11 Ché shembdsata ibojtsayéntscuana, bdsefta
soldadénga ché béts puebloye tmojana vy
ntsamo tojanopasacad lempe ché bachnangbe
améndayéngbefie tmojanobuamba. 12 As ché
bachnangbe améndayénga, ché judiéngberfie
bétséjeméngcd mandayéngaftaca tmojanenefjna
jendyeunayama.  Chéngna ché soldadéngbioye
bétscd crocénana tmojtanatiatd, 13 y méntsd tmo-
janabuayena: “T$éngaftanga $mochjayana, ibeta
Smotsomaféntscuana, Jesusbe uatsjéndayénga
tmojabo y chabe cuerpo tmojabétsatbéba ca. 14Y
ché mandado ché soyama chaojatatsémbonése,
bénga lempe chaftaca fchjendyeunaye, chca,
t8€éngaftangaftaca ndocd chaondopasama ca” —
chénga tmojanéyana.

15 As ché soldadénga ché crocénana
tmojandyéngacfie y tmojanma ntsamo ché
mandayénga tmojanabuayenaca. Ba entSanga
ché cuento tmojanuena y méntscofiama judiénga
cachca mondbétsichamo.

Jests ché uatsjéndayénga tojanichamo, Béngbe

Bétsabe soyéngama nyetsquénache jabuayenama
(Mc 16.14-18; Lc 24.36-49; Jn 20.19-23)

16 Chentsana, ché bnétsana canye
uatsjéndayénga Galileoye tmojdna, ché ndémua
tjoye Jesus chénga tojanabuayend choye. 17Y
Jests tmojaninye ora, tmojtanadora. Pero
bdaseftangna imojétsejuabnaye nderado cha ndofie
Jesus yontsemna ca. 18 Jesus chéngbioye

tojanobecond y tojanéyana: “Béngbe Bétsa nyets
mando at8e Sonjatseta celoca y quem luarentse.
19 Chcasna, motsajna, nyets luarénguenache
oyenénga atsSbe uatsjéndayénga $mochjabiama.
Entsanga $mochjubaye at$be Taita, atSe chabe
Uaquifia y ché Uamana Espiritbe uabaina jayanése,
atsbefie $Smosbuachéyeca, 20 y $mochjabuatamba
lempe ntsamo atSe tcbojaméndacd chénga
chamoyeunama. Y ndegombre at$e nyets tempo
t8€éngaftangaftaca chanjéftsemna, quem luare
jopochdcantscuana ca” —Jesus tojanéyana.

